
رادەیـــەك  تـــا  هەمـــووی  ئەگەرانـــە  ئـــەم  داعـــش، 
ــوێنەوارە  ــەو شـ ــە ئابوورییەكـ ــەختەكەی قەیرانـ ــە سـ دۆخـ
ـــتان  ـــی كوردس ـــك و هەرێم ـــەر خەڵ ـــیدارەكانی لەس مەترس
كـــەم دەكاتـــەوە، تەنانـــەت ســـەرۆكی حكومەتـــی هەرێمـــی 
كوردســـتان لەچەنـــد بۆنەیەكـــدا ئامـــاژەی بەســـووكبوونی 
گشـــتیەكان  خەرجییـــە  كەمكردنـــەوەی  و  قـــەرزەكان 
ــڕوات،  ــتر بـ ــەرەو باشـ ــووری بـ ــی ئابـ ــا دۆخـ ــردووە، تـ كـ
ـــەرەو  دۆخـــی سیاســـی و كۆمەڵایەتیـــش لەكوردســـتاندا ب

هێمـــن بوونـــەوە دەچێـــت.
بـــەدەر لەمـــە ئـــەو رەشـــبینییەی كـــە ئێســـتا هەمانـــە 
و  دەگوزەرێـــت  ســـلێمانی  لـــە  ئـــەوەی  بەرامبـــەر 
زیانـــی  كـــە  حزبییەكانـــە  ململانـــێ  قووڵبوونـــەوەی 
گـــەورەی بـــۆ گەلـــی كـــورد دەبێـــت. گرفتەكـــە لەوەدایـــە 
بەدیلانـــەش  بـــەو  و  نەبێـــت  بەدیلێكـــت  خـــۆت  كـــە 
رازی نەبیـــت كـــە بەرامبەرەكـــەت پێشكەشـــی دەكات، 
بەردەوامبوونـــی ئـــەو ئاشـــوب و پشـــێوییە بـــێ هـــۆكارو 
بێدەســـت نییـــە، كۆمەڵێـــك هاوكێشـــەی دیكـــەی دەرەكـــی 
تەبایـــی  و  یەكڕیـــزی  پەرتەوازەبوونـــی  بـــۆ  تێدایـــە 
ـــی هەواڵگـــری  ـــا چەكـــدارو پیاوان ـــی كـــورد، ئەوەت نێوماڵ
ـــەر بەئاســـانی  ـــی دەوروب و دەزگا ســـیخوڕییەكانی وڵاتان
دێـــن و دەچـــن لەكوردســـتان و بەتایبەتـــی لەســـلێمانی.
كوردســـتانییەكان  حزبـــە  دەبێـــت  پێموایـــە  مـــن   
دەســـتبەرداری تێكشـــكاندن و پیلاندانـــان بـــن دژ بەیەكتـــر 

ناخۆشـــی و خۆشـــییەكانی  بەهەمـــوو  ســـاڵی 2016 
تیرۆریســـتانی  بەســـەر  پێشـــمەرگە  )ســـەركەوتنەكانی 
داعش و گەڕانەوەی ناوچە كوردستانییەكان و قەیرانی 
ئابـــووری و ململانێـــی نێـــوان حزبـــە كوردســـتانییەكان(مان 
ـــاڵی 2017دا پێشـــوازی  ـــێوە لەس ـــان ش ـــرد، بەهەم بەڕێك
دەكەیـــن،  نـــوێ  گۆڕانـــكاری  و  رووداو  لەكۆمەڵێـــك 
ــوێنەواری رووداوەكانـــی  ــە هەندێكـــی تەواوكـــەری شـ كـ
ســـاڵی رابـــردوون، هەندێكیشـــی گۆڕانكاریـــی نوێـــن، 
بەتایبەتـــی دەســـتبەكاربوونی ئیـــدارەی نوێـــی ئەمەریـــكاو 
بەهێزبوونـــی پێوەندییەكانـــی كوردســـتان لەگـــەڵ وڵاتانـــی 

فەرەنســـاو ئەوروپـــا.
 بۆچـــوون و پێشـــبینییەكانمان بـــۆ ئەمســـاڵ هەرچۆنێـــك 
ــە بـــۆ گەلـــی  ــن كـ ــەوە كۆكـ ــەر ئـ ــووان لەسـ بێـــت، هەمـ
گۆڕانكاریـــی  ئەگـــەری  و  دەبێـــت  جیـــاواز  كـــورد 
نەوعـــی لەئارادایـــە، بەتایبەتـــی گـــەر بێتـــوو پێشـــبینی 
لەناوخـــۆی  بارزانـــی  ســـەرۆك  داواكارییەكانـــی  و 
كوردســـتاندا جێبەجێكـــرا. ئـــەوەی هانـــدەرو یارمەتیـــدەری 
باشـــبوونی دۆخەكـــەو رەوانـــەوەی زۆر لەهۆكارەكانـــی 
بەرزبوونـــەوەی  لـــە  هـــەر  ئابوورییەكەیـــە،  قەیرانـــە 
بەهـــای  مانـــەوەی  پێشـــهاتەكانی  و  نـــەوت  نرخـــی 
بەرمیلێـــك پتـــرۆڵ لەنێـــوان 50-60 دۆلارو ئەگـــەری 
ــتان  ــە كوردسـ ــكا لـ ــەربازی ئەمەریـ ــەی سـ دانانـــی بنكـ
تیرۆریســـتانی  مەترســـییەكانی  دووركەوتنـــەوەی  و 

هێزی پێشمەرگە 
پارێزەری باڵانسی نێوان

هاوكێشە نێودەوڵەتییەكان و 
هەژموونی هەرێمایەتی

بۆ گوڵان نووسيويەتی

سۆران سێوكانی 

تەنانەت سەرۆكی حكومەتی 
هەرێمی كوردستان لەچەند 

بۆنەیەكدا ئاماژەی بەسووكبوونی 
قەرزەكان و كەمكردنەوەی 

خەرجییە گشتیەكان كردووە، 
تا دۆخی ئابووری بەرەو 

باشتر بڕوات، دۆخی سیاسی 
و كۆمەڵایەتیش لەكوردستاندا 

بەرەو هێمن بوونەوە دەچێت

ئومێدەوارم پەكەكە چیدیكە 
بەو عەقڵییەتە كار نەكات 
كە زیاتر زیان بەخەبات و 

كاروچالاكیی خۆی بگەیەنێت، 
چونكە وابەستەیی بەهەژموونی 
وڵاتانی دراوسێ هیچ سوودێكی 

بۆی نابێت

ســـەلاحەدین  تاوەكـــو  ویســـت  ئەمـــەی  لەسەرەتاشـــەوە 
دەمیرتـــاش بەهێـــز نەبێـــت و باڵـــی عەســـكەری بەزاڵـــی 

بمێنێتـــەوە.
وێرانكـــردن(ی موســـڵ  یـــا  مەســـەلەی )ئازادكـــردن، 
ئێســـتا  تـــا  خوێندنـــەوەی زۆر هەڵدەگرێـــت، چونكـــە 
تەنیـــا پرۆســـەی ســـەربازی بەڕێوەدەچێـــت و وردەكاری 
دیـــار  پرۆســـەكە  دوای  ئەجیندەكانـــی  ئەگـــەرو  و 
نییـــە، كـــە دەرئەنجـــام ئازادكردنـــە، یـــا وێرانكردنـــە كـــە 
هەرگیـــز بڕواناكـــەم حەشـــدی شـــەعبی وا بەئاســـانی 
واز لەدەســـتكەوتی زیاتـــر بهێنـــن، بەتایبەتـــی هەڵوێســـتی 
ـــتان  ـــەر هەرێمـــی كوردس ـــە بەرامب ـــە چەكداران ـــەو گروپ ئ
ــی  ــەوان گەرچـ ــاوە، ئـ ــارو لەبەرچـ ــەی دیـ و ئەزموونەكـ
بـــەڵام  هەیـــە،  لەنێوانـــدا  قووڵیـــان  ململانێیەكـــی 
لەمەســـەلەی دژایەتیكردنـــی كوردســـتان لـــە رێگـــەی 
حەشـــدی شـــەعبییەوە كۆدەنگییـــەك هەیـــە، تەنانـــەت 
لایەنگیرانـــی  لەنێـــوان  دەعوەشـــدا  حزبـــی  لەنـــاو 
ـــە، مالیكـــی خـــەون  ـــێ هەی ـــادی و مالیكـــی ململان عەب
ــتەیە  ــەو ئاراسـ ــت و بـ ــادی دەبینێـ ــییەكەی عەبـ بەكورسـ
ـــو شـــیعەكان خۆشـــیان باســـی  ـــەڵام هەروەك كار دەكات، ب
دەكـــەن، مالیكـــی بووەتـــە كارتێكـــی ســـووتاو زەحمەتـــە 
جارێكـــی دی بـــەرز ببێتـــەوە، تەنانـــەت مەرجەعیـــەت 
پێشـــوازی  كـــە  كـــردەوە  رەتـــی  شـــێوەیەك  بەهەمـــوو 
لەهاوپەیمانێتـــی نیشـــتمانی بـــكات، بگـــرە سیســـتانی 
ــەر  ــە لەبـ ــان تووڕەیـ ــییەكان و لێیـ ــە لەسیاسـ زۆر ناڕازییـ
ئـــەوەی تاكـــو ئێســـتا سیاســـەت لەعێراقـــدا لەلوتكـــەی 
شكســـتدایە و نەیتوانیـــوە ببێتـــە رەزامەنـــدی گەلانـــی 

ــراق.  عێـ
دەوترێـــت  پێیـــان  ئێســـتا  كـــە  شـــەعبی  حەشـــدی   
و  ئایینـــی  تەقدیســـێكی  و  موقـــەدەس  حەشـــدی 
و  )حوســـێن  پارێـــزەری  كـــە  داوەتـــێ  مەزهەبییـــان 
چێـــژ  بینیـــوەو  ســـەركەوتنیان  ئـــارەزووی  عەلـــی(ن 
ـــی و  ـــر وەردەگـــرن و پاڵپشـــتی ئایین ـــی زیات لەپەلاماردان
جەمـــاوەری شـــیعەو هەژموونـــی عێراقیـــان لەگەڵدایـــە، 
بەتایبەتـــی ئارەزووكردنیـــان بـــۆ كشـــانیان بـــەرەو ناوچـــە 
پارێـــزگای  نەینـــەواو  دەشـــتی  لـــە  كوردســـتانییەكان 
مەترســـیی  ئەمـــە  كـــە  گەرمیـــان،  و  كەركـــووك 
ناوچانـــەدا  لـــەو  ئاڵـــۆزی  و  گـــرژی  كەوتنـــەوەی 
هێـــزی  ئەگـــەر  شـــەعبی  حەشـــدی  لێدەكەوێتـــەوە. 
ـــن و  ـــڕۆڵ ناكرێ ـــت، وا بەئاســـانی كۆنت ـــان نەبێ هاوپەیمان
تەنانـــەت نـــەك تەنیـــا تەماعیـــان لەپارێـــزگای كەركـــووك 
لەهەولێریـــش  تەماعیـــان  بگـــرە  هەیـــە،  موســـڵ  و 
هەمـــووی  عێـــراق  بیریـــان  واچووەتـــە  ئـــەوان  هەیـــە، 
یـــەك عێراقـــەو پێویســـتە داگیـــری بكەنـــەوە، ئەوەتـــا 

بەتایبەتـــی لەنێـــوان هـــەردوو هێـــزی سیاســـی پارتـــی 
دیموكراتـــی كوردســـتان و یەكێتـــی نیشـــتمانی كوردســـتان 
ـــرن و  ــر وەردەگ ـــزی یەكتـ ــوود لەبەهێ ـــزە سـ ــەو دوو هێ ئـ
رێگـــە  و  هاوســـەنگییەكان  باڵانســـی  راگرتنـــی  بـــۆ 
هەرێمـــی  لەســـەر  پاڵەپەســـتۆهێنان  بەفشـــارو  نـــەدان 
كوردســـتان. هەروەهـــا ئێســـتا لەســـلێمانی لـــە غیابـــی 
ــێوییە  ــەو پشـ ــییەدا جۆرێـــك لـ ــەنگییە سیاسـ ــەو هاوسـ ئـ
لەدەڤـــەری  بەتایبەتـــی  ئێســـتا  كـــە  بـــووە  دروســـت 

دەیبینیـــن. ســـلێمانی 
 تەنیـــا گرفتێـــك لەبـــەردەم هەرێمـــی كوردســـتان كێشـــە 
وڵاتانـــی  هەرێمـــی  هەژموونـــی  و  نێودەوڵەتییـــەكان 
ـــە  ـــەوەی لایەن دراوســـێیە لەســـەر كوردســـتان كـــە رێگـــرە ل
ـــەرەو چارەســـەركردنی كێشـــە  سیاســـییەكانی كوردســـتان ب
ناوخۆییـــەكان بچـــن، بەبـــەردەوام فشـــارو پاڵەپەســـتۆو 
هاندانیـــان هەیـــە بـــۆ ئـــەوەی چەنـــد لایەنێـــك ئەجینـــدەی 
و  بكـــەن  جێبەجـــێ  عێراقـــدا  و  لەكوردســـتان  ئـــەوان 
ئـــەو  نەبێـــت،  دروســـت  كـــورد  نێوماڵـــی  یەكڕیـــزی 
وڵاتانـــە پێویســـتیان بـــەوە نییـــە لـــە رووی ســـەربازییەوە 
زیـــان بەهەرێمـــی كوردســـتان بگەیەنـــن، ئـــەوان تەنیـــا 
ــان و تێكدانـــی نێوماڵـــی  بەهەژموونـــی سیاســـیی خۆیـ

كـــورد ئەجندەكانیـــان جێبەجـــێ دەبێـــت.
هێـــزی  ســـەركەوتنەكانی  دوای  زۆرە  ئومێـــدم  بـــەڵام 
پێشـــمەرگە، ســـەركردایەتی سیاســـی و ســـەربازی رێگـــە 
نـــەدەن بـــەو ئەجنـــدە دەرەكییانـــە لەهەرێمـــی كوردســـتان 
جێبەجـــێ بكرێـــت و پاڵپشـــتی هەوڵەكانـــی ســـەربەخۆیی 
ئابـــووری و سیاســـی و ســـەربازی كوردســـتان بكـــەن، 
بەتایبەتـــی دوای ئـــەو قوربانییـــە گەورەیـــەی كـــە هێـــزی 
پێشـــمەرگە بـــۆ بەرگریكـــردن لەكوردســـتان و گەڕانـــەوەی 
ناوچـــە كوردســـتانییەكان داوێتـــی و خـــۆی لـــە زیاتـــر لـــە 
1500 شـــەهید و ســـەدان برینـــدار دەبینێتـــەوە، ئەمـــە 
جگـــە لـــەوەی ئـــەو ناوبانگـــی و دەســـتكەوتەی كـــە 

ئێســـتا لەناوەنـــدە جیهانییـــەكان بەدەســـتی هێنـــاوە.
 یەكێكـــی دیكـــە لـــەو ئەجینـــدە دەرەكییانـــە، بوونـــی 
ــتان  ــری كوردسـ ــەی تـ ــنگال و زۆر ناوچـ ــە لەشـ PKKیـ

كـــە دەرئەنجامەكـــەی لەژێـــر فشـــاری هێـــزی پێشـــمەرگە 
ـــۆ  ـــە لەشـــنگال بكشـــێنێتەوە ب ـــی پەكەك ـــت چەكداران دەبێ
قەندیـــل و هەندێـــك شـــوێنی دیكـــە، ئومێـــدەوارم پەكەكـــە 
ـــان  ـــر زی ـــە زیات ـــەكات ك ـــە كار ن ـــەو عەقڵییەت ـــە ب چیدیك
بەخەبـــات و كاروچالاكیـــی خـــۆی بگەیەنێـــت، چونكـــە 
وابەســـتەیی بەهەژموونـــی وڵاتانـــی دراوســـێ هیـــچ 
ســـوودێكی بـــۆی نابێـــت، ئـــەوەی ئێســـتاش دەیـــكات 
تەنیـــا كاولكردنـــی كوردســـتانی باكـــوور و لێكهەڵوەشـــانی 
هەمـــوو جومگەكانـــی ئـــەو ناوچەیـــە بـــووە، وابزانـــم هـــەر 

كاری سەرەكیی ترامپ و ئیدارەی 
نوێی ئەمەریكا بڕینی هەژموونی 
كۆماری ئیسلامی ئێرانە لەعێراق 
و ناوچەكەدا ئەمەش بەبێ 
بوونی بنكەی سەربازی ئەمەریكا 
جێبەجێ ناكرێت

مالیكی خەون بەكورسییەكەی 
عەبادی دەبینێت و بەو 
ئاراستەیە كار دەكات، بەڵام 
هەروەكو شیعەكان خۆشیان باسی 
دەكەن، مالیكی بووەتە كارتێكی 
سووتاو زەحمەتە جارێكی دی 
بەرز ببێتەوە

ــەر  ــە بەرامبـ ــارێتەوە هەڕەشـ ــكراو نایشـ ــی بەئاشـ مالیكـ
دەكات،  كوردســـتان  خەڵكـــی  پێشـــمەرگەو  هێـــزی 
ئـــەوەی لـــەو نییـــەت و مەبەســـتانە تێنـــاگات، ئێمەیـــن 
لـــە كوردســـتان یـــا نامانەوێـــت تێبگەیـــن! ســـەیر لەوەیـــە 
بەبۆچوونـــی  لەبەغـــدا  كـــە  پەرلەمانتارانـــەی  ئـــەو 
مالیكـــی  لەگـــەڵ  پێوەندییـــان  خۆیـــان  كاڵفامانـــەی 
هەیـــە، هێشـــتا باســـی گەڕانـــەوە بـــۆ بەغـــدا دەكـــەن، 
و  عەقڵییـــەت  ئـــاگاداری  بـــاش  ئـــەوان  هەرچەنـــدە 
خواســـتی ئەوانـــن، هەربۆیـــە گەڕانـــەوە یـــا نەگەڕانـــەوە 
بـــۆ بەغـــدا بەهیـــچ شـــێوەیەك پێوەنـــدی بەبەرژەوەندیـــی 
ئەمـــە  نییـــە،  مووچەخۆرانـــەوە  یـــا  كـــورد،  تاكـــی 
هەمـــووی گاڵتەجـــاڕی سیاســـییەكان و پەرلەمانتارانـــەو 
لەچوارچێـــوەی ململانێیەكـــی حزبیدایـــەو هێـــزەكان دژ 
بەیەكتـــر ئەنجامـــی دەدەن. لەلایـــەك فراكســـیۆنی پارتـــی 
دیموكراتـــی كوردســـتان دەیەوێـــت كوردســـتان ســـەربەخۆ 
بێـــت، لەولاشـــەوە بزووتنـــەوەی گـــۆڕان و یەكێتیـــش تـــا 
رادەیـــەك دەیانەوێـــت وەكـــو مونافەســـەیەكی هەیمەنـــەی 
پارتـــی لەكوردســـتاندا گەمـــەو فشـــارێك دەســـت پـــێ 

دەكـــەن.
 دەرئەنجـــام بۆچوونـــەكان هەرچۆنێـــك بـــن بـــۆ خەڵكـــی 
و  گۆڕانـــكاری  هیـــچ  مووچەخـــۆران  و  كوردســـتان 
بەدەســـتی  هەمـــووان  نەبـــوو،  تێـــدا  دەســـتكەوتێكی 
ــی  ــایكۆلۆژییەتی تاكـ ــە لەسـ ــوون، چونكـ ــی دەرچـ خاڵـ
ـــی  ـــێوەیەك قبووڵ ـــچ ش ـــە بەهی ـــیعەدا ئەوەی ـــی و ش عەرەب
ئـــەوە ناكـــەن بەدەســـتی خۆیـــان كوردســـتانێكی ئـــاوەدان 
و خۆشـــگوزەران دروســـت بكـــەن، جوانتریـــن نموونـــەش 
بڕینـــی بودجـــە بەهیـــچ شـــێوەیەك پێوەنـــدی بەناردنـــە 
ــەی  ــە بودجـ ــەی بەشـ ــەو كاتـ ــوو، ئـ ــەوت نەبـ دەرەوەی نـ
بـــڕدرا  مالیكـــی  لەلایـــەن  كوردســـتان  هەرێمـــی 
لەكوردســـتانەوە 50 هـــەزار بەرمیـــل نـــەوت رەوانـــەی 
دەرەوە نەدەكـــرا، شـــیعەو حزبەكانـــی عێـــراق كوردســـتانێكی 
وێـــران و ناســـەقامگیریان دەوێـــت نـــەك بـــووژاوە، لـــەم 
و  خۆخەڵەتانـــدن  خۆدزینـــەوەو  بترازێـــت  بۆچوونـــە 

گەمـــەی سیاســـی و فریودانـــی خەڵكییـــە.
بوونـــی  پێشـــبینییانە  مەترســـییانەو  ئـــەم  لەنـــاو   
دڵنیاییەكـــی  هاوپەیمانـــەكان  ئەمەریـــكاو  هێـــزی 
گەورەیـــە بـــۆ هەرێمـــی كوردســـتان، چونكـــە ئەگـــەر 
هێـــزی پێشـــمەرگەو هاوپەیمانـــەكان نەبووایـــە هـــەرزوو 
شـــەڕانگێزی  عەقڵییەتـــی  و  هەرێمـــی  هەژموونـــی 
عێـــراق زیانـــی بەخەڵكـــی كوردســـتان دەگەیانـــد، مانـــەوەو 
بەهێزكردنـــی ئـــەو دڵنیاییـــە كارێكـــی باشـــەو ئاســـانیش 
نییـــە، چونكـــە زۆر جـــار هاوكێشـــە نێودەوڵەتییـــەكان 
زۆر  كـــە  نییـــە،  هەرێمییەكانـــی  هاوكێشـــە  توانـــای 

فشـــاری وا دەكرێـــت هاوكێشـــە دەرەكییـــەكان تێكبدرێـــت، 
هەرچەنـــدە بوونـــی هێـــزی پێشـــمەرگە بـــەو یەكڕیزییـــەی 
ئێســـتاو هێـــزی دیپلۆماســـی هەروەكـــو چـــۆن لەهاتنـــی 
ئەمجـــارەی فرانســـوا ئۆلانـــد بـــۆ كوردســـتان روویـــدا، 
یەكێكـــە لەهەنـــگاوە گـــەورەكان و دانپێدانانێكـــە بـــەوەی 
كوردســـتان تەنیـــا هەرێمێـــك نییـــە لەعێـــراق، بەڵكـــو 
ســـەربەخۆیی  بـــەرەو  دەســـەڵاتەو  ســـیادەو  خاوەنـــی 
ئۆڵانـــد  هاتنەكـــەی  روانگەیەشـــەوە  لـــەم  دەچێـــت، 
واتـــا  نێودەوڵەتییـــەوە  دیپلۆماســـیەتی  روانگـــەی  لـــە 
دی  جارێكـــی  و  ســـەربەخۆیە  كیانێكـــی  كوردســـتان 

عێـــراق ناتوانێـــت پەلامـــاری بـــدات. 
لەلایەكـــی تـــرەوە ناتوانرێـــت هیـــچ شـــیكارییەكی سیاســـی 
و ئابـــووری بـــۆ دۆخـــی داهاتـــووی هەرێمـــی كوردســـتان 
نوێـــی  بەئیـــدارەی  ئامـــاژە  ئـــەوەی  بـــێ  بكرێـــت، 
ئەمەریـــكاو حزبـــی كۆمـــاری و ترامـــپ بەتایبەتـــی 
بكرێـــت، چونكـــە كۆمارییـــەكان بەگشـــتی حزبێكـــی 
نـــای  جوزیـــف  وەكـــو  دەرەكـــی  سیاســـەتی  و  تونـــدن 
دەڵێـــت لـــە رێگـــەی هێـــزی رەقـــەوە مامەڵـــە دەكـــەن، 
بەهاوشـــێوەی جـــۆرج بـــۆش و بۆشـــی باوكیـــش، ئەمـــەش 
مامەڵـــە  كـــە  دیموكراتەكانـــە  حزبـــی  بەپێچەوانـــەی 
هێـــزی  لەرێگـــەی  نێودەوڵەتییەكـــە  دۆخـــە  لەگـــەڵ 
نەرمـــەوە دەكـــەن. ترامـــپ ئەگـــەر لەهاوشـــێوەی جـــۆر 
بـــۆش و بۆشـــی بـــاوك رەقتـــر نەبێـــت، ئـــەوا نەرمتـــر نییـــە، 
بەتایبەتـــی ئـــەوەی پێوەنـــدی بەهەژموونـــی ئێرانـــەوە 
ترەمـــپ  ســـەرەكیی  كاری  بەڵكـــو  لەعێـــراق،  هەیـــە 
هەژموونـــی  بڕینـــی  ئەمەریـــكا  نوێـــی  ئیـــدارەی  و 
كۆمـــاری ئیســـلامی ئێرانـــە لەعێـــراق و ناوچەكـــەدا 
ئەمـــەش بەبـــێ بوونـــی بنكـــەی ســـەربازی ئەمەریـــكا 
جێبەجـــێ ناكرێـــت. بـــەو ئومێـــدەی بنكەیەكـــی گـــەورەی 
ســـەربازیش لەكوردســـتاندا دروســـت بـــكات، ئەمـــەش زۆر 
رێـــی تێدەچێـــت، چونكـــە ئێســـتا توركیـــای ئەمەریـــكا 
گومانـــی كەوتۆتـــە ســـەر دوای ئـــەوەی مامەڵەو پێوەندی 
لەگـــەڵ رووســـیا هەیـــە، تەنانـــەت ئەمـــە كاریگـــەری 
ئالجەرلیـــك  بنكـــەی  لـــە  ئەمەریـــكا  هێـــزی  لەســـەر 
هەیـــە، بوونـــی ئـــەو بنكـــە ســـەربازییە لەكوردســـتاندا 
ـــز دەكات و وڵاتـــی  ـــكا لەناوچەكـــە بەهێ پێگـــەی ئەمەری
توركیـــا دەگەڕێنێتـــەوە نـــاو جەمســـەرگیری ئەمەریـــكا 
بـــەوەی وا لەتوركیـــا دەكات كـــە ترســـی لەبوونـــی بەدیـــل 
ـــە كوردســـتانە. بەمشـــێوەیە  ـــت ك ـــی هەبێ و ئۆپشـــنی نوێ
بێـــت دەبێـــت  نێودەوڵەتییـــەكان هەرچۆنێـــك  هاوكێشـــە 
بـــۆ  ئاوڕێكیـــش  كوردســـتان  سیاســـی  ســـەركردایەتی 
هەژموونـــی وڵاتانـــی دراوســـێ بداتـــەوەو ئـــاگاداری 

ــزو لاوازەكانـــی خـــۆی بێـــت.  ــە بەهێـ خاڵـ

دەرچـــوو. ســـەرۆك فرانســـوا ئۆلاند-یـــش درێژەپێـــدەری 
ـــی  ـــوردە، تەوقیت ـــی ك ـــەتی پشـــتگیریكردنی گەل سیاس
ـــگای  هـــەردوو ســـەردانەكەی ســـەرۆكی فەرەنســـاش جێ
ســـەروەختی  لـــە  لـــە2014داو  یەكەمجـــار  بایەخـــە، 
و  كوردســـتان  بەگەلـــی  دژ  بـــوو  داعشـــدا  هێرشـــی 
ئەمجـــارەش وەكـــو هەرێمێكـــی خـــاوەن دەســـەڵات و 
ســـەربەخۆ هەروەكـــو چـــۆن خـــۆی ئامـــاژەی پێـــدا 
ـــەوە سوپاســـی  ـــوو لەنزیك ـــەوە ب ـــۆ ئ ـــەردانەكەی ب ـــە س ك
بارودۆخـــی  لـــە  لەنزیكـــەوە  و  بـــكات  پێشـــمەرگە 
هەرێمـــی كوردســـتان ئـــاگادار بێـــت. فەرەنســـایەك كـــە 
داڕێـــژەری  بەریتانیـــادا  لەگـــەڵ  1916دا  لەســـاڵی 
ســـایكس پیكـــۆ بـــوو، ئێســـتاكە هـــەر ئـــەو فەرەنســـایەیە 
ــی  ــۆ پەیمانێكـ ــت بـ ــۆ بگۆڕێـ ــایكس پیكـ ــت سـ دەیەوێـ
ــكات،  ــتان بـ ــەربەخۆیی كوردسـ ــتگیری سـ ــەو پشـ دیكـ
بـــۆ  رەخســـاوە  بـــوار  كـــە  لەئێســـتادا  بەتایبەتـــی 
ــە  ــەربەخۆییەی كـ ــەو سـ ــەربەخۆیی، ئـ ــی سـ راگەیاندنـ
نابێـــت ئێمـــە چاوەڕوانـــی ئـــەوان بكەیـــن، دەبێـــت ســـەرەتا 
ــا  ــەو كات فەرەنسـ ــن، ئـ ــەربەخۆیی رابگەیەنیـ ــە سـ ئێمـ
كـــە یەكێكـــە لـــە دەوڵەتـــە گەورەكانـــی دنیـــا پشـــتگیری 

و پاڵپشـــتیمان دەكات.

 كورد و فەڕەنسا، پێوەندییەكی دۆستانە
پێوەندیـــی نێـــوان كـــوردو گەلـــی فەرەنســـا لەنیـــوەی 
دووەمـــی هەشـــتاكانی ســـەدەی رابـــردووەوە ســـەریهەڵداوەو 
بـــەردەوام لـــە هەڵكشـــان و گەشـــەكردندا بـــووە، ئـــەوە بـــوو 
لەســـەردەمی فرانســـوا میتـــران گەیشـــتە لوتكـــە كاتێـــك 
فەرەنســـا پشـــتگیریی تـــەواوی لـــە داخوازییەكانـــی 
ـــووە  ـــەوەدا ب ـــە لەگـــەڵ ئ ـــەو وڵات ـــرد. ئ ـــورد ك ـــی ك گەل
كـــورد وەكـــو نەتەوەیەكـــی گرنـــگ لـــە رۆژهەڵاتـــی 
بـــگات.  خـــۆی  رەواكانـــی  مافـــە  بـــە  ناوەڕاســـتدا 
ــوو  ــا بـ ــەدا فەرەنسـ ــی هەڵەبجـ ــاتی كیمیابارانـ لەكارەسـ
دەنگـــی كـــوردی گەیانـــدە نێوەنـــدە نێودەوڵەتییـــەكان 
و پشتگیریشـــی لـــە ئیدانەكردنـــی كیمیابارانكـــردن و 
ــدا  ــەی ئەنفالـ ــە پرۆسـ ــورد لـ ــی كـ ــوژی گەلـ كۆمەڵكـ
كـــرد، هەروەهـــا فەرەنســـا لەســـەردەمی )مـــەدام میتـــران 
هەبـــوو  ســـەرەكی  رۆڵـــی  میتـــران(دا  فرانســـوا  و 
لەگەیاندنـــی دەنگـــی گەلـــی كوردســـتان بـــە وڵاتـــە 
زلهێزەكانـــی دیكـــەی دنیـــا. لەســـاڵی 1991 لەكاتـــی 
راپەڕینەكـــەو كۆڕەوەكەشـــدا دیســـانەوە بـــە پاڵپشـــتی 
لـــە   688 بڕیـــاری  بـــوو  فەرەنســـا  پشـــتگیری  و 
ئەنجومەنـــی ئاسایشـــی ســـەر بـــە نەتـــەوە یەكگرتـــووەكان 

كوردستان لە شەڕی 
تێكشكاندنی داعشەوە بۆ 

بردنەوەی گرەوی دیپلۆماسییەت

بۆ گوڵان نووسيويەتی

پ.د. ناسیح غەفوور 

ــێ  ــوازییەكی بـ ــد و پێشـ ــەردانێكی پایەبڵنـ   سـ
پێشـــینە

ئۆلانـــد لـــەم ســـەردانەیدا كـــە بـــەرەو ســـەنگەرەكانی 
پێشـــەوەی پێشـــمەرگە دەڕۆیشـــت و دیمەنـــی ناوچـــە 
ئازادكراوەكانـــی دەبینـــێ، ئامـــاژەی بـــەوەدا )ئـــەم 
ـــەو  ـــراون.( ئ ـــە خوێنـــی پێشـــمەرگە ئازادك ـــە ب ناوچان
هەمـــان قســـەكانی جەنابـــی ســـەرۆك و پێشـــمەرگەكان 
دەڵێتـــەوە. كەواتـــە رۆڵـــی فەرەنســـا وەك ئەندامـــی 
ئەنجومەنـــی ئاسایشـــی نەتـــەوە یەكگرتووەكانـــە و 
مافـــی ڤیتـــۆی هەیـــە، ڕۆڵێكـــی گرنگـــی دەبێـــت 
لەپشـــتگیریكردنی داخوازییەكانی، بەتایبەتی دوای 
ـــن پشـــتگیری  ـــت ئامادەی ـــە راشـــكاوانە دەڵێ ـــەوەی ب ئ
ـــەرەو  ـــن، چونكـــە هێزێكـــی رزگارك پێشـــمەرگە بكەی
توانیوێتـــی داعـــش تێكبشـــكێنێت و لەبـــری جیهـــان 
بەرامبـــەر  تایبەتـــی  رێزێكـــی  و  دەكات  شـــەڕ 
پێشـــمەرگەو گەلـــی كـــورد هەیـــە، ئێمـــەش دڵســـۆزین 
لـــە  پشـــتگیری  كەســـایەتییانەی  ئـــەو  بەرامبـــەر 
ئـــاوات و ئامانـــج و داخوازییەكانمـــان دەكـــەن، بۆیـــە 
ئـــەو پێشـــوازییەی لـــە ئۆلانـــد كـــرا، یەكەمینجـــارە لـــە 
مێـــژووی دیپلۆماســـیەتی نێودەوڵەتـــی و پڕۆتۆكۆڵی 
دیپلۆماســـیی جیهانیـــدا ڕوودەدات، كـــە دەتوانرێـــت 
دیپلۆماســـیی  پڕۆتۆكۆڵـــی  بنرێـــت  لـــێ  نـــاوی 
ـــە  ـــزەكان ك ـــە بەڕێ ـــە پێشـــوازیكردنی میوان ـــوردی ل ك
جگـــە لـــە جەنابـــی ســـەرۆك بارزانـــی و ســـەركردەكانی 
ــمەرگە و  ــەهیدی پێشـ ــێ شـ ــی سـ ــان، دایكـ دیكەمـ
ــتان  ــی كوردسـ ــەی رزگاریـ ــەهیدی رێگـ ــوڕی شـ كـ
و شـــەڕی دژ بـــە تیـــرۆر پێشـــوازی لـــە ســـەرۆكی 
خەڵكـــی  پێشـــمەرگەو  دواتـــر  دەكـــەن،  فەرەنســـا 
ســـڤیل پێشـــوازی لـــێ دەكات. لـــە پڕۆتۆكۆلـــی 
دیپلۆماســـیدا ئەمـــە پێشـــتر رووی نـــەداوە، هـــەر بۆیـــە 
ئێمـــەش وەكـــو كـــورد توانیمـــان ســـوپاس و تـــەواوی 
ــە  ــەو ســـەرۆك و وڵاتـــەی كـ ــەوە بدەیـــن بـ مافـــی ئـ
بەمشـــێوەیە پشـــتگیری لەگەلـــی كوردســـتان دەكات، 
گەورەیـــە  زۆر  پشـــتگیرییەكی  هاتنـــی  چونكـــە 
بـــۆ ئێمـــە. هەروەهـــا ســـەرۆكی فەرەنســـا ئامـــاژەی 
نیشـــاندا  ئامادەیـــی  كـــردو  ســـەختە  دۆخـــە  بـــەو 
ــەركردنی  ــۆ چارەسـ ــت بـ ــاوكار دەبێـ ــا هـ ــە فەرەنسـ كـ
ـــا هـــاوكاری  ـــە تەنی ـــووری، ئەمـــەش وات ـــی ئاب قەیران
ـــۆ پێشـــمەرگە دەســـتەبەر ناكـــەن، بەڵكـــو  ســـەربازی ب
هـــاوكاری داراییشـــمان دەكـــەن. ئۆلانـــد دەڵێـــت: ئێمـــە 
هاتوویـــن بـــۆ ئـــەوەی پێوەندییەكانمـــان پتـــەو بكەیـــن، 
نـــەك تەنیـــا پێوەندیـــی ســـەربازی و ئابـــووری، بەڵكـــو 

پێوەنـــدی سیاســـیش، ئـــەم خاڵـــە زۆر گرنگـــەو بـــۆ 
یەكەمینجـــارە ســـەركردەیەكی وڵاتێكـــی زلهێـــزی 
ـــی )ســـەرۆك كۆمـــاری فەرەنســـا( گوزارشـــت  جیهان
لـــە خواســـتی پتەوكردنـــی پێوەنـــدی سیاســـی بـــكات.
ـــاوەن  ـــن و خ ـــی وەك ســـەرۆكێكی دووربی   بارزان

ـــا ڕوئی
رۆڵـــی  میانـــەدا  لـــەم  ناكرێـــت  ڕاســـتیدا  لـــە 
ســـەرۆك بارزانـــی بـــاس نەكەیـــن، چونكـــە ســـەرۆك 
دیپلۆماســـییەتە  لـــەم  بـــاڵای  رۆڵـــی  بارزانـــی 
ســـەرۆك  پێموایـــە  مـــن  هەیـــە.  ســـەركەوتووەدا 
ــەت  ــتەو بەئەمانـ ــەر رێبازێكـــی دروسـ بارزانـــی لەسـ
ـــە لەســـەر  و راســـتگۆییەوە هەڵســـوكەوت دەكات، بۆی
ئاســـتی نێودەوڵەتـــی متمانـــە و ڕێزێكـــی گـــەورەی 
ـــزە هەرێمـــی و نێودەوڵەتییـــەكان و  بەدەســـتهێناوەو، هێ
هەمـــوو هێـــزە سیاســـییەكانی ناوخـــۆش ئـــەو راســـتییە 
دەزانـــن كـــە ســـەرۆك بارزانـــی نوێنـــەری راســـتەقینەی 
كـــوردە، نوێنـــەری راســـتەقینەی هەمـــوو نەتـــەوەو 
ئاییـــن و پێكهاتەكانـــی كوردســـتانە بەبـــێ جیـــاوازی، 
راســـتە ســـەرۆك بارزانـــی كـــوردەو مافـــی كـــوردی 
بـــەلاوە گرنگـــە، بـــەڵام بـــە هەمـــان ڕادە بەپەرۆشـــە 
كەمایەتییەكانـــی  مافـــی  جێبەجێكردنـــی  بـــۆ 
ــوازی  ــە دەكات و پێشـ ــەیری ئەمـ ــە، خەڵـــك سـ دیكـ
ــرو ئامانـــج و راســـتگۆیی و خەمخـــۆری ئـــەو  لەبیـ
ســـەركردەیە دەكـــەن، پێشـــوازی لـــە ســـەرۆكێك دەكـــەن 
كـــە روئیـــای بـــۆ مافـــی چارەنـــووس و داهاتـــووی 
بەســـەربەخۆیی  گەیشـــتن  هەیـــە،  گەلەكـــەی 
ئێمـــە  لەئێســـتادا  و  دەوێـــت  روئیـــای  كوردســـتان 
پێداگیریـــی لەســـەر ســـەربەخۆیی یـــا كۆنفیدڕاڵـــی 
دەكەیـــن. هەمـــوو وڵاتانـــی جیهانیـــش ئـــەو ڕاســـتییە 
ــەرۆك بارزانـــی روئیایەكـــی روونـــی  ــە سـ ــن كـ دەزانـ
هەیـــە. لەلایەكـــی دیكـــەوە ســـەرۆك بارزانـــی كار 
و كۆشـــش دەكات بـــۆ ئـــەوەی زەمینـــە بڕەخســـێنێت 
بـــۆ گەیشـــتن بـــە ئـــاوات و ئامانجەكانمـــان. ســـوپاس 
ــە،  ــار هەیـ ــی لەبـ ــتادا ژینگەیەكـ ــە ئێسـ ــوا لـ ــۆ خـ بـ
ــەوە  ــەقامگیری و ئارامییـ بەتایبەتـــی لـــە ڕووی سـ
بـــە  كوردســـتان  نەبەردەكانـــی  پێشـــمەرگە  كـــە 
بارزانـــی بوونـــە هێزێكـــی  فەرماندەیـــی ســـەرۆك 
ـــەوان ســـەلماندیان  نێودەوڵەتـــی و خـــاوەن دەســـەڵات، ئ
كـــە هێـــزو ســـوپایەكی نیزامـــی و نەبـــەردن و بـــەدڵ و 
ـــی  ـــی گەل ـــە رەواكان ـــاو گەیشـــتن بەماف ـــان لەپێن گی
كـــورد خەبـــات و گیانفیدایـــی دەكـــەن. شـــەهیدبوونی 
مەغزایەكـــی  نییـــەو  لەخـــۆڕا  پێشـــمەرگە   1500

سەرۆك بارزانی لەسەر 
رێبازێكی دروستەو بەئەمانەت 
و راستگۆییەوە هەڵسوكەوت 
دەكات، بۆیە لەسەر ئاستی 
نێودەوڵەتی متمانە و ڕێزێكی 
گەورەی بەدەستهێناوە

گوناهێكی گەورەیە دەرهەق 
بە خوێنی شەهیدان و 
قوربانییەكانی پێشمەرگەو 
خەباتی مێژووییمان 
دەستبەرداری سەربەخۆیی بین و 
بەئاسانی بچینەوە ناو باوەشی 
حكومەتێكی شكستخواردووی 
مەزهەبی و داڕماو

تێكەڵكردنی بەرژەوەندییە 
ئابووری و بازرگانییەكانی نێوان 
گەلی كوردستان و گەلانی جیهان 
خاڵی بەهێز بوو بۆ ئەوەی 
جارێكی دی گەلی كوردستان 
كۆمەڵكوژو سەركوت نەكرێت



19 ژمارە )1105(  2017/1/10

ـی
سـ
ـــا
سیـ

ـــەو لەدەســـەڵاتی كەســـدا نییـــە گەمـــە  گـــەورەی هەی
بـــە خوێنـــی شـــەهیدان بـــكات و لەمافـــە رەواكانـــی 
ـــان  ـــەو جیه ـــەر بەغـــداو ناوچەك ـــورد بەرامب ـــی ك گەل
ـــای  ـــەوە روئی ـــا ئ ـــكات. هەروەه پاشەكشـــەو ســـازش ب
بارزانی-یـــە كـــە وادەكات لەنـــاو بەرژەوەندییە ئیقلیمی 
و جیهانییەكانـــدا خوێنـــی شـــەهیدان بەفیـــڕۆ نەچێـــت 
و ئـــەو ئامانجـــەی لەپێناویـــدا گیانیـــان بەخـــت كـــرد، 
بەرهەمـــی هەبێـــت. جەنابـــی بارزانـــی دەزانێـــت چـــۆن 
مامەڵـــە لەگـــەڵ وڵاتـــان بـــكات و دەزانێـــت كوردســـتان 
ــە،  ــان هەیـ ــوو وڵاتـ ــتگیری هەمـ ــە پشـ ــتی بـ پێویسـ
بەتایبەتـــی وڵاتانـــی زلهێـــز. ســـەرۆك بارزانـــی تەنیـــا 
پێوەنـــدی كوردســـتانی لەگـــەڵ ئەمەریـــكاو وڵاتانـــی 
هاوپەیمانـــان بەهێـــز نەكـــردووە، بگرە لەگەڵ ڕووســـیاو 
ـــەو  ـــی باشـــی هەی ـــی دیكـــەش پێوەندی چیـــن و وڵاتان
لایەنـــی ئیقلیمیشـــی فەرامـــۆش نەكـــردووەو رێـــز 
ــمان  ــەی دەوروبەریشـ ــەو نەتەوانـ ــێتی و ئـ ــە دراوسـ لـ
ـــەرەكی  ـــی س ـــی رۆڵ ـــەرۆك بارزان ـــە س ـــت. بۆی دەگرێ
و راســـتەوخۆی لـــە ڕاگرتنـــی باڵانســـی پێوەندییـــە 

ــە.  ــدا هەیـ ــی و ئیقلیمییەكانـ نێودەوڵەتـ
و  ئابـــووری  بەرژەوەندییـــە  تێكەڵێكردنـــی   
سیاســـییەكان وەك ســـتراتیژیەتێكی ســـەركەوتووی 

بارزانـــی ســـەرۆك  دیكـــەی 
ــان دەرچـــوو،  ــە یاســـای وەبەرهێنـ ــتیدا كـ لـــە ڕاسـ
ئیمتیـــازو ئاســـانكاریی گـــەورەی تێـــدا بـــوو، كـــە 
ئابووریناســـان،  رەخنـــەی  جێـــی  بـــووە  زۆرجـــار 
بـــەڵام ئەمـــە دووربینـــی و ئایندەبینییەكـــی تێـــدا 
ــك  ــە كاتێـ ــوو كـ ــتە بـ ــەوەدا بەرجەسـ ــەوەش لـ ــوو، ئـ بـ
لەهەولێـــر  و  كـــرد  مەخمـــوور  لـــە  رووی  داعـــش 
ــە وەڵام  ــان هاتنـ ــووەوە، پایتەختەكانـــی جیهـ نزیـــك بـ
ــاو  ــەو وڵاتانـــەی كۆمپانیـ ــیانەوە ئـ لەپێـــش هەمووشـ
وەبەرهێنانیـــان لەكوردســـتان هەبـــوو. ئەمەریـــكا بـــە 
هەمـــوو هێزیـــەوە هاتـــە نـــاو مەســـەلەكەوە، ئەمـــەش 
ســـەرۆك  تێڕوانینـــی  رەنگدانـــەوەی  هەمـــووی 
بارزانی-یـــە كـــە لەســـەر رێبـــازی مـــەلا مســـتەفا 
بارزانـــی بونیادنـــراوە. تێكەڵكردنـــی بەرژەوەندییـــە 
گەلـــی  نێـــوان  بازرگانییەكانـــی  و  ئابـــووری 
ــوو  ــز بـ ــی بەهێـ ــان خاڵـ ــی جیهـ ــتان و گەلانـ كوردسـ
كوردســـتان  گەلـــی  دی  جارێكـــی  ئـــەوەی  بـــۆ 
كۆمەڵكـــوژو ســـەركوت نەكرێـــت. ئەوەتـــا گـــەورە 
نیـــن  ســـوودمەند  تەنیـــا  جیهـــان  كۆمپانیاكانـــی 
ـــەوەی  ـــە بووژان لەكوردســـتان، بەڵكـــو رۆڵیـــان هەیـــە ل
كوردســـتان و بگـــرە دروســـتبوونی بەرژەوەندییەكانیـــان 

وا دەكات، گەورەتریـــن هێـــزە ســـەربازییەكانی جیهـــان 
پارێـــزگاری لـــە كوردســـتان بكـــەن. 

 ناكرێـــت چیتـــر چارەنووســـمان بـــە دەوڵەتێكـــی 
شكســـتخواردووەوە گـــرێ بدەیـــن

ـــراق  ـــدا عێ ـــە ســـاڵی 2003وە هەوڵمان ئێمـــە هـــەر ل
ببێتـــە عێراقێكـــی فیدڕاڵـــی و كـــوردو عـــەرەب وڵاتێك 
ــان  ــەڵام ڕێگریمـ ــن، بـ ــەریك بیـ ــەن و شـ دروســـت بكـ
لێكـــراو بینیمـــان كـــە پێكهاتـــەی شـــیعە پاشەكشـــەیان 
ـــر  ـــیعە بی ـــا ش ـــرد، ئێســـتاش ئەوەت ـــان ك ـــە بەڵێنەكانی ل
لـــەوە دەكاتـــەوە تۆڵـــەی 1000 ســـاڵ لـــە ســـوننە 
بكاتـــەوەو تەنانـــەت بەچـــاوی ســـوننەش ســـەیری 
شـــۆڤێنێتی  بیركردنـــەوەی  واتـــە  دەكـــەن،  كـــورد 
دەبێتـــەوە.  دووبـــارە  دیكـــە  بەشـــێوازی  بەعـــس 
هەربۆیـــە مـــن پێموانییـــە بـــەو عەقڵییەتـــەی ئێســـتا 
عێراقـــی پـــێ بەڕێوەدەچێـــت، بتوانیـــن بـــە ئاشـــتی 
هەڕەشـــەكانی  ئەوەتـــا  دەرئەنجامێـــك.  بگەینـــە 
مالیكـــی و دەســـت و تاقمەكـــەی باشـــترین بەڵگەیـــە 
بـــۆ قســـەكانم، ئـــەم عێراقـــەش چارەنووســـی هـــەر 
گەڕانەوەیـــە بـــۆ دۆخـــی سروشـــتی خـــۆی كـــە بـــە 
ــورد  ــی كـ ــی گەلـ ــێلكردنی مافـ ــزو پێشـ ــری هێـ زەبـ
دروســـت بـــووە، تەنانـــەت ئەمـــڕۆ ســـوننەكانیش بـــەم 
دۆخـــە رازی نیـــن، هەربۆیـــە باشـــترین چارەســـەر 
بـــۆ كـــوردو عەرەبـــی ســـوننەو شـــیعە جیابوونـــەوە و 
یەكگرتنەوەیـــە لەنـــاو دەوڵەتێكـــی كۆنفیدڕاڵـــی وەكـــو 
قۆناغێـــك بـــۆ پێكەوەژیـــان و قۆناغـــی داهاتـــوو. 
چونكـــە عەرەبـــی عێراقـــی ئـــەو راســـتییە بـــاش 
دەزانێـــت كـــە كـــورد بەئاســـانی دەســـتبەرداری ئـــەو 
هەمـــوو شـــەهید و قوربانییـــە نابێـــت كـــە لەپێنـــاو 
ســـەربەخۆیی كوردســـتان و ئاڵاكەماندا داومانە. من 
ـــی  ـــە خوێن ـــە دەرهـــەق ب ـــە گوناهێكـــی گەورەی پێموای
شـــەهیدان و قوربانییەكانـــی پێشـــمەرگەو خەباتـــی 
بیـــن و  مێژووییمـــان دەســـتبەرداری ســـەربەخۆیی 
بەئاســـانی بچینـــەوە نـــاو باوەشـــی حكومەتێكـــی 
ــە  ــاو، هەربۆیـ ــتخواردووی مەزهەبـــی و داڕمـ شكسـ
ـــە كوردییەكانیـــش كـــە دەیانویســـت بگەڕێینـــەوە  لایەن
بـــۆ باوەشـــی عێـــراق هەندێكیـــان پاشـــگەزبوونەوە 
تـــا ئـــەو رادەیـــەی لەنـــاو ســـەركردەو كادیرەكانیانـــدا 
گەڕانـــەوە بـــۆ بەغـــدا بـــە خیانەتێكـــی گـــەورە نـــاو 

دەبـــەن. 

*شارەزا لەیاساو پێوەندییە نێودەوڵەتییەكان

راستە سەرۆك بارزانی كوردەو 
مافی كوردی بەلاوە گرنگە، 

بەڵام بە هەمان ڕادە بەپەرۆشە 
بۆ جێبەجێكردنی مافی 

كەمایەتیەكانی دیكە، خەڵك 
سەیری ئەمە دەكات و پێشوازی 

لەبیرو ئامانج و راستگۆیی و 
خەمخۆری ئەو سەركردەیە دەكەن 

لەكارەساتی كیمیابارانی 
هەڵەبجەدا فەرەنسا بوو 

دەنگی كوردی گەیاندە نێوەندە 
نێودەوڵەتییەكان و پشتگیریشی 
لە ئیدانەكردنی كیمیابارانكردن 

و كۆمەڵكوژیی گەلی كورد لە 
پرۆسەی ئەنفالدا كرد

سەرۆكی فەرەنسا ئاماژەی بەو 
دۆخە سەختە كردو ئامادەیی 
نیشاندا كە فەرەنسا هاوكار 

دەبێت بۆ چارەسەركردنی 
قەیرانی ئابووری، ئەمەش واتە 

تەنیا هاوكاری سەربازی بۆ 
پێشمەرگە دەستەبەر ناكەن، 
بەڵكو هاوكاری داراییشمان 

دەكەن

خوێندنــەوە بــۆ دیدوبۆچوونــی دۆناڵد ترەمپ وەك 
ســەرۆكی كاندیدكــراوی ویلایەتــە یەكگرتووەكانــی 
ئەمریــكاو بەفەرمــی لــە 20ی كانوونــی دووەمــی 
بۆیــە هەمــوو  2017 دەبێتــە ســەرۆكی ئەمریــكا، 
دیدوبۆچوونەكان مایەی ئەوەن ئاڵۆگۆڕیان بەســەردا 
بێــت، هەربۆیــە لێرەوە كاتێك خوێندنــەوەی ئەم بابەتە 
دەكەین، پێویستە لەسەر شەش تەوەری سەرەكی قسە 

بكەین:
 1- دۆكترینەكانی سیاســەتی دەرەوەی ئەمریكا 

چین؟
بۆ ئەوەی بزانین دۆكترینی ترەمپ بۆ سیاسەتی 
دەرەوەی ئەمریــكا ســەر بەكام دۆكترینی سیاســەتی 
دەرەوەی ئەمریكایــە، ئــەوە پێــش هەموو شــت دەبێت 
بگەڕێینــەوە بــۆ ئەو پێناســەی كە لە نــاو ماڵپەڕی 
دەڵێــت:  هاتــووەو  ئەمریــكا  دەرەوەی  وەزارەتــی 
»ئامانجی سیاســەتی دەرەوەی ئەمریكا دروستكردن 
جیهانێكــی  بەردەوامیــی  و  بــەردەوام  پاراســتنی  و 
ئــارام و ســەقامگیرە، بــە رێگــەی هێنانــە كایــەی 
كەشــوهەوایەكی گەشەســەندوو بــە قازانجــی گەلی 
ئەمریــكا و كۆمەڵگــەی نێودەوڵەتی.« دیارە بەپێی 
دەستووری ئەمریكاش كە دەسەڵاتێكی فراوانی داوە 

هاتنی دۆناڵد ترەمپ و 
كاریگەرییەكانی لەسەر هاوكێشە 

سیاسییەكانی جیهان و 
هەرێمی كوردستان

هێمن هەورامی*

بۆ گوڵانی نووسیوە

بــە ســەرۆك، ئــەوا ســەرۆكی ئەمریكا دەســەڵاتێكی 
فراوانی لە دروســتكردن و ئاراســتەكردنی سیاسەتی 

دەرەوەدا هەیە.
ئایــا  ئەوەیــە  لێــرەدا  گرنــگ  پرســیاری  بــەڵام 
ئەمریــكا  دەرەوەی  سیاســەتی  دۆكترینەكانــی 
لەســەردەمێكەوە بۆ ســەردەمێكی دیكە گۆڕانكاری 
بەســەردا هاتووە؟ بۆ وەڵامی ئەم پرسیارە پێویستمان 
بەوەیــە بگەڕێینــەوە بــۆ ئەو باكگراوەنــدەو بۆ ئەوەی 
بزانیــن بــە درێژایــی مێــژووی ئەمریــكا تــا دەگاتە 
دۆناڵد ترەمپ، چاو بەو دۆكترینانەدا بخشێنینەوە و 

بەمجۆرە پۆلێنیان دەكەین:
 لە دروســتبوونی دەوڵەتی ئەمریكاوە هەتا پێش 
جەنگی یەكەمی جیهانی، یەكێك لە دۆكترینە هەرە 
ناسراوەكانی سیاسەتی دەرەوەی ئەمریكا، دۆكترینی 
)مۆنرۆیــە( بــووە كە ئەمــەش ئاماژەیە بۆ یەكێك لە 
ســەرۆكەكانی ئەمریــكاو ئــەم دۆكترینــە لەســەر ئەم 
بنەمایــە بونیادنــراوە: )پێویســتە هــەردوو كیشــوەری 
لــە دەســتتێوەردانی  باشــوور  باكــوور و  ئەمریــكای 
دەرەكی بپارێزرێت.( ئەم دۆكترینە هەتا پێش جەنگی 
یەكەمی جیهانی ســەرەكیترین دۆكترینی سیاســەتی 

دەرەوەی ئەمریكا بووە.

پــاش  و  جیهانــی  یەكەمــی  جەنگــی  لــە   
تەواوبوونــی جەنــگ، دوای ئــەوەی وۆردرۆ ویلســن 
14 خاڵە بەناوبانگەكەی راگەیاند، ئیدی دۆكترینی 
سیاســەتی دەرەوەی ئەمریــكا گۆڕانكاری بەســەردا 
دێــت، ئەوەشــی ئــەو 14 خاڵــە ئامــاژەی پێكــردووە، 
ئەوەیــە كــە ئەمریكا زیاتر باڵادەســت بێــت لەجیهاندا 

بۆ ئەوەی بتوانرێت ئاشتی زیاتر بەدی بهێندرێت.
 لەپێــش كۆتاییهاتنی جەنگی دووەمی جیهانی 
و دوای كۆتایــی هاتنــی جەنگەكــەش، دۆكترینــی 
ترۆمــان دێــت، ئــەم دۆكترینــە بریتــی بــووە لــەوەی 
چــۆن رێگــە لەبەرفراوانبوونــی مەدی كۆمۆنیســت 
دەگیرێــت، بۆیە لە دوای جەنگی دووەمی جیهانەوە 
ئەمــە ســەرەكیترین دۆكترینــی سیاســەتی دەرەوەی 

ئەمریكا بووە.
 كۆتایــی حەفتــاكان و ســەرەتای هەشــتاكانی 
ســەدەی رابردوو، دۆكترینی جیمی كارتەر دێت، لەم 
دۆكترینــەدا جگــە لە رێگرتن لە فراوانبوونی مەدی 
كۆمۆنیست، پاراستنی ئاسایشی ناوچەی كەنداوی 
فارس وەك بەشــێك لە ئاسایشــی نەتەوەیی ئەمریكا 

لە قەڵەم دراوە.
 لــە دوای دۆكترینی كارتــەر، دۆكترینی ریگن 

بەڵام پێش ئەوەی بێینە ســەر رەهەندە گشــتییەكانی 
ئــەو گوتارە، گرنگــە لەتێڕوانینی ئەو خەڵكانەی لە 
ترەمپــەوە نزیكــن و قســەمان لەگەڵ كــردوون، بزانین 
بنەمایــەك  لەســەر چ  تێڕوانینانــەی  ئــەو  ترەمــپ 
داڕشــتووە؟ بێگومــان هەمــوو لایەكمــان دەزانیــن كە 
لــە تێڕوانینــی ترەمپــدا ئەمریــكا لاواز بــووە، بۆیــە 
دروشمی سەرەكیی هەڵمەتەكانی هەڵبژاردنی بریتی 
بــووە لــەوەی ) جارێكی تر ئەمریكا بەهێز دەكەینەوە 
. make America great again(، بــە قەناعەتــی ئــەو 
گەورەترین هەڕەشــە لەســەر ئەمریكا ئەو هەڕەشــانە 
نیــن كــە لەدەرەوە دەكرێنە ســەر ئەمریــكا، بەڵكو ئەو 
هەڕەشــانەن كە لەناوخۆی ئەمریــكادا بوونیان هەیە، 
بەڵگەش لەسەر ئەم قەناعەتە ئەوەیە لەماوەی ساڵی 
2001 – 2016، تیــرۆر لەهەڵكشــاندا بــووەو 94 
هاووڵاتــی ئەمریكا تیرۆر كراون، لەم ژمارەیەش 64 
كەسیان تەنیا لەماوەی ساڵانی 2015- 2016 تیرۆر 
كراون، هەمووشیان تیرۆری ناوخۆی ئەمریكا بوون. 
بۆیــە ئــەم تێڕوانینە كاریگەری لەســەر جیهانبینیی 

ترەمپ هەبووە.
لــەم گۆشــە نیگایــەوە ئەگــەر بگەڕێینــەوە بــۆ 
گوتارەكــەی رۆژی 15ی ئابی 2016 دەتوانین ئەم 

خاڵانە دەستنیشان بكەین:
 قەناعەتــی ترەمــپ بــەو جۆرەیە كە لە رێگەی 
هێــزەوە دەتوانرێــت ئاشــتی و ســەقامگیری بــەدی 
بهێندرێــت، بــەڵام لێرەدا مەرج نییــە هێز تەنیا هێزی 
مــاددی و ســەربازی بێــت، بەڵكــو بەهێزكردنــەوەی 
ئابووریی ئەمریكا بە هۆكاری سەرەكی بۆ ئاشتی و 
ســەقامگیریی ئەمریكا دەزانێت، ئەمەش كاریگەری 
لەســەر هاوكێشەكانی جیهانیش دەبێت. بۆیە ترەمپ 
جەخت لەســەر بەهێزكردنــی هاوپەیمانەكانی دەكات، 
بەهێزكردنــی  و  پەرەپێــدان  لەســەر  كار  هەروەهــا 
هێــزی بەرپەرچدانــەوە دەكات، هــەروەك چۆن لەیەك 
لەســەر  »كار  رایگەیانــد:  رابــردوو  هەفتــەی  دوو 
ئەمریــكا  ئەتۆمییەكانــی  توانــا  گەشــەپێدانەوەی 
دەكەین.« كە ئەمەی دواییان بۆ چاودێرانی سیاسی 
جێگــەی سەرســوڕمان بــوو، لەبــەر ئــەوەی ترەمــپ 
باســی  هەڵبژاردنــدا  لەهەڵمەتەكانــی  كام  لەهیــچ 
توانــا ئەتۆمییەكانــی ئەمریــكا  لەگەشــەپێدانەوەی 

نەكردووە.
 ســەقامگیریی هەرێمایەتی و بەرەوپێشــەوە بردن 

و پاراستنی بەرژەوەندییەكانی ئەمریكا.
كۆتاییهێنان بە سیاســەتی دووبارە بونیادنانەوەی 

دەرەوەی  سیاســەتی  دۆكترینــە  ئــەم  بەپێــی  دێــت، 
ئەمریكا بریتی دەبێت لەهاوكاری نهێنی و ئاشكرا بۆ 
رێگرتن لەمەدی كۆمۆنیست، ئەمەش بەو مانایەی 
ئەگــەر پێشــتر ئەمریــكا بــە نهێنــی هاوكاریــی ئــەو 
دەوڵــەت و لایەنانــەی كردبێت كە ریگە لەفراوابوونی 
كۆمۆنیســت دەگــرن، ئــەوا لــەوە بــەدوا بــە ئاشــكرا 

هاوكارییان دەكرێت.
 لــە دۆكترینــی جــۆرج بوشــی باوكــدا، بنەمای 
سیاســەتی ئەمریــكا ئەوەیــە كە دوای تێكشــكاندنی 
لــە  كات  هەمــوو  ئەمریــكا  پێویســتە  كۆمۆنیســت 

جیهاندا وڵاتی ژمارە یەك بێت.
 لەگــەڵ هاتنــی جــۆرج دەبلیــو بوشــی كــوڕ، 
لەسیاســەتی  دیاریكــراوی  دۆكترینێكــی  ئەمریــكا 
11ی  رووداوەكانــی  پــاش  بــەڵام  نەبــووە،  دەرەوە 
سێپتەمبەر، تەواوی هاوكێشەكە بۆ جۆرج بوشی كوڕ 
گۆڕانــكاری بەســەردا هــات و پەرەی بە سیاســەتی 
لێدانی پێشوەختە ))proactive operations  و جەنگی 
دژی تیــرۆر داو ئەمــە بــووە دۆكترینــی سیاســەتی 

دەرەوەی ئەمریكا.
دەرەوەی  سیاســەتی  بــۆ  ئۆبامــا  دۆكترینــی   
بــووە  دەســتهەڵگرتن  بنەمــای  لەســەر  ئەمریــكا 
ئــەو  جیهــان،  ناوچەكانــی  كێشــەی  لەكۆمەڵێــك 
پرانسیپەی پێی دەڵێن )سەركردایەتیكردن لە پشتەوە. 
leading from behind(، ئەمــەش هۆكارێــك بــوو بــۆ 

ئەوەی ئۆباما بپاڵێوێرێت بۆ خەڵاتی ئاشتیی نۆبل، 
ئەمــەش یەكەمجــار بــوو كەســێك خەڵاتــی ئاشــتی 
پێبدرێــت لەســەر نییەتەكانی نەك لەســەر كارەكانی، 
ئەمەش كاریگەری لەسەر تەواوی سیاسەتی ئۆباما 

هەبووە لە هەردوو خولی سەرۆكایەتییەكەیدا.
 ســەبارەت بــە دۆكترینــی دۆناڵــد ترەمــپ وەك 
ســەرۆكی كاندیدكــراو، ئــەم دۆكترینــە هەتــا ئێســتا 
لەدروستبووندایەو بەتەواوەتی سیماكانی دەرنەكەوتووە، 
بەڵام وێڕای ئەمانەش هەندێك خەسڵەتی تێدا بەدی 
دەكرێــت، كــە دەكرێت لە تێڕوانینــی دۆناڵد ترەمپ-
ـــەوە كاندیــد و ســەرۆكی هەڵبژێــردراوی ئەمریــكا 

خوێندنەوەی بۆ بكەین.
وەك  كاندیــدو  وەك  ترەمــپ  جیهانبینیــی   -2  

سەرۆكی هەڵبژێردراوی ئەمریكا
بــۆ ئــەوەی لەجیهانبینیــی دۆناڵــد ترەمــپ بــۆ 
سیاسەتی دەرەوە تێبگەین، پەنا بۆ ئەو گوتارەی ئەو 
دەبەین كە رۆژی 15ی ئابی 206 لەسەر تێڕوانینی 
خــۆی بــۆ سیاســەتی ئەمریكا پێشكەشــی كــردووە. 

خۆشبەختانە ئێستا هەرێمی 
كوردستان لەبەردەم 
وەرچەرخانێكی وەبەرهێنانی 
گەورەدایە لە بواری گازی 
سروشتی بۆ ئەوەی بتوانرێت 
ئاسایشی وزەی توركیاو 
ئەوروپا، تا رادەیەك لەلایەن 
هەرێمی كوردستانەوە دابین 
بكرێت، بەمەش باڵانسی هێز 
لە نێوان ئەمریكا و رووسیا لە 
رۆژهەڵاتی ناوەڕاست دروست 
دەبێت

پێش هەموو شت بازرگانی 
پێویستی بە سەقامگیرییە، 
كەواتە سەقامگیری یەكێكە لە 
ئامانجە ستراتیژییەكان، بەڵام 
لێرەدا مەبەست لەسەقامگیری، 
سەقامگیریی رەها نییە، 
بەڵكو پرسیار ئەوەیە ئایا 
فاكتەرەكانی سەقامگیری چین؟ 
هاوپەیمانەكانی سەقامگیری 
كێن؟ خۆشبەختانە هەرێمی 
كوردستان بەشێكە لەئامرازو 
كاراكتەرو گەمەكاری سەقامگیری 
لە ناوچەكە و جیهانیشدا

دامەزراوەی وڵاتان و هەردوو پرۆسەی بونیادنانەوەی 
دەوڵــەت و نەتــەوە، ئەمانــە چیدیكە بەشــێك نابن لە 
سیاســەتی دەرەوەی ئەمریــكا بەرامبــەر بــە وڵاتانی 

دیكە.
 زیادكردنــی گوشــاری ســەربازی و لەناوبردنی 
هەڕەشەی داعش لەسەر ئاستی ناوچەیی و جیهان، 
و  و هەواڵگــری  دارایــی  هاوكاریكردنــی  هەروەهــا 
ســەربازیی ئەو هاوپەیمانانەی كە بە جددی شــەڕی 

دژی داعش دەكەن.
 شكســتپێهێنان و لاوازكردنــی ئایدیۆلۆژیەتــی 
رادیكاڵیزمی ئیســلامی بەشــێك دەبێت لە سیاسەتی 
داهاتــووی دەرەوەی ئەمریــكا، هــەر بۆیە لەئێســتادا 
تایبەتــن  كۆمســیۆنێكی  دروســتكردنی  خەریكــی 
لــە  ئیســلامی  توندڕۆیــی  رووبەڕووبوونــەوەی  بــۆ 
چوارچێــوەی ســتراتیژیەتی ئەنجومەنــی ئاسایشــی 

نیشمانی ئیدارەكەی.
 3- جیهان بە گشــتی و رۆژهەڵاتی ناوەڕاســت 

بەتایبەتی لە دەستپێكی سەرۆكایەتیی ترەمپدا
بێگومان لە 20ی كانوونی دووەمی 2017 دۆناڵد 
ترەمپ لە كۆشــكی ســپی وەك سەرۆك دەست بەكار 
دەبێت. بۆ قسەكردن لەسەر ئەم خاڵە ئێمە گریمانەی 
ئەوە دەكەین، ئایا مایكل فلین كە راوێژكاری ئاسایشی 
نیشــتمانیی ئیدارەی ترەمپ دەبێت، لەیەكەم رۆژی 
دەســتبەكاربوونی لەو بریفەی پێشكەشــی ســەرۆكی 
دەكات ســەبارەت بە جیهان بەگشــتی و رۆژهەڵاتی 
ناوەڕاســت چــی پــێ دەڵێــت؟ وەڵامــی ئەم پرســیارە 
بەمەزندەی خۆمان دەدەینەوە و وای دادەنێین مایكل 
فلین پێی دەڵێت: ئێستا جیهان بە قۆناخێكی راگوزەر 
تێدەپەڕێت، ئەوەی لەماوەی ساڵانی 1991- 2008 
پێــی دەگوتــرا )جیهانــی تاك جەمســەری( كۆتایی 
پێهاتووەو ئێســتا جیهان بەرەو قۆناخی فرەجەمسەری 
و  خێراتــر  گۆڕانكارییــەكان  هەروەهــا  دەڕوات، 
دینامیكیتــرن و لەســەر ئاســتی جیهان بۆشــاییەكی 
ئاســایش و نادڵنیاییەكی ســتراتیژی هەیە. رووســیا 
لەســەر ئاســتی جیهــان بەهێزتــر بــووە، هەروەهــا ئەو 
چەمكــە تازەیــەی پێــی دەڵێن: )لــە جیۆپۆلیتیكەوە 
بــۆ جیۆفاینــەس( ئەمــەش بــەو مانایــەی بایەخــی 
جیۆفاینــەس، هەروەهــا جیۆپۆلیتكی دراو و دارایی 
و ئابــووری كاریگەری گرنگی لەســەر هاوكێشــەی 

هێزی جیهاندا دروستكردووە.
ســەبارەت بــە رۆژهەڵاتــی ناوەڕاســت دیــارە پێــی 
دەڵێــت، هەمــوو ئەو كێشــانەی كە ئێســتا لە جیهاندا 

رۆژهەڵاتــی  لەناوچــەی  خۆیــان  هەیــە،  بوونیــان 
ناوەڕاستدا مانیفیستۆ دەكەن، ئەمەش مانای ئەوەیە 
ئێســتا رۆژهەڵاتــی ناوەڕاســت فاشــیلترین ناوچەیــە 
لەجیهاندا، لەبەر ئەوەی زۆرترین رێژەی شەڕی ناوخۆ، 
نەمانی ســنوورەكان و دەوڵەتی فاشــیل، توندڕۆیی، 
كوشــتن و ئاوارەبــوون بەهــۆی شــەڕی ناوخۆیــی، 
هــەر هەموویــان لە رۆژهەڵاتــی ناوەڕاســتدا بوونیان 
هەیە. لە رۆژهەڵاتی ناوەڕاستدا بۆشایی سیاسی و 
حوكمڕانــی بوونی هەیــە، هەروەها دوای رێككەوتنە 
ئەتۆمییەكە لەگەڵ ئێران، شەڕی مەزهەبی لەنێوان 
شــیعەو ســوننە بــەرەو توندبوونەوەیەكــی زیاتر چووە. 
واتــە ئێرانێكــی بەهێزتــر لەناوچەكــە بوونــی هەیــە، 
رەفتــاری ســەربازی و سیاســی ئێــران، رەفتارێكــی 
پەلاماردەرە، هەروەها لەسەر ئاستی ناوچەكەش، بێ 
متمانەیی هاوپەیمانەكان بە ئەمریكا زیاتر بووە، بێ 
متمانەیی ئەمریكاش بە هاوپەیمانەكانی زیاتر بووە، 

واتە بێ متمانەییەكە لەهەردوو لاوەیە.
پێگــەی ئابووریی رۆژهەڵاتی ناوەڕاســت لەســەر 
ئاســتی ئابووریی جیهان، دیــارە هەموو رۆژهەڵاتی 
ناوەڕاســت 4.6%ی ئابووریــی جیهــان پێكدەهێنێــت، 
هەموو هەناردەكردنی تەواوی دەوڵەتانی رۆژهەڵاتی 

ناوەڕاست هێندەی سویسرایە .
كەواتە كاتێك ترەمپ رۆژی 20ی كانوونی دووەم 
دەچێتــە كۆشــكی ســپی، ئەمــە بارودۆخــی جیهــان 
بەگشــتی و رۆژهەڵاتــی ناوەڕاســتە بەتایبەتــی و 

دەبێت مامەڵە لەگەڵ ئەم واقیعە بكات. 
پێش ئەوەی بێینە سەر ئەوەی ترەمپ چۆن مامەڵە 
لەگەڵ رۆژهەڵاتی ناوەڕاست دەكات، گرنگە بزانین 
بەرژەوەندییەكانی ئەمریكا لە رۆژهەڵاتی ناوەڕاستدا 
چیــن؟ بــۆ وەڵامدانــەوەی ئەم پرســیارە دەگەڕێینەوە 
بــۆ راپۆرتــی ســتراتیژیەتی ئاسایشــی نیشــتمانیی 
ئەمریــكا كــە لــە شــوباتی 2015 بڵاوكراوەتەوەو لەم 
راپۆرتە تازەتر لەبەردەســت نییــە. بەپێی ئەم راپۆرتە 
بەرژەوەندییەكانی ئەمریكا لە رۆژهەڵاتی ناوەڕاســت 

بریتین لە:
 یەكەمیــن خاڵــی چوارچێــوەی ســتراتیژیەتی 
ئەمریــكا بەرامبەر رۆژهەڵاتی ناوەڕاســت راگرتنی 
باڵانســی هێزە لەناوچەكــەدا، ئەمەش واتە راگرتنی 
باڵانســی هێــز لەنێــوان شــیعەو ســوننە، یەكێــك لــە 
ئامانجەكانــی رێككەوتنی ئەتۆمی لەگەڵ ئێرانیش 
بۆ دروســتكردنی باڵانســی هێز بووە لەنێوان شــیعەو 

توندڕەویی سوننە لە ناوچەكەدا.

ترەمپ بەشوێن قازانجدا 
دەگەڕێت. گۆڤاری گوڵان 

لەسەر ئەم پرسە بابەتێكی 
ماقووڵی لە ژمارەكانی خۆیدا 
بڵاوكردبووەوە، ترەمپ لەبەر 

ئەوەی باكگراوندێكی بازرگانی 
هەیە، هێندەی بەشوێن قازانجی 

خێرادا دەگەڕێت، بەشوێن زۆر 
شتی دیكەدا ناگەڕێت، بۆیە 

لای ئەو قازانج و زیان پێوەرە 
لەسەر چۆنیەتی پیادەكردنی 

سیاسەتی دەرەوە

لە دۆسێی سووریا گۆڕینی رژێمی 
بەشار ئەسەد بەشێك نابێت 

لە سیاسەتی دەرەوەی ترەمپ، 
هەربۆیە رێككەوتنی لەگەڵ 

توركیا لەسەر حیسابی پەیەدە 
تەواو دەبێت، لەبەر ئەوەی 
پەیەدە سیاسەتێكی هەڵەی 

گرتۆتەبەر، لەلایەكی دیكەشەوە 
نزیكبوونەوەی لەگەڵ توركیا 

بەشێكی دیكەی لەسەر حیسابی 
ئۆپۆزسیۆنی سووریا تەواو دەبێت

 رێگرتــن لــە توركیــا و ئێران، یــان هەر هێزێكی 
دیكــەی ناوچەكــە كــە ببنــە تاكــە هێزی باڵادەســت 

لەناوچەكەدا.
كۆكــۆژ،  چەكــی  لەبڵاوبوونــەوەی  رێگرتــن   
یــان نەكەوێتــە دەســتی ئــەو لایەنانــەی كــە دژی 

سیاسەتەكانی ئەمریكان لەناوچەكەدا.
 پاراســتنی ئاسایشــی وزەو كاریگــەری لەســەر 

ئابووریی جیهان.
 پاراستن و هاوكاریكردنی هاوپەیمانەكان.

ئەم خاڵانە بەشێوەیەكی رێژەیی دەبنە ئەو خاڵانەی 
كــە دەبنــە چوارچێوەی سیاســەتی دەرەوەی ئەمریكا 
لــە رۆژهەڵاتــی ناوەڕاســتدا، بۆیــە ئەگــەر ئەمــە 
چوارچێوەكــە بێــت، ئایــا چاوەڕێــی چــی دەكەین لە 
ترەمپ لە سیاســەتی دەرەوەی بەرامبەر رۆژهەڵاتی 
ناوەڕاســت؟ بــۆ وەڵامدانــەوەی ئەم پرســیارە باس لە 

مەنهەجییەتی دۆكترینی ترەمپ دەكەین.
 4- مەنهەجییەتی دۆكترینی ترەمپ 

ئەگــەر لــەو دروشــمەوە دەســت پێــی بكەیــن كــە 
ترەمپ لــە هەڵبژاردنەكاندا بەرزی كردبووە )دووبارە 
ئەمریــكا بەهێــز دەكەینــەوە.( ئــەوا ئەگــەر لایەنــە 
تیۆرییەكەی ئەم دروشمە بخوێنینەوە، دەبێت پشت بە 
كتێبــی )ئایندەی هێز( ببەســتین كە )جوزێف نای( 
نووســیویەتی، نــای لــەم كتێبــەدا باســی چەمكێــك 
دەكات كــە بریتییە لە )دووبارە پێكهێنانەوە و دووبارە 
تیۆرییــە  ئــەم لایەنــە   ،)Restoration بەهێزكردنــەوە
بەشــی ســەرەكیی دۆكترینــی ترەمــپ پێكدەهێنێت، 
Res�  ئەمــەش لەبــەر ئــەوەی مەبەســت لەچەمكــی
toration كــە جۆزیــف نــای بەكاریهێنــاوە، ئەوەیە كە 

هەوڵبدرێــت ئەمریــكا لەناوەوەو لــە رووی ئابوورییەوە 
بەهێــز بكرێتــەوە، ئەمــەش ئــەو خاڵەیــە كــە ترەمپ 
باســی لێــوە دەكات و دەڵێــت: كاری من ئــەوە دەبێت 
گەورەتریــن هەلــی ئابــووری لەناوخــۆی ئەمریــكا 
بهێنمەئــاراوە بــۆ بونیادنانــەوەی نەتــەوە لەناوخــۆدا. 
هەروەها هەوڵدەدات بە پشتبەســتن بەدەســتتێوەردانی 
راســتەوخۆ پشــت بەهێــزی بەرپەرچدانــەوەی خۆیــان 
ببەســتن. بۆیــە دووبــارە گەشــەپێدانەوەی بەرنامەی 
ئەتۆمــی ئەمریــكا بەشــێكە لەم سیاســەتە. هەروەها 
جەختكردنەوە دەبێت لەسەر بنەما ئابوورییەكانی هێز 
و هێزی نەرم لەســەر ئاســتی ناوخۆ و دەرەوە، دووبارە 
گەڕانەوەشــە بۆ چەمكی هربەت هۆفەر كە دەڵێت: 

)پیشەی سەرەكیی ئەمریكا بازرگانییە( .
لەبــەر رۆشــنایی ئــەم خاڵانــە و لەگــەڵ ئــەوەی 

هێشتا دۆكترینی ترەمپ بەتەواوەتی دروست نەبووە، 
بــەڵام بەشــێوەیەكی رێژەیــی ئــەم خەســڵەتانەی لــێ 
دەخوێنرێتەوە كە بریتین لە سێ خاڵ لانیكەم لەچوار 

ساڵی داهاتووی ئیدارەی ترەمپدا:
 بەهێزكردنــەوەی هاوپەیمانــە راســتەقینەكان لــە 

رۆژهەڵاتی ناوەڕاستدا.
ئیســلامی  رادیكاڵــی  رووبەڕووبوونــەوەی   

لەناوچەكە.
 رووبەڕووبوونەوەی ئێران لە ناوچەكەدا.

 5- بنەمــا ســەرەكییەكانی سیاســەتی دەرەوەی 
ترەمپ چی دەبن؟

ئەگــەر ئــەم ســێ خاڵە ســێ ســتوونی ســەرەكیی 
دۆكترینــی ترەمــپ بــن، ئایا بنەماكانی سیاســەتی 
دەرەوەی ترەمــپ بەرامبــەر رۆژهەڵاتــی ناوەڕاســت 
چی دەبن؟ خاڵی دەســتپێك بۆ وەڵامی ئەم پرســیارە 
ئــەوە دەبێــت كــە ترەمــپ دەیەوێــت دابڕانێــك لەنێوان 
لەهەمانكاتــدا  بــكات،  دروســت  ئۆبامــا  و  خــۆی 
دەیەوێــت تێكەڵەیــەك لەسیاســەتی دەرەوەی ئیدارەی 
جۆرج بوشــی كوڕ و ئیدارەی ئۆباما دروست بكات، 
ئەمــەش بەو مانایەی كــە دەتوانین بڵێین دۆكترینی 
ترەمــپ تێكــەڵ دەبێــت. واتــە ترەمــپ نایەوێــت بــە 
ئاســتی جــۆرج دەبلیــو بــوش دەســتتێوەردان بــكات، 
هەروەها ناشــیەوێت وەك ئۆباما پشــتی تێبكات، لەم 
چوارچێوەیــەدا ترەمــپ وەك ســەرۆكی هەڵبژێــردراو 
هەندێك هەڵســوكەوتی كردووە بۆ ئەوەی بیسەلمێنێت 

ئەو ئۆباما نییە، هەر بۆ نموونە:
1- گفتوگۆیــە تەلەفۆنییەكــەی ترەمــپ لەگەڵ 
ســەرۆكی تایــوان، ئەمــە دابڕانێكــی مەنهەجییــە لە 

سیاسەتی دەرەوەی خۆیدا.
بــۆ  ئیدارەكــەی  باڵوێــزی  كاتێــك  هەورەهــا   -2
ئیســرائئیل دادەمەزرێنێــت بــۆ ئــەوەی باڵوێزخانــەی 

ئەمریكا لە تەلئەبیبەوە بۆ قودس بگوازێتەوە.
3- خاڵێكی دیكە لەبنەماكانی سیاسەتی دەرەوەی 
ترەمــپ ئەوەیــە كــە دەیەوێــت پێوەندییەكانی لەگەڵ 

رووسیا باشتر بكات.
بــۆ كەمكردنــەوەی خەرجییەكانــی  4- هەوڵــدان 
وەبەرهێنــان  بــۆ  پارەیــە  ئــەم  بەكارهێنانــی  دەرەوەو 

لەناوخۆدا.
كــە  بەوجۆرەیــە  دیدوبۆچوونــی  ترەمــپ   -5
هەوڵەكانیان دژ بە داعش و هاوشێوەكانی وەك داعش 

فراوانترو چڕتر بكاتەوە.
6- ترەمپ داوادەكات دەبێت لە سیاسەتی بەرگریی 

یەكەمین خاڵی چوارچێوەی 
ستراتیژیەتی ئەمریكا بەرامبەر 
رۆژهەڵاتی ناوەڕاست راگرتنی 
باڵانسی هێزە لەناوچەكەدا، 
ئەمەش واتە راگرتنی باڵانسی 
هێز لەنێوان شیعەو سوننە، 
یەكێك لە ئامانجەكانی 
رێككەوتنی ئەتۆمی لەگەڵ 
ئێرانیش بۆ دروستكردنی 
باڵانسی هێز بووە لەنێوان 
شیعەو توندڕەویی سوننە لە 
ناوچەكەدا

دوای رێككەوتنە ئەتۆمییەكە 
لەگەڵ ئێران، شەڕی مەزهەبی 
لەنێوان شیعەو سوننە بەرەو 
توندبوونەوەیەكی زیاتر 
چووە. واتە ئێرانێكی بەهێزتر 
لەناوچەكە بوونی هەیە، 
رەفتاری سەربازی و سیاسی 
ئێران، رەفتارێكی پەلاماردەرە،

خۆیدا، ئەوروپا زیاتر پشت بەخۆی ببەستێت و دەبێت 
ناتۆ رۆڵێكی گەورەتری هەبێت، نەك تەنیا چاوەڕێی 

ئەمریكا بن.
بارزگانییــە  هاوپەیمانییــە  بــە  پێداچوونــەوە   -7

نێودەوڵەتییەكان.
8- پێداچوونــەوە بــە رێككەوتنی ئەتۆمی لەگەڵ 

ئێران.
9- ســەبارەت بــە ســووریا، لــە دۆســێی ســووریا 
گۆڕینــی رژێمــی بەشــار ئەســەد بەشــێك نابێــت لە 
سیاســەتی دەرەوەی ترەمــپ، هەربۆیــە رێككەوتنــی 
لەگەڵ توركیا لەســەر حیســابی پەیەدە تەواو دەبێت، 
لەبەر ئەوەی پەیەدە سیاسەتێكی هەڵەی گرتۆتەبەر، 
لەلایەكــی دیكەشــەوە نزیكبوونــەوەی لەگەڵ توركیا 
بەشــێكی دیكــەی لەســەر حیســابی ئۆپۆزســیۆنی 

سووریا تەواو دەبێت.
دەگەڕێــت.  قازانجــدا  بەشــوێن  ترەمــپ   -10
گۆڤاری گوڵان لەسەر ئەم پرسە بابەتێكی ماقووڵی 
لــە ژمارەكانی خۆیــدا بڵاوكردبــووەوە، ترەمپ لەبەر 
ئــەوەی باكگراوندێكــی بازرگانــی هەیــە، هێنــدەی 
بەشــوێن قازانجــی خێــرادا دەگەڕێــت، بەشــوێن زۆر 
شــتی دیكــەدا ناگەڕێــت، بۆیــە لای ئــەو قازانــج و 
زیان پێوەرە لەســەر چۆنیەتی پیادەكردنی سیاســەتی 

دەرەوە.
11- دۆخــی وڵاتــان پەیوەســت دەكاتــەوە بەخۆیان 
دامەزراندنــەوەی  لەدووبــارە  نابــن  بەشــێك  ئــەوان 

دامەزراوەكان.
بــۆ ئــەوەی ئــەم خاڵانــە پیادەبكرێــن، ئێســتا ئــەو 
لەهەوڵــی  كاردەكــەن،  ترەمــپ  لەگــەڵ  ســتافەی 
داڕشــتنی راپۆرتێكن بۆ ئەوەی شــێوازی سیاسەتی 
ترەمــپ بەرامبــەر ناوچەكــە بگــۆڕن. لەپارادیمــی 
بــوو  بریتــی  كــە  بوشــەوە  دەبلیــو  جــورج  ئۆبامــاو 
كــە  پارادیمــێ  بــۆ  تەنگــژەكان  بەڕێوەبردنــی  لــە 
تەنیــا بەڕێوەبردنــی تەنگــژەكان بــەس نیــن، بەڵكــو 
دەبێــت ئەمریــكا بەشــداری لەبەشــێك لەچارەســەری 

درێژخایەنی ئەو كێشانە بكاتەوە.
 6- سیاسەتی دەرەوەی ترەمپ و پرسی كورد

پێش ئەوەی باس لەوە بكەین كە سیاسەتی دەرەوەی 
ئیــدارەی ترەمــپ بەرامبەر كورد چۆن دەبێت، دەبێت 
جەخت لەســەر ســێ پرەنســیپی گرنگ بكەمەوە كە 

بریتین لە:
 وەرگرتنی بڕیار لەسیاســەتی دەرەوەی ئەمریكا 
فرەمەرجەعە، راســتە بەپێی دەســتوور دەسەڵاتەكانی 

ســەرۆك، ســەرۆك دەكاتــە دیكتاتــۆر لەسیاســەتی 
دەرەوەدا، بــەڵام بەتەنیــاش ناتوانێت هەمــوو بڕیارێك 

بدات.
 لەسیاســەتی دەرەوەی ئەمریــكادا، ســەرۆكەكان 
پابەندن بەچوارچێوە ستراتیژییەكانەوە، راستە ترەمپ 
دەڵێــت مــن ئۆبامــا نیــم، بــەڵام جیاوازیــی ترەمــپ 
لــە ئۆبامــا زیاتــر لــە رووی شــێواز و میكانیزمــەوە 
دەبێــت، بۆیــە ترەمپیــش پابەنــد دەبێــت بەچوارچێــوە 

ستراتیژییەكەوە.
 دەبێــت بزانیــن بازنــە، یــان ســتافی دەوروبەری 

ترەمپ بۆ داڕشتنی سیاسەتی دەرەوە كێن؟
هەمــوو ئەمانە كاریگەرییان لەســەر جیهانبینی و 
پێشــنیار و میكانیزمی سیاســەتی دەرەوەی ئەمریكا 

هەیە.
دەرەوەی  لەسیاســەتی  بمانەوێــت  لێــرەوە  ئەگــەر 
ترەمــپ و كاریگەرییەكانــی لەســەر پرســی كــورد 
ئــەوا پێویســتمان بەوەڵامدانــەوەی ســێ  تێبگەیــن، 

پرسیاری دیكە هەیە.
ســتراتیژییەكانی سیاســەتی  لەئامانجــە  كام   -1
بــە  پێوەنــدی  ترەمــپ  دۆناڵــد  ســەردەمی  درەوەی 

هەرێمی كوردستانەوە هەیە؟
2- تاچەند یاریدەدەرو ســتافی دەوروبەری ترەمپ 
شــارەزاییان لەســەر پرســی كــورد هەیــەو هاوســۆزن 

لەگەڵ پرسەكەدا؟
3- ئایــا كــورد لەكوێــی چوارچێــوەی گشــتیی 

سیاسەت و ستراتیژیەتی ئەمریكادایە؟
ســەبارەت بــە پرســیاری یەكــەم، ئەگــەر ئامانجــە 
ســتراتیژییەكانی سیاســەتی دەرەوەی ئەمریــكا بریتــی 
بێــت لەبازرگانــی، ئــەوا پێــش هەمــوو شــت بازرگانی 
بــە ســەقامگیرییە، كەواتــە ســەقامگیری  پێویســتی 
لێــرەدا  بــەڵام  ئامانجــە ســتراتیژییەكان،  لــە  یەكێكــە 
مەبەســت لەســەقامگیری، ســەقامگیریی رەهــا نییە، 
بەڵكــو پرســیار ئەوەیە ئایا فاكتەرەكانی ســەقامگیری 
چین؟ هاوپەیمانەكانی سەقامگیری كێن؟ خۆشبەختانە 
كاراكتــەرو  لەئامــرازو  بەشــێكە  كوردســتان  هەرێمــی 

گەمەكاری سەقامگیری لە ناوچەكە و جیهانیشدا.
كــەم  بەلانــی  داعــش  دژی  شــەڕی  هەروەهــا 
دەرەوەی  سیاســەتی  یەكــی  ژمــارە  ئەولەوییەتــی 
 -2017/1/20 لــە  لانیكــەم  دەبێــت،  ئەمریــكا 
2018/1/1، كەواتــە لــەم ئەولەوییەتەشــدا هەرێمــی 
كوردســتان وەك هاوپەیمانــی ژمــارە یــەك دەبێــت لــە 

سیاسەتی دەرەوەی ئەمریكادا.

ئەوەی لەماوەی ساڵانی 1991- 
2008 پێی دەگوترا )جیهانی 

تاك جەمسەری( كۆتایی 
پێهاتووەو ئێستا جیهان بەرەو 
قۆناخی فرەجەمسەری دەڕوات، 

هەروەها گۆڕانكارییەكان خێراتر 
و دینامیكیترن و لەسەر ئاستی 
جیهان بۆشاییەكی ئاسایش و 
نادڵنیاییەكی ستراتیژی هەیە

شكستپێهێنان و لاوازكردنی 
ئایدیۆلۆژیەتی رادیكالیزمی 
ئیسلامی بەشێك دەبێت لە 

سیاسەتی داهاتووی دەرەوەی 
ئەمریكا، هەر بۆیە لەئێستادا 

خەریكی دروستكردنی 
كۆمسێونێكی تایبەتن بۆ 

رووبەڕووبوونەوەی توندڕۆیی 
ئیسلامی لە چوارچێوەی 

ستراتیژیەتی ئەنجومەنی 
ئاسایشی نیشمانی ئیدارەكەی

ســەبارەت بــە راگرتنــی باڵانســی هێــز، وێــڕای 
هەمــوو ئــەو كەموكورتییــە ناوخۆییانــەی هەمانــە، 
بەڵام ئێستا هەرێمی كوردستان فاكتەری زۆرێك لە 
راگرتنی باڵانســی هێزە لەناوچەكەدا، وەك باڵانسی 
نێوان شــیعەو ســوننە، باڵانســی هێز لەناو پرۆســەی 
سیاسیی عێراقدا، لەنێوان توركیاو ئێران، هەروەها بۆ 
راگرتن و باڵادەستی لەنێوان هێزی بونیادنەرو هێزی 
رادیكاڵدا بەشێكی زۆری هەرێمی كوردستانەو ئێمە 
بەشــێكین لــەو هێزانــەی بــە هێــزی ســەقامگیری 

ناوچەكە دادەنرێن.
لایەنێكی دیكە دەرفەتی ئابوورییە، چۆن ئەمریكا 
لــە رێگەی ئابوورییــەوە، پارێزگاری لەبوونی خۆی 
و پارێــزگاری لە نفووزی جیۆپۆلیتیكی لەناوچەكە 
دەكات، بۆ ئەمەشــیان خۆشــبەختانە ئێستا هەرێمی 
كوردســتان لەبــەردەم وەرچەرخانێكــی وەبەرهێنانــی 
گەورەدایــە لــە بــواری گازی سروشــتی بــۆ ئەوەی 
تــا  ئەوروپــا،  توركیــاو  وزەی  ئاسایشــی  بتوانرێــت 
رادەیەك لەلایەن هەرێمی كوردستانەوە دابین بكرێت، 
بەمــەش باڵانســی هێز لــە نێوان ئەمریكا و رووســیا 
لــەم  ناوەڕاســت دروســت دەبێــت.  لــە رۆژهەڵاتــی 
چوارچێوەیــەدا هەرێمــی كوردســتان لــە ئەولەویەتی 

سیاسەتی ئەمریكادا دەبێت.
ســەبارەت بە وەڵامی پرســیاری دووەم، كە بریتییە 
لە ســتافی ئیدارەی ترەمپ و كاریگەرییان لەســەر 
پرسی كورد، لێرەدا ئەوەی تێبینی دەكرێت، ئەوەیە كە 
لەچوارســاڵی یەكەمی ئیدارەی ترەمپدا، مەزندەكان 

بەو ئاراستەیەن كە ترەمپ زیاتر خۆی سەركردایەتی 
سیاســەتی ناوخــۆی ئەمریــكا دەكات و سیاســەتی 
دەرەوەی بەرامبــەر رۆژهەڵاتــی ناوەڕاســت و جیهان 
بەجــێ دەهێڵێت بۆ ســتافەكەی، لەوانەیە لەهەندێك 
پرســدا خۆی بێتە ناوەوە، بەڵام بەشــێوەیەكی گشتی 
بەجێی دەهێڵێت بۆ ســتافەكەی. بۆیە گرنگە لێرەدا 
ئاماژە بەو ستافە بكەین كە لە داڕشتنی سیاسەتی 

دەرەوەدا كاریگەرییان دەبێت و بەمجۆرەن:
 1- مایــك بیتــس جێگــری ســەرۆك كۆمــاری 

ئەمریكا
مایــك بیتــس كاتێــك كۆنگریســمان بــووە هاتۆتــە 
كوردســتان و هەروەك چۆن وەڵامدانەوەی دۆناڵد بۆ 
تەلەفۆنەكــەی ســەرۆكی تایوان بەخاڵی وەرچەرخان 
لەقەڵەم دەدرێت، ئەوا لە ناو هەموو تیمەكەی ترەمپدا 
تاكــە كەســێك كە راســتەوخۆ تەلەفۆنی بــۆ كرابێت 
تەلەفۆنەكــەی  دەرەوە،  ئاســتی سیاســەتی  لەســەر 
مایك بیتســە بۆ ســەرۆك بارزانی، ئەم تەلەفۆنەش 
لەســەر خواستی ئەوان بووەو ئەوان خۆیان راستەوخۆ 

قسەیان لەگەڵ سەرۆك بارزانی كردووە.
 2- ژەنڕاڵ ماتیەس وەزیری بەرگری

وەزیــری بەرگری لە داڕشــتنی سیاســەتی دەرەوە 
زۆر چــالاك و كاریگــەر دەبێــت، ئــەم ژەنڕاڵــە لــە 
ســاڵی 1991 لەگــەڵ ژەنــڕاڵ گارنەر لە زاخۆ بووە 
بەشــداری لە پرۆســەی نــەوای ئارام بۆ كوردســتان 
كردووە، ئەمیش یەكێكە لەوانەی لەسەر پرسی كورد 

شارەزایی هەیە.

مایكل فلینژەنڕاڵ ماتیەسمایك بیتس 

 3- مایكل فلین راوێژكاری ئاسایشی نەتەوەیی 
ترەمپ ئەمیش دۆســتێكی نزیكی كوردە، لە عێراق 
 )CTS( مارینــز بــووەو دامەزرێنەری هێزی دژەتیرۆر
بــووە، لــە ســاڵی 2005 لەشــەڕی دژی میلیشــیا 
هێــزی  دژی  زۆر  و  كــردووە  بەشــداری  شــیعەكان 

میلیشیایە.
 4- ریكس تیلێرسۆن وەزیری دەرەوەی ئەمریكا 
تیلێرســۆن ئــەو كەســە بــوو كــە ئیســكۆن موبیلی 
هێنایــە كوردســتان و كۆنتراكتــی لەگــەڵ هەرێمــی 
كوردســتان ئیمزاكرد، هەروەهــا كاتێك نوری مالیكی 
ئیســكۆن موبیلی خســتە لیســتی رەشــەوە، تیلرسۆن 
ئامــادە بــوو واز لە كۆنتراكتێكــی 50 ملیار دۆلاری 
لەگەڵ عێراق بهێنێت و لەسەر كۆنتراكتەكەی لەگەڵ 

كوردستان مایەوە كە تەنیا یەك ملیار دۆلار بوو.
 5- پامپیۆ دەبێتە سەرۆكی CIA، پێشتر ئەندامی 
كۆنگرێــس بــووەو لە لیژنەی هەواڵگری بووە، یەكێك 
بــووە لەو كۆنگرێســمانانەی لەناو هەمــوو ئەو پرۆژە 
یاســاییانەی لەنــاو كۆنگرێــس داواكراوە پشــتگیریی 
كوردســتان و پێشــمەرگە بكرێت، هەڵوێستی ئەرێنی 

لەسەر كورد و پێشمەرگە هەبووە.
 6- ســتیڤ بانۆنــە، ئەمیــش دەبێتە راوێژكاری 
ســتراتیژیی ترەمپ، رای زۆر ئەرێنی لەســەر پرسی 

كورد هەیە.
ئــەم شــەش كەســە كــە یەكێكیــان مایكل پیتســی 
جێگــری ســەرۆكی ئەمریكایــە، كاریگەرییەكی زۆر 
گەورەیــان لەســەر سیاســەتی دەرەوەی ترەمپ دەبێت 

و هەر شەشــیان تێڕوانینیان ئەرێنییە لەســەر پرســی 
كورد.

دواییــە  بــەم  پێوەندییــەی  ئــەو  بەپێــی  كەواتــە 
لەگــەڵ ســتاڤی ترەمپ هەبــووەو هەروەهــا چوونی 
شــاندی كوردســتان بەســەرۆكایەتی رێــزدار مســرور 
بارزانــی راوێژكاری ئەنجومەنی ئاسایشــی هەرێمی 
كوردســتان بــۆ ئەمریــكا لەمیانــەی ئــەو دیدارانەی 
بەڕێزیان لەگەڵ ئەو ســتاڤە ئەنجامی داون، هەســت 
دەكرێــت دەرفەتــی زۆربــاش لــە ئیــدارەی ترەمپــەوە 
بەرامبــەر كــورد هەیــە، بــەڵام شــتێك هەیــە پێــی 
دەڵێــن رووداوی مەزندەنەكــراو كــە ئەمــە یەكێكە لە 
توخمەكانــی موفاجەئــەو دەبێت لە ئیــدارەی ترەمپدا 
حیسابی لەسەر بكرێت، بۆیە بۆ ئەم توخمە نازانرێت 
جارێ خوێندنەوەی نەرێنی بۆ بكرێت، یان ئەرێنی، 
بۆیە كاتێك ترەمپ دەبێتە سەرۆك لە 2017/1/20، 
پرۆگرامــی خــۆی بۆ شــەش مانگی یەكــەم ئامادە 
 ،2017/7/20  -1/20 لــە  واتــە  ئەمــەش  دەكات، 
دۆكترینــی ترەمــپ لە سیاســەتی دەرەوە بەتەواوەتی 
سیمای خۆی وەردەگرێت، بۆ ئێمە گرنگە لەماوەی 
ئەم شەش مانگەدا ئەمری واقیعێك لەناو سیاسەتی 
دەرەوەی ئەمریكا بخولقێنین، كە ئەم ئەمری واقیعە 
دروســت بــوو، ئــەوا ئــەوان ئــەم حاڵەتــە وەك بەشــێك 
لەسیاســەتی خۆیــان دادەنێــن، ئەمــەش بۆ ئێســتای 

كوردستان زۆر گرنگە.

ستیڤ بانۆنەپامپیۆریكس تیلرسۆن

*بەرپرسی پێوەندییەكانی دەرەوەی پارتی دیموكراتی كوردستان

سەرەڕای هاوكاریی زۆری دارایی 
و پشتبەستن بە هێزی سەربازی، 

ئەمەریكا شكستی هێنا لە 
بنیادنانەوەی دەوڵەت لەعێراقدا

مایكڵ دێش 
پسپۆڕی كاروباری نێودەوڵەتیی بۆ گوڵان: 

سـ

مایكڵ دێش پڕۆفیســۆرەو ســەرۆكی بەشــی زانســتی سیاســییە لە زانكۆی نۆتردام. پێشــتر بەڕێوەبەری 
دامەزرێنــەری ئامــۆژگای ســكۆكرافت بــووە بــۆ كاروبــارە نێودەوڵەتییەكان و یەكەم كەس بووە كە ســەرۆكی 
كورســی ڕۆبەڕت گەیتس بووە بۆ بڕیاردانی هەواڵگری و ئاسایشــی نەتەوەیی لە ســكوڵی جۆرج بوش بۆ 
حكومــەت و خزمەتگــوزاری گشــتی لــە زانكــۆی Texas A&M( ( لە ســاڵی 2004ـــەوە بۆ ســاڵی 2008. 
بۆ قســەكردن لەســەر ئەگەر و پێشــبینییەكانی پەیوەست بە سیاســەتی دەرەوەی ئیدارەی داهاتووی ئەمەریكا 
لەئاســتی ڕۆژهەڵاتــی ناوەڕاســت و ئــەو گۆڕانكارییانەی چاوەڕوان دەكرێت لــەم ڕووەوە ڕووبدەن، گوڵان لە 
میانەی دیمانەیەكدا چەند پرســیارێكی ئاڕاســتە كردو ئەویش بەم شــێوەیە گوزارشــتی لە بیروبۆچوونەكانی 

كرد. 

* دۆناڵـــد ترەمـــپ لـــە ســـەرۆكی هەڵبژێـــردراوەوە وا 
دەبێتـــە ســـەرۆكی ئەمەریـــكاو كابینەی حكومەتەكەی 
تـــەواو بـــووەو لەلایـــەن كۆنگرێســـەوە پەســـەند دەكرێـــت، 
ئـــەو كەسانەشـــی كـــە بـــۆ وەزارەتـــەكان دەستنیشـــانی 
كـــردوون، هەموویـــان بـــۆ ئـــەو مەبەســـتە هەڵبژێـــردراون 
كـــە ئـــەو بەڵێنانـــە جێبەجـــێ بكـــەن كـــە ترەمـــپ لـــە 
ـــەم  ـــا ئ ـــردن، ئای ـــۆ دەك ـــدا بانگەشـــەی ب هەڵبژاردنەكان
ســـتافە تازەیـــە تـــا چەنـــد گۆڕانـــكاری لـــە سیاســـەتی 

ئەمەریـــكادا دروســـت دەكات؟
لـــە  بایەخپێدانـــە.  جێـــی  پرســـیارێكی  ئەمـــە   -
ـــەو كەســـایەتییانەوە  ـــە ڕوانگـــەی ئ ڕاســـتیدا ئەگـــەر ل
ــەرۆكی  ــتا سـ ــا ئێسـ ــە تـ ــن كـ ــەلەكە بڕوانیـ ــە مەسـ لـ
ـــد ترەمـــپ دەستنیشـــانی كـــردوون،  ـــردراو دۆناڵ هەڵبژێ
ئـــەوا زەحمەتـــە بتوانیـــن ئـــەوە یەكلابكەینـــەوە كـــە ئـــەو 
-لـــە ڕووی سیاســـەتی دەرەكییـــەوە- چ ئاڕاســـتەیەك 
دەگرێتەبـــەر لـــە رۆژهەڵاتـــی ناوەڕاســـتدا. بـــا ئێمـــە 
ــن  ــەرەكییەوە دەســـت پێبكەیـ ــایەتی سـ ــە ســـێ كەسـ لـ
ــۆ  ــەو بـ ــوراوی ئـ ــردوون، پاڵێـ ــنیاری كـ ــەو پێشـ ــە ئـ كـ
وەزیـــری بەرگـــری ژەنـــەڕاڵ جەیمـــس ماتیســـە، كـــە 
ئەگـــەری ئـــەوە هەیـــە بەردەوامـــی بـــە هەڵمەتێكـــی 
ــەوە  ــەڕی جیهانییـ ــە شـ ــدی بـ ــە پێوەنـ ــدات لـ ــد بـ تونـ
ــا  لـــەدژی تیـــرۆر، بەتایبەتـــی لـــەدژی داعـــش. ئایـ
ــەوە چـــی دەگەیەنێـــت؟  ــە ڕووی پراكتیكییـ ــە لـ ئەمـ
ـــی  ـــە بەكارهێنان ـــت ل ـــەردەوام دەبێ ـــەو ب ـــە ئ ـــن پێموای م
ئۆپەراســـیۆنە  هێـــزی  و  بێفڕۆكـــەوان  فڕۆكـــەی 
تایبەتیـــەكان لـــە دژی داعـــش، هەروەهـــا ڕەنگـــە 
ئەمـــە دەســـتەبەركردنی هـــاوكاری ناڕاســـتەوخۆ لەخـــۆ 
بگرێـــت بـــۆ كاراكتـــەرە ناوچەییـــەكان بـــۆ شـــەڕكردن 
لـــەدژی داعـــش، بەتایبەتـــی بـــۆ حكومەتـــی عێراقـــی. 
ــری  ــوراوی وەزیـ ــە پاڵێـ ـــۆن كـ ــس تێلیرس ــز ڕێكـ بەڕێـ
لـــەم  ئـــەوا دوو خاڵـــی گرنـــگ هەیـــە  دەرەوەیـــە، 
ڕووەوە، یەكێكیـــان ئەوەیـــە كـــە ئـــەو تێڕوانینێكـــی پتـــر 

ـــی ئێســـتای ڕووســـیا  ـــۆ حكومەت ـــە ب دۆســـتانەی هەی
ـــدەی  ـــە ســـەرۆكایەتی ڤلادمیـــر پۆتیـــن و مـــن مەزەن ب
ئـــەوە دەكـــەم بـــەلای كەمـــەوە لـــە پێوەنـــدی بـــە شـــەڕی 
ــە  ــەر كـ ــەتێك بگرێتەبـ ــووریا، سیاسـ ــە سـ ــەوە لـ داعشـ
كەمتـــر ڕووبەڕووبوونـــەوە لەخـــۆ بگرێـــت لـــە دژی 
رژێمەكـــەی بەشـــار ئەســـەدو چاوپۆشـــی لـــە كـــردەوە و 
چالاكییەكانـــی ڕووســـیا بـــكات لـــە ســـووریا. خاڵێكـــی 
ـــە  ـــدارەی ترەمـــپ چـــۆن ل ـــا ئی ـــە ئای ـــە ك دیكـــە ئەوەی
ئێـــران دەڕوانێـــت، كـــە ئـــەوەش بابەتێكـــی ئاڵـــۆزە. 
پێموایـــە ژەنـــەڕاڵ ماتیـــس بـــە ئاشـــكرا گوزارشـــتی 
لـــە ئاســـت ئیـــدارەی  لەگومانـــی خـــۆی كـــردووە 
ــە  ــە ئەتۆمییەكـ ــە ڕێككەوتنـ ــادا لەپێوەنـــدی بـ ئۆبامـ
ناوكیـــی  پرۆگرامـــی  لەگـــەڵ  مامەڵەكـــردن  بـــۆ 
ئێـــران، كـــە مـــن نازانـــم چـــۆن ئیـــدارەی ترەمـــپ 
دەتوانێـــت دەســـت لـــەم ڕێككەوتنـــە هەڵبگرێـــت، لـــە 
ـــواری  ـــە ب ـــراوەو چۆت ـــەر ك ـــە واژووی لەس ـــدا ك كاتێك
جێبەجێكردنـــەوە، بەتایبەتـــی كـــە ئەوروپـــا و ڕووســـیا 
بەرژەوەندییـــان نییـــە لـــە گێڕانـــەوەی ســـزاكان بـــۆ 
ــانكردنی  ــەوە دەستنیشـ ــی دیكـ ــران. لەلایەكـ ــەر ئێـ سـ
ــۆزی  ــەوە وەك باڵیـ ــەن ترەمپـ ــان لەلایـ ــد فریدمـ دەیڤیـ
ــتی  ــەر ئاسـ ــەر لەسـ ــرائیل، ئەگـ ــۆ ئیسـ ــكا بـ ئەمەریـ
لـــە  گوزارشـــتە  ئەمـــە  ئـــەوا  بێـــت،  ڕواڵەتیـــش 
ـــدارەی  ـــە ئی ـــەراورد ب ـــە ب ـــەی گـــەورە ب گۆڕانكارییەك
ـــی لیكـــۆد  ـــە حكومەت ـــر پشـــتیوانی ل ـــە پت ئۆبامـــا، ك
نەتنیاهـــۆ،  بنیامیـــن  ســـەرۆكایەتی  بـــە  دەكات 
هەروەهـــا بـــەلای كەمـــەوە هەنـــدێ گفتوگـــۆ كـــراوە 
ــكا  ــەی ئەمەریـ ــتنەوەی باڵیۆزخانـ ــارەی گواسـ ــە بـ لـ
ئـــەم  ئەگـــەر  خـــۆ  قـــودس،  بـــۆ  تەلئەبیبـــەوە  لـــە 
كارە بـــكات، ئـــەوا ئەمـــە دەبێتـــە گۆڕانكارییەكـــی 
یەكلاكـــەرەوە لەسیاســـەتی دەرەوەی ئەمەریـــكادا. 

* بـــاراك ئۆبامـــا لـــە رۆژەكانـــی كۆتایـــی لـــە 
كۆشـــكی ســـپی بڕیارێكـــی گرنگـــی دەركـــرد، ئەوەبـــوو 

ــپ  ــدارەی ترەمـ ــە ئیـ ــیە كـ ــن دۆسـ * گرنگتریـ
ڕووبـــەڕووی دەبێتـــەوە پرســـی تیرۆریســـتانی داعـــش 
و رژێمـــی بەشـــار ئەســـەدە لـــە ســـووریا، ئـــەم پرســـە 
ـــی دروســـت  ـــۆ مرۆڤایەت ـــەیەكی گـــەورەی ب هەڕەش
كـــردووە، چارەســـەركردنی ئـــەم پرســـە پێویســـتی 
بـــە لێكتێگەیشـــتنی نێـــوان ڕووســـیا و ئەمەریـــكا 
هەیـــە، ئایـــا تـــا چەنـــد مەزەنـــدە دەكرێـــت ئەمەریـــكا 
ـــووریا  ـــەر پرســـی س ـــیا لەس ـــت لەگـــەڵ ڕووس بتوانێ

ڕێكبكەوێـــت؟
- ئـــەوە زۆر ڕوونـــە كـــە ئیـــدارەی داهاتـــووی 
ترەمـــپ پێیوایـــە ئەمەریـــكا و ڕووســـیا بەرژەوەنـــدی 
هاوبەشـــیان هەیـــە لەشـــەڕكردن لـــەدژی داعـــش 
بەتایبەتـــی و لـــەدژی ئیســـلامییە ڕادیكاڵـــەكان 
نەتەوەیـــی  ئاسایشـــی  ڕاوێـــژكاری  بەگشـــتی. 
بـــەردەوام  فلیـــن،  مایـــكڵ  ژەنـــەڕاڵ  ترەمـــپ، 
ئـــەوەی خســـتۆتەڕوو كـــە زەمینـــەی هاوبـــەش هەیـــە 
ــوارەدا،  ــەو بـ ــیادا لـ ــكا و ڕووسـ ــوان ئەمەریـ ــە نێـ لـ
چونكـــە ئاشـــكرایە ڕووســـیاش بـــۆ ماوەیەكـــی دوور 
و درێـــژ ڕووبـــەڕووی ئیســـلامییە ڕادیكاڵـــەكان و 
بزووتنـــەوە تیرۆریســـتییەكان بـــۆوە لـــە قەوقـــاز و 
بەتایبەتـــی لـــە شیشـــان، كەواتـــە تێڕوانینیـــان بـــۆ 
تێوەگلانـــی ڕووســـیا لـــە ســـووریادا كەوتۆتەژێـــر 
كاریگەرییەكـــی گـــەورەی ئـــەو بۆچوونەیانـــەوە كـــە 
ڕووســـیا و رژێمـــی بەشـــار ئەســـەد بـــە جۆرێـــك 
لـــە جـــۆرەكان بەربەســـتن لەبـــەردەم داعـــش لـــەو 

ــەدا.  وڵاتـ
* ئایـــا پێتوایـــە ئیـــدارەی داهاتـــووی ئەمەریـــكا 
هاوكارییەكانـــی  ترەمـــپ،  بەســـەرۆكایەتی 
ــە  ــەی كـ ــەو هێزانـ ــۆ ئـ ــر دەكات بـ ــكا زیاتـ ئەمەریـ
توانـــا و پابەندبوونیـــان هەبـــووە بـــە شـــەڕكردن لـــە 

داعشـــەوە؟ دژی 
- پێموایـــە ئیـــدارەی داهاتـــوو بـــەردەوام دەبێـــت لـــە 
ـــكا  ـــەری سیاســـەتی ئێســـتای ئەمەری ســـەر گرتنەب
پشـــتیوانیكردنی  بـــە  پێوەنـــدی  لـــە  لەعێراقـــدا 
لـــەدژی  شـــەڕكردن  بـــۆ  عێراقـــەوە  حكومەتـــی 
ـــكا  ـــم كـــە ئەمەری ـــەوە دڵنیانی ـــەڵام مـــن ل داعـــش. ب
لـــە  بـــكات  ڕاســـتەوخۆ  دەســـتتێوەردانی  پتـــر 
ــەوە  ــەری ئـ ــتیدا ئەگـ ــە ڕاسـ ــو لـ ــووریادا، بەڵكـ سـ
ـــەوە  ـــر بكات ـــی كەمت ـــكا هاوكارییەكان ـــە ئەمەری هەی
ــەوەی  ــۆ ئـ ــن- بـ ــدا كەمـ ــە واقیعـ ــۆی لـ ــە خـ – كـ
ـــووریا و  ـــڕەوی س ـــارەزەی میان ـــت موع ـــی دەوترێ پێ
بـــوار بـــدات بـــۆ ئـــەوەی ڕووســـیا و رژێمەكـــەی 

ئاسایشـــی  ئەنجومەنـــی  بڕیارێكـــی  لەبەرامبـــەر 
نێودەوڵەتـــی دژی ڕاگرتنـــی مســـتەوتەنات بێدەنگـــی 
ئەنجومەنـــی  بڕیارەكـــەی  ڤیتـــۆی  هەڵبـــژاردو 
ــگاوەی  ــەو هەنـ ــی ئـ ــا ئاكامـ ــرد، ئایـ ــی نەكـ ئاسایشـ

ئیـــدارەی ئۆبامـــا چـــی دەبێـــت؟
ئیـــدارەی  بێدەنگیـــی  كورتـــدا  مـــەودای  لـــە   -
ئۆبامـــا لـــە ئاســـت ئـــەو بڕیـــارەدا ئاكامێكـــی گـــەورەی 
لێناكەوێتـــەوە، چونكـــە لـــە ئێســـتادا ترەمـــپ ئـــەو 
هەنـــگاوەی ڕەتكردۆتـــەوە. لـــە پێوەنـــدی بـــە مـــەودای 
دوورەوە، ئـــەوا دەبێـــت بیـــر لـــەوە بكەینـــەوە كـــە ئایـــا 
ــرائیل لـــە ئاســـت  ئیـــدارەی ترەمـــپ هەڵوێســـی ئیسـ
مســـتەوتەنەكاندا بـــە كێشـــە دەزانێـــت، بـــە چەشـــنی 
ئـــەوەی ئیـــدارەی پێـــش ترەمـــپ بـــەم دەرئەنجامـــە 
لەســـەروەختی  ترەمـــپ  هەروەهـــا  گەیشـــت. 
كاندیدبوونیـــدا گوزارشـــتی لـــە گرنگیـــی هێنانەئـــارای 
ئیســـرائیل و  لەنێـــوان  كـــرد  ئاشـــتی  ڕێككەوتنـــی 
ــتی  ــێوەیەكی ئاشـ ــچ شـ ــە هیـ ــەڵام بـ ــتیندا، بـ فەلەسـ
ـــە ســـیاقی داگیركارییەكـــی بەردەوامـــدا،  ـــەدی ل نایەت
لەبـــەر ئـــەوە بـــۆی هەیـــە لـــە مـــاوەی چەنـــد ســـاڵێكی 
كەمـــدا ئیـــدارەی ترەمپیـــش بگاتـــە هەمـــان قەناعەتـــی 

ئیـــدارەی ئۆبامـــا لـــە پێوەنـــدی بـــەم پرســـەوە. 
دیپلۆماتـــكاری   35 ئۆبامـــا  ئیـــدارەی    *
ڕووســـی لـــە وڵاتەكـــەی دەركـــرد بـــە بیانـــووی ئـــەوەی 
ســـیخۆڕن، ئـــەوەش لەكاتێكدایـــە كـــە ترەمـــپ بەڵێنـــی 
ئاســـایی  ڕووســـیادا  لەگـــەڵ  پێوەندییەكانـــی  داوە 
بكاتـــەوە، ئایـــا ئـــەم هەڵوێســـتەی ئۆبامـــا مانـــای 

ــە؟ چییـ
- ئەمـــە جیاوازییەكـــی گـــەورەی نێـــوان ئیـــدارەی 
ـــە چـــاوەڕێ  ـــە، ئێم ـــووی ترەمپ ـــدارەی داهات ـــاو ئی ئۆبام
بـــدات  ڕوونكردنـــەوە  زیاتـــر  ترەمـــپ  كـــە  دەكەیـــن 
ــانەی  ــەو بانگەشـ ــە ئاســـت ئـ ــتیەوە لـ ــارەی هەڵوێسـ لەبـ
گوایـــە ڕووســـیا تێـــوەگلاوە لـــە هاككردنـــی لیژنـــەی 
لەســـەروەختی  دیموكراتـــەكان  حزبـــی  نیشـــتمانی 
هەڵمەتـــی هەڵبژاردنەكانـــدا. بـــەڵام جیـــاوازی گـــەورە لـــە 
نێـــوان ئیـــدارەی ئێســـتاو ئیـــدارەی داهاتـــووی ئەمەریـــكا 
ــتە  ــیادا بەرجەسـ ــكا و ڕووسـ ــوان ئەمەریـ ــدی نێـ لەپێوەنـ
سیاســـییەوە  ڕووی  لـــە  پێموایـــە  چونكـــە  دەبێـــت، 
شـــێوازی  كەمتـــر  ئەمەریـــكا  داهاتـــووی  ئیـــدارەی 
ڕووبەڕووبوونـــەوە دەگرێتەبـــەر لـــە ئاســـت ڕووســـیادا، بـــە 
بـــەراورد بـــە ئیـــدارەی ئێســـتای ئەمەریـــكا- ئیـــدارەی 
ــكا،  ــووی ئەمەریـ ــری پێشـ ــە وەزیـ ــەوەی كـ ــا-و بـ ئۆبامـ

هیـــلاری كلینتـــۆن كـــردی لـــەم ڕووەوە. 

پێویستە ئەمەریكا فێربێت 
خۆی لەگەڵ ناسەقامگیری 
مەحەلی و ناوچەییدا بگونجێنێت 
و ڕێگایەك بدۆزێتەوە بۆ 
پاراستنی بەرژەوەندییەكانی، 
بە بێ ئەوەی خۆی پابەند بكات 
بە پرۆسەیەكی درێژخایەنی 
بنیادنانی نەتەوەوە لە وڵاتێكدا 
كە تەنانەت هاوكاری دارایی و 
هێزی سەربازی ئەمەریكاش بەس 
نین بۆ ئەوەی دیموكراسیەتیەكی 
سەقامگیری تێدا بنیاد بنرێت

گومانی تێدا نییە كە قەیرانی 
حوكمڕانی هەیە لە چەند 
وڵاتێكی سەرەكیی ناوچەكەدا، 
بەتایبەتی لە عێراقدا، بەڵام 
لەلایەكی دیكەوە ئەمەریكا 
هەوڵێكی بەردەوامی خستەگەڕ 
بە ئاڕاستەی بنیادنانەوەی 
نەتەوە لەعێراقدا، كە نەك 
هەر تەنیا بڕێكی گەورەی 
هاوكاری دارایی بۆ ئەم وڵاتە 
لەخۆ گرتبوو، بەڵكو ژمارەیەكی 
زۆری سەربازی ئەمەریكیش 
هەبوون لەعێراقدا بۆ 
پاڵپشتیكردنی ئەو هەوڵانە، كە 
بە ڕاددەیەكی گەورە شكستیان 
هێنا

بەشـــار ئەســـەد شـــان بدەنەبـــەر بەرپرســـیارێتی زیاتـــر 
ــووریادا.  ــش لەسـ ــەدژی داعـ ــەڕكردن لـ ــۆ شـ بـ

دەكـــەن  لـــەوە  بـــاس  پســـپۆڕان  لـــە  * هەندێـــك 
ــای  ــە بنەمـ ــت بـ ــكا پشـ ــەتی دەرەوەی ئەمەریـ سیاسـ
 offshore( دوورەوە  لـــە  هاوســـەنگی  ڕاگرتنـــی 
بـــۆ  پرەنســـیپە  ئـــەم  كـــە  دەبەســـتێت   )balancing

رۆژهەڵاتـــی ناوەڕاســـت مانـــای ئەوەیـــە پێویســـتە 
بـــن  ئاســـتە  لـــەو  كەنـــداو  دەوڵەتانـــی  ســـعودیەو 
كـــە باڵادەســـتیی ئێـــران ڕابگـــرن، ناتـــۆ باڵانســـی 
ڕووســـیا ڕابگرێـــت، هەروەهـــا بـــە ڕێگـــەی دووبـــارە 
ئەتۆمـــی  چەكـــی  بـــە  ئەمەریـــكا  بایەخدانـــەوەی 
باڵانســـی بڵاوبونـــەوەی ئـــەم چەكـــە ڕابگرێـــت، ئایـــا 
ئـــەم پرەنســـیپە گەڕانەوەیـــە بـــۆ ئـــەو سیاســـەتەی 
پێیـــان دەوت ئەمەریـــكا بۆتـــە پۆلیســـی جیهـــان؟
ـــە  ـــەك هەی ـــد ئامـــاژە و بەڵگەی ـــە ڕاســـتیدا چەن - ل
ــد  ــك كاندیـ ــەوە، كاتێـ ــد ترەمپـ ــە لێدوانەكانـــی دۆناڵـ لـ
هەڵبژاردنـــدا،  هەڵمەتەكانـــی  لەســـەروەختی  بـــوو 
كـــە وادەردەكـــەوت ئـــەو بیـــر لـــە گرتنەبـــەری ئـــەم 
ڕاگرتنـــی  ســـتراتیژیەتی  دەكاتـــەوە،  ســـتراتیژیەتە 
 ،)offshore balancing( لـــەدوورەوە  هاوســـەنگی 
لەڕاســـتیدا ئـــەو زیاتـــر مەبەســـتی ئیحتیواكردنـــی 
كۆریـــای  و  یابـــان  لەلایـــەن  ئەویـــش  بـــوو،  چیـــن 
ـــداوی فـــارس  ـــەوەی مەبەســـتی كەن باشـــوورەوە، وەك ل
ـــەخ  ـــكا بای ـــە ئیـــدارەی داهاتـــووی ئەمەری بێـــت. كەوات
بـــەم پرســـە دەدات، پرســـیارەكە ئەوەیـــە ئایـــا هەڵوێســـتی 
ــت  ــی دەبێـ ــس چـ ــەڕاڵ ماتیـ ــری ژەنـ ــری بەرگـ وەزیـ
لـــەم ڕووەوە، لەبـــەر ئـــەوەی ئەزموونـــی ئـــەو كاتێـــك 
لـــە ســـوپادا بـــوو كەوتبـــووە ژێـــر كاریگـــەری بوونـــی 
ناوچەیـــەدا،  لـــەو  ئەمەریـــكا  گـــەوەری  هێزێكـــی 
كەواتـــە ئەمـــە وەك پرســـیارێك دەمێنێتـــەوە لـــەم ڕووەوە. 
* بـــە تێڕوانینـــی ئێـــوە ئایـــا ئەمـــە ســـتراتیژیەتێكی 
ســـەركەوتوو دەبێـــت ئەگـــەر بێتـــو ئیـــدارەی داهاتـــووی 

ئەمەریـــكا پیـــادەی بـــكات و بیگرێتەبـــەر؟
شەخســـی  ئاســـتی  لەســـەر  مـــن  لەڕاســـتیدا   -
زیاتـــر مەیلـــی ئـــەوەم – بـــە بـــەراورد بـــە شـــرۆڤەكارە 
ستراتیژیســـتەكانی دیكـــەی ئەمەریـــكا- هەیـــە كـــە 
off� (ســـتراتیژیەتی ڕاگرتنـــی هاوســـەنگی لـــەدوورەوە 
shore balancing( پەیـــڕەو بكرێـــت، چونكـــە پێموایـــە 

ئـــەوە ئاڕاســـتەیەكی ڕاســـت و دروســـتە كـــە دەبێـــت 
بیگیرێتەبـــەر، بـــەڵام بـــاوەڕم وایـــە فشـــارێكی زۆریـــش 
هەیـــە بـــۆ ئـــەوەی پیـــادە نەكرێـــت. چونكـــە زۆر كـــەس 
پێیوایـــە كـــە حكومەتەكانـــی ناوچەكـــە، یـــان ئەوەتـــا 

زۆر لاوازن، وەك حكومەتـــی عێـــراق، كـــە ئامـــادە نیـــن 
ـــەوە، هەروەهـــا زۆر  ـــران ببن ـــەڕووی ئێ ڕاســـتەوخۆ ڕووب
كـــەس زۆرێـــك لـــە وڵاتانـــی كەنـــداو و ســـعودیەش 
ڕووی  لـــە  ئـــەوە  لەبـــەر  خانەیـــەوە،  ئـــەم  دەخەنـــە 
سیاســـییەوە كارێكـــی زەحمـــەت دەبێـــت كـــە بتوانیـــت 
بـــە تەواوەتـــی ســـتراتیژیەتی ڕاگرتنـــی هاوســـەنگی 

لـــەدوورەوە )offshore balancing( پیـــادە بكەیـــت. 
* لایەنێكـــی دیكـــە كـــە پســـپۆڕان باســـی لـــێ 
ـــارەی زۆر  ـــكا پ ـــە كـــە چیدیكـــە ئەمەری دەكـــەن، ئەوەی
بـــۆ هـــەردوو پرۆســـەی بنیادنانـــەوەی دەوڵـــەت و نەتـــەوە 
ـــووە  ـــەوەوە ســـەرچاوەی گرت ـــاكات، ئەمـــەش ل خـــەرج ن
كـــە ئەمەریـــكا پێشـــتر نزیكـــەی 4-6 ترلیـــۆن دۆلاری 
ـــردووەو شكســـتی  ـــەرج ك ـــراق و ئەفغانســـتان خ ـــە عێ ل
هێنـــاوەو ســـەرەنجامیش بوونـــە دوو زۆنـــی گـــەورەی 
تیرۆریســـتان و دژی ئەمەریـــكا، پرســـیار ئەوەیـــە ئایـــا 
بـــە بۆچوونـــی ئێـــوە چـــۆن مامەڵـــە لەگـــەڵ دەوڵەتـــی 
شكســـتخواردوودا دەكرێـــت لەكاتێكـــدا ســـەرچاوەی 
هەمـــوو كێشـــەكانی رۆژهەڵاتـــی ناوەڕاســـت دەوڵەتـــی 
كێشـــەیە  ئـــەم  دەكرێـــت  چـــۆن  شكســـتخواردووە، 

چارەســـەر بكرێـــت؟
- نازانـــم ئایـــا دەكرێـــت ئـــەم كێشـــەیە چارەســـەر 
ــا. بـــەڵام گومانـــی تێـــدا نییـــە كـــە  ــان نـ بكرێـــت، یـ
قەیرانـــی حوكمڕانـــی هەیـــە لـــە چەنـــد وڵاتێكـــی 
لـــە عێراقـــدا،  بەتایبەتـــی  ناوچەكـــەدا،  ســـەرەكیی 
هەوڵێكـــی  ئەمەریـــكا  دیكـــەوە  لەلایەكـــی  بـــەڵام 
بەردەوامـــی خســـتەگەڕ بـــە ئاڕاســـتەی بنیادنانـــەوەی 
نەتـــەوە لەعێراقـــدا، كـــە نـــەك هـــەر تەنیـــا بڕێكـــی 
گـــەورەی هـــاوكاری دارایـــی بـــۆ ئـــەم وڵاتـــە لەخـــۆ 
ســـەربازی  زۆری  ژمارەیەكـــی  بەڵكـــو  گرتبـــوو، 
ـــتیكردنی  ـــۆ پاڵپش ـــدا ب ـــوون لەعێراق ـــش هەب ئەمەریكی
ئـــەو هەوڵانـــە، كـــە بـــە ڕاددەیەكـــی گـــەورە شكســـتیان 
ـــەر ئـــەوە لایەنێكـــی دیكـــەی ســـتراتیژیەتی  هێنـــا. لەب
offshore balanc� (ڕاگرتنـــی هاوســـەنگی لـــە دوورەوە 
ing( ئەوەیـــە كـــە پێویســـتە ئەمەریـــكا فێربێـــت خـــۆی 

ناوچەییـــدا  و  مەحەلـــی  ناســـەقامگیری  لەگـــەڵ 
بگونجێنێـــت و ڕێگایـــەك بدۆزێتـــەوە بـــۆ پاراســـتنی 
ــد  ــۆی پابەنـ ــەوەی خـ ــێ ئـ ــە بـ ــی، بـ بەرژەوەندییەكانـ
بـــە پرۆســـەیەكی درێژخایەنـــی بنیادنانـــی  بـــكات 
هـــاوكاری  تەنانـــەت  كـــە  وڵاتێكـــدا  لـــە  نەتـــەوەوە 
ـــەس نیـــن  دارایـــی و هێـــزی ســـەربازی ئەمەریـــكاش ب
ــدا  ــەقامگیری تێـ ــیەتیەكی سـ ــەوەی دیموكراسـ ــۆ ئـ بـ

ــاد بنرێـــت.  بنیـ

ڕووسیاش بۆ ماوەیەكی دوور 
و درێژ ڕووبەڕووی ئیسلامییە 

ڕادیكاڵەكان و بزووتنەوە 
تیرۆریستییەكان بۆوە لە 

قەوقاز و بەتایبەتی لە شیشان

ئیدارەی داهاتووی ترەمپ 
پێیوایە ئەمەریكا و ڕووسیا 

بەرژەوەندی هاوبەشیان هەیە 
لەشەڕكردن لەدژی داعش 

بەتایبەتی و لەدژی ئیسلامییە 
ڕادیكاڵەكان بەگشتی

ژەنەڕاڵ ماتیس بە ئاشكرا 
گوزارشتی لەگومانی خۆی كردووە 

لە ئاست ئیدارەی ئۆبامادا 
لەپێوەندی بە ڕێككەوتنە 

ئەتۆمییەكە بۆ مامەڵەكردن 
لەگەڵ پرۆگرامی ناوكیی ئێران

دەستنیشانكردنی دەیڤید 
فریدمان لەلایەن ترەمپەوە وەك 
باڵیۆزی ئەمەریكا بۆ ئیسرائیل، 
ئەگەر لەسەر ئاستی ڕواڵەتیش 

بێت، ئەوا ئەمە گوزارشتە 
لە گۆڕانكارییەكەی گەورە بە 
بەراورد بە ئیدارەی ئۆباما، 

كە پتر پشتیوانی لە حكومەتی 
لیكۆد دەكات



ژمارە )1105(  322017/1/10

ـی
سـ
ـــا
سیـ

سیمیناری )چوار نەتەوەی عەرەب، 
تورك، فارس و كورد( لە تونس تایبەت 
بە باسكردنی شێوازەكانی پێكەوەژیانی 

ئاشتییانە و دیالۆگ و لێكگەیشتن

د. شێرزاد نەجاڕ

تایبەت بۆ گوڵان نووسیویەتی

لەســەروبەندی ململانێــی تونــدو مەینەتیــی نێودەوڵەتیی 
نێــوان رۆڵەكانــی شارســتانییە دێرینانــەی ناوچەكەماندا، 
پەیمانگــەی عەرەبــی بــۆ دیموكراســییەت لــە تونــس بــە 
نــاوی  بــە  پێشــوو  فەرمیــی  وتەبێــژی  ســەرۆكایەتیی 
حكومەتــی تونــس، وەزیــرو ئەكادیمیســت و ســەركردە لــە 
حزبی )نیدا تونس( دكتۆر خالد شــەوكات، ســیمینارێكی 
دیالۆگــی لــە مــاوەی نێــوان 23 بۆ 25ی دیســەمبەری 
2016 ســازكرد، كە رۆشــنبیرانی) چوار نەتەوە(، عارەب 

و تورك و فارس و كورد تێیدا بەشداربوون:
دكتۆر محەمەد شەحرور لە سووریا

دكتۆر عەبدولحسێن شەعبان لە عێراق
دكتۆر شێرزاد ئەمین نەجاڕ لە كوردستانی عێراق

مامۆستا سەلاحەدین بەدرەدین لە كوردستانی سووریا
دكتۆر محەمەد ساڵح سەدیقیان لە ئێران

مامۆستا نەوزاد سواش لە توركیا
دكتۆر حامد حمود ئەلعەجلان لە كوێت 

دكتۆر مازن ئەلشەریف لە تونس
بــە   2016/12/23 رۆژی  ســەرلەبەیانی  ســیمینارەكە 
دانیشــتنێكی گشــتی لەگــەڵ میدیــاكان بــە مەبەســتی 
ناســاندن دەســتی پێكرد، لە رۆژی 12/24 بە دانیشــتنی 
فەرمــی لــە هۆڵــی ســەرەكی لــە ئوتێلــی ئەفریــكا لــە 
شــەقامی حەبیــب بورقێبــە لــە ناوەندی تونســی پایتەخت 
دەســتی پێكــرد، كــە تێیدا بژاردەیەك لە ناوەندی سیاســی 
و دیپلۆمــات و رۆشــنبیری ئامادەبــوون، وێــڕای چەندین 
كەناڵــی تەلەفزیۆنــی لــۆكاڵ ونێودەوڵەتــی، دكتۆر خالید 
شــۆكات بــە وتەیــەك ســیمینارەكەی كــردەوە باســی لــە 
ئامانجــی كۆكردنەوەی رۆڵەكانی ئەو چوار نەتەوەیە كرد 
لەپێناو بنیادنانی زەمینەیەكی دیالۆگ و لێكگەیشــتنی 
نێوانیــان، ســەرۆكی پەیمانگەی عەرەبی بۆ دیموكراســی 
لە میانی ســیمینارەكەدا دووپاتی كردەوە كە بەرژەوەندییە 
هاوبەشــەكانی گەلانی ناوچەكە و بەتایبەتیش ئەو چوار 
نەتــەوەی )كــوردو تورك و ئێران و عــەرەب( دەخوازێت كە 
یەكڕیزبــن بــۆ بەرەنگاربوونــەوەی تەحــەددی هاوبەش كە 
تیرۆرە، ئاماژەشــی بە رۆڵی گەورەو كاریگەری بیرمەند 
كرد بۆ دژایەتیكردنی تیرۆر لە رێگەی بەردەوامبوون لە 

سەرخستنی رێبازی دیموكراسی.
شــوكات زیاتــر گوتــی: دەستپێشــخەریی) چــوار نەتەوە( 
لەو چەمكەوە ســەری هەڵداوە كە پڕۆژەی دیموكراســی و 
رووبەڕووبوونەوەی تەحەددی تیرۆر تەنیا بەرپرســیارێتیی 
دامــەزراوە فەرمییــەكان نییــە، ئاماژەی بۆ ئــەوە كرد كە 
شــەڕ تەنیــا شــەڕی ئەمنــی و ســەربازی نییــە، بەڵكــو 
و  پەروەردەیــی  و  ئایینــی  و  رۆشــنبیری  رەهەندگەلــی 

فیكری و رۆحیی هەیە.
ســەرۆكی پەیمانگەی عەرەبی بۆ دیموكراســی لە میانی 

وتەكەیــدا ئامــاژەی بــۆ ئەوە كــرد كە هەنــدێ لایەن هەن 
پێویســتە رۆڵــی گرنگیــان لــە بردنەوەی ئەو شــەڕەی دژ 
بــە تیــرۆر هەبێــت و بتوانن پــڕۆژەی خوێــن و كاولكاری 
و ئاشــووب ببەزێنــن، زیاتریــش گوتــی: رۆڵــی بیرمەندو 
رۆشــنبیر و توێــژەر لەمــەدا دەردەكەوێــت، تاكــو رۆڵــی 
پێشــەنگی هەبێــت لــە دۆزینەوەی چارەســەری ریشــەیی 
ئــەو كێشــەیە و لــە رێنمایــی كــردن و ئامۆژگاریكردنــی 
ناوەندە فەرمییەكانی بڕیار كە وا دیارە لێك جیابوونەتەوەو 
پێكیانداداوەو لەبەر چەند هۆیەك كە هەندێكیان ناوخۆیین 
و تایبەتــن بــەو ناوچەیــەی كــە ئــەو چــوار نەتەوەیــەی 
تێدایــە، هەندێكیشــیان پەیوەســتن بــە بەرژەوەندیــی ئــەو 
دەوڵەتــە زلهێزانــەی ململانێیــان لەســەر ناوچەكــە هەیــە. 
هەروەهــا پێیوایــە كــە دەستپێشــخەریی) چــوار نەتەوەكە(
لــە پێشخســتنی گرنگێتیــی ئەو رۆڵەی كــە كۆمەڵگەی 
دەیگێڕێــت،  ئێســتادا  گۆڕانكارییەكانــی  لــە  مەدەنــی 
ســەرهەڵدەدات. زیاتر گوتی: قســەكردن لە جیاكردنەوەی 
ئەزموونەكــەی تونس كە توانیویەتی ئاراســتەكەی خۆی 
بپارێزێــت و نەگەڕێتــەوە دواوە یــان بــەدوای ئاراســتەی 
ئاشــووب نەكەوێــت وەك دەوڵەتانــی دیكــەی بەهــار، بــۆ 
بزاوتی كۆمەڵگەی مەدەنی و پێشــكەوتنی ئەو توێژە لە 

وڵاتدا دەگەڕێتەوە.
دواتر دكتۆر عەبدولحسێن شەعبان وتارێكی خوێندەوە كە 
باســی لە بیرۆكەی ســیمینارەكە كردو دووپاتی كردەوە كە 
مێــژووی ســیمینارەكە دەبێتــە ئاماژەیەكی پرشــنگدار لە 
رێگەی لێكگەیشتن و هاوكاری و هەماهەنگیی مرۆیی 
كە بناغەی سەرەكین و ئەم دەستپێشخەرییەی راگەیاندنی 
ئەو دیالۆگەی نێوان رۆشــنبیرانی چوار نەتەوەكە پشــتی 

بێ بەستوون.
و  دیالــۆگ  دوای  جیــاوازە  رۆشــنبیرییە  رووداوە  ئــەم 
گفتوگــۆی نێــوان بــژاردە جیاجیــاكان لە چەنــد وڵاتێكدا 
هاتۆتەئاراوە، ئەمەش قەناعەتی تەواوو شارەزایی زیادی 
دابینكرد بۆ جەختكردنەوە لەسەر ئەم دیالۆگە كە پێموایە 
خۆشــگوزەرانی نییــە بەقــەدەر ئــەوەی كە پێویســتییەكی 
زۆرە، دیالۆگــی رۆشــنبیری بــە هەمــوو كارو خۆشــی 
بژاردەیەكــی  و  هەڵبــژاردە  بۆتــە  ناخۆشــییەكانییەوە  و 
پــێ  پشــتی  ناكرێــت  بۆیــە  فیكــری،  خۆشــگوزەرانیی 
ببەســترێت وەك هۆكارێكــی كاریگــەری پەیوەندیــی نێوان 
وڵاتان و گەلان و نەتەوەكان، بەو واتایەی لە هەمان كاتدا 
ناچارییــە، چونكــە پێچەوانەكــەی بــە كەمتریــن مەزەندە 
مانــای بەردەوامبوونــی دۆخەكەیــە، ئەمــەش بــە واتــای 

بەردەوامیی لێكدابڕان و داخران و تێكچڕژان. 
بۆیە ئەگەر شــەرەفی دەســتپێكردنی بیرۆكەی دیالۆگی 
نێوان رۆشــنبیرانی ئەو چوار نەتەوەیەم پێبڕابێت لەوەتەی 
زیاتــر لــە دەیەیەك، ئەوا ئەمڕۆ بە یارمەتیی پەیمانگەی 

دەستپێشخەریی )چوار نەتەوە( 
لەو چەمكەوە سەری هەڵداوە 

كە پڕۆژەی دیموكراسی و 
رووبەڕووبوونەوەی تەحەددی 
تیرۆر تەنیا بەرپرسیارێتیی 

دامەزراوە فەرمییەكان نییە، شەڕ 
تەنیا ئەمنی و سەربازی نییە، 
بەڵكو رەهەندگەلی رۆشنبیری و 
ئایینی و پەروەردەیی و فیكری و 

رۆحی هەیە

رۆڵی بیرمەندو رۆشنبیر و 
توێژەر لەمەدا دەردەكەوێت، 

تاكو رۆڵی پێشەنگی هەبێت لە 
دۆزینەوەی چارەسەری ریشەیی 
ئەو كێشەیە و لە رێنماییكردن 

و ئامۆژگاریكردنی ناوەندە 
فەرمییەكانی بڕیار كە وادیارە 
لێك جیابوونەتەوەو پێكیاندا 

داوە

عەرەبــی بــۆ دیموكراســی بۆتــە راســتییەكی بەرچــاو كە 
دەكــرێ پــەرەی پێبدرێــت و بكرێتــە دامەزراوەیەكــی كارا 
كــە رۆشــنبیرانی عــەرەب و تــورك و فــارس و كــورد بــۆ 
خــۆی رابكێشــێت، بەشــێوەیەك كە فەزایەك دروســتبكات 
بــۆ دیالۆگــی مەعریفــی و رۆشــنبیریی ئــازادو كــراوە 
و  هاوبەشــەكان  مرۆییــە  بەهــا  دەوڵەمەندكردنــی  بــۆ 
بەهێزكردنــی رایەڵەكانــی نێوان مــرۆڤ، دەتوانین بژین و 
كاربكەیــن لەپێنــاو بەختیاریــی وڵاتەكەمان و خۆشــیی و 
خۆشــگوزەرانیی نەتەوەكانمــان و بەرزكردنەوەی بەهاكانی 
جوانیی و خێرو ئاشــتی و یەكســانیی هاوبەشیی مرۆیی، 
و  پەڕگیــری  و  دەمارگیــری  كینــەو  و  رق  لەجیاتــی 

توندوتیژی و پەراوێزخستن.
دیالۆگی نێوان رۆشنبیرانی چوار نەتەوەكە چەندین خاڵ 

رەچاودەكات گرنگترینیان:
یەكەم: دیالۆگێكی رۆشنبیری و مەعریفییە.

دووەم: دیالۆگێكــی ئاشــتی و ئاییندەییــە، تەنیــا بــاس 
لــە رابــردوو نــاكات، بەو قــەدەرەی كە بریتییــە لە لایەنی 
ئەرێنی و گشــتگیرو یەكگرتوو، واتا ناخزێتە نێو گەڕان 
بــەدوای نەرێنییە كۆنــەكان و گرێیە مێژووییەكان، بەڵكو 
جەخــت لــە ئەرێنییــەكان و شــتە هاوبەشــەكان دەكاتــەوە، 
بــە تایبەتیــش بــە رەهەنــدە مرۆییــەكان، كە پەیوەســتن بە 
بەهــا مرۆییە هاوبەشــەكان و مافەكانی مرۆڤ و مافی 
نەتەوەو گەلان لە دیاریكردنی چارەنووسیان بە شێوەیەكی 
ئازادانــە، هەروەهــا مافیــان لــە هەڵبژاردنــی سیســتەمە 
كۆمەڵایەتییەكانیان بێ دەســتتێوەردان و هەژموونگەرایی 

و هەر مەرجێكی ستەمكاریی.
ســێیەم: دیالۆگێكــە لەســەر بنەماكانــی لێبووردەیــی و 

ئاشتی و ناتوندوتیژی دامەزراوە.
چــوارەم: دیالۆگەكــە هەوڵــدەدات كــە رایەڵــە مۆڕاڵــی و 
كۆمەڵایەتییــەكان بەهێزبكات كە رۆشــنبیرانی هەر چوار 
نەتەوەكــە كۆدەكەنــەوەو بەرەنــگاری هەوڵەكانــی نانەوەی 
گومــان و دابــڕان دەبنــەوە، بەتایبەتیــش ئــەو هێزانەی كە 
ناحەزن و گرنگە بەلایانەوە كە هەر لە حاڵەتی جیابوونەوەو 

پەراگەندەیی تەنانەت پێكدادان و رق و كینە بمێننەوە.
پێنجــەم: رۆشــنبیرانی ئــەم نەتەوانــە بە قــەدەر ئەوەی كە 
شــانازی بە ناســنامەو تایبەتمەندی و كەلتوورو مێژوویان 
دەكەن، لە هەمان كاتدا هەست بەوە دەكەن كە بەشێكن لە 
شارستانییەكان و دیرۆكی رۆشنبیرییەكان كە لە رابردوودا 
كاریــان لێككــردووە لــە چوارچێــوەی ئاییــن و ســەرجەلەو 

زمانەكان كە فاكتەری هێز بوون.
وتارێكــی  درا  نەجــاڕ  شــێرزاد  دكتــۆر  بــە  بــوار  دواتــر 
پێشكەشــكرد و گوتــی: پێشــەكی سوپاســی بەڕێــز وەزیر 
دكتــۆر خالد شــۆكات ســەرۆكی پەیمانگــەی عەرەبی بۆ 
دیموكراسی و برای بیرمەند دكتۆر عەبدولحسێن شەعبان 

دەكەم بۆ رێكخســتنی ئەو ســیمینارە بۆ هەر چوار نەتەوە 
كــە یەكــەم جــارە بــەم شــێوەیە ســازدەكرێت و هیواخوازیــن 
كــە بتوانین زەمینەیەكــی هاوبەش بۆ هەر چوار نەتەوەكە 
)عارەب و تورك و فارس و كورد( بڕەخسێنین بە مەبەستی 
لێكگەیشــتنی قوڵ و دیالۆگی بەردەوام بۆ پێكەوەژیانی 
بەردەوام،پاشان باسی لە دروشمی سیمینارەكە كرد دەربارەی 
)پڕۆژەی دیموكراسی و قەڵاچۆكردنی تیرۆر( و گوتی: 
لەم سیمینارەدا باس لە دوو دیاردە دەكەین: دیموكراسی و 
تیرۆر، كە هەردووكیان لە خاڵێكی گرنگدا كۆدەبنەوە، ئەم 
دوو دیاردەیــە تــازە نین، بەڵكو رەهەندی مێژووییان هەیە، 
دیموكراسی رەهەندی مێژوویی هەیە تەنیا بۆ رۆژگاری 
ســەدەی  )نزیكــەی  گریــك  شارســتانی  گەشەســەندنی 
پێنجەمــی بەر لە زاییــن( ناگەڕێتەوە، بەڵكو ئەو رەهەندە 
گەشەســەندنی  رۆژگاری  بــۆ  دەگەڕێتــەوە  مێژووییــە 
شارســتانی لە میســیۆپۆتامیا، ئەو دیموكراســییە لەلایەن 
پرۆفیســۆر جاكۆپســن لە زانكۆی شیكاگو بەوە وەسفكرا 
 ،Primitive Democracy كە دیموكراســیی سەرەتاییە
لەســەردەمی گریكدا دیموكراســی پێگەیەكی گرنگی لە 
فیكری سیاسیی گریكدا گرتەوەو بە شێوەیەك چەسپا كە 
گوزارشــت لە ویســتی گەل بكات لەمیانی دیموكراســیی 
هەروەهــا  ئەســینا(دا،  دیموكراســیی  لــە)  راســتەوخۆ 
لەســەردەمی )بریكلــس(دا پــەرەی ســەند، بەپێچەوانــەی 
ئــەو بۆچوونــە، فەیلەســووف) ئەرســتۆ( دووپاتــی كردەوە 
كە دیموكراســی جۆرێكە لە حوكمڕانیی گەندەڵ، چونكە 
بەمانــای حوكمڕانــی زۆرینەیــە كــە بریتییە لــە تێكدان و 
پاشــاگەردانی، مانــای دیموكراســی بــە جۆرێكــی تــازە 
پــەرەی ســەند ئەویــش )دیموكراســیی نوێنەرایەتی(یــە، 
واتــا بوونــی نوێنەرانــی گــەل لــە پەرلەمانەكانــدا، لێــرەدا 
چەنــد ناوێكی گرنــگ هاتنەئاراوە لەوانە: مۆنتســكیۆ، 
جــان لــۆك، شۆڕشــی فەرەنســا 1798 ئــەم مانایــەی لــە 
دیموكراســیی وەرگرت وەك دروشــمێك بۆ خۆی و دەستی 
كــرد بــە جێبەجێكردنــی، بــەڵام ئەمــە شــتێكی گرنگــە، 
تێبینــی دەكرێــت كــە ســەرهەڵدانی دیموكراســی لەگــەڵ 
ســەرهەڵدانی  بــە  بــوو  پەیوەســت  فەرەنســی  شۆڕشــی 
دیاردەیەكــی ناكۆك بەو، ئــەو دیاردەیەش: تیرۆرە، كەواتە 
لە شۆڕشــی فەرەنســادا دیموكراسی لەگەڵ تیرۆر بەیەك 
گەیشتن و بوونە دژبەیەك كە پێویست بوو كاربكرێت تاكو 
تەنیا یەكێكیان بمێنێتەوە، كەواتە تیرۆر یەكێكە لە دیاردە 
كۆنەكانــی رۆچــوو لــە مێــژوودا، بــەڵام دەركەوتنــی وەك 
چەمكێكی تازە لەگەڵ شۆڕشی فەرەنسی 1798دەستی 
پێكــردو كــرداری تیــرۆر پەیوەســت بــوو بــە تۆقانــدن و 
دادپەروەرییەكــی  وەك  هەنــدێ  تەنانــەت  دڵەڕاوكــێ 
توندوتۆڵ لەقەڵەمیان دا كە بە بوونی ئەو، رەوشتبەرزیی 
لەناودەچێــت، تەنانــەت رۆبســێر تیــرۆری بەســتەوە وەك 

رۆبسێر تیرۆری بەستەوە 
وەك رێگەیەك بۆ پیادەكردنی 
دیموكراسی، ئاماژەشی بە تیرۆر 
كردووە لە سەردەمی نوێدا كە 
لەگەڵ دەركەوتنی رژێمە فاشی و 
نازی و تۆتالیتارییەكانی جیهان 
دوای جەنگی یەكەمی جیهانی 
پەیدابوو

ئەم رووداوە رۆشنبیرییە جیاوازە 
دوای دیالۆگ و گفتوگۆی نێوان 
بژاردە جیاجیاكان لە چەند 
وڵاتێكدا هاتۆتەئاراوە، ئەمەش 
قەناعەتی تەواو و شارەزایی 
زیادی دابینكرد بۆ جەختكردنەوە 
لەسەر ئەم دیالۆگە كە 
خۆشگوزەرانی نییە بەقەدەر 
ئەوەی كە پێویستییەكی زۆرە 

رێگەیــەك بــۆ پیادەكردنــی دیموكراســی، ئاماژەشــی بــە 
تیــرۆر كردووە لە ســەردەمی نوێــدا كە لەگەڵ دەركەوتنی 
رژێمــە فاشــی و نــازی و تۆتالیتارییەكانی جیهان دوای 
نەجــاڕ  دكتــۆر  پەیدابــوو،  جیهانــی  یەكەمــی  جەنگــی 
دەریخســت كە چەمكی تیرۆر بۆتە چەمكێكی فێڵبازی 
دواتــر بــوو بە )نموونەی تازەی سیاســی( كــە هەوڵدەدات 
بەرەو ڕووی رۆشــنگەریی ببێتەوە، بووە هۆی دەركەوتنی 
دیموكراســییە  دژەخــود(ی  بە)قەیرانــی  كــە  قەیرانێــك 
لیبڕاڵییەكانــی رۆژئاوا ناوزەدكراوە، ئەم قەیرانە بووەهۆی 
بەپێویســت زانینــی هەمواركردنــەوەی پەیوەندیــی لەگەڵ 
خودی تاكەكەسیی كە لە كۆمەڵگاكانی هاوچەرخەكانی 
رۆژئــاوادا باوە لەپێناو گۆڕینی )دەروونە داخراوەكان( كە 
دەبێــت دان بنێــت بــەوەی ژیانــی كۆمەڵگەی راســتەقینە 
یەكــدی  ریزگرتنــی  و  بۆئایینــدە  روانیــن  لــە  بریتییــە 
بەشــێوەیەك كــە كاریگەریــی رابــردووی لەســەر نەبێــت، 
هەروەها گوتی: تیرۆر كاریگەریی دژ بە شارســتانییەت 
هەیە و هێرشــێكی راستەوخۆیشــی بۆســەر مرۆڤ هەیە، 
بەڵام ئەم وەســفە بریتییە لە وەســفی كردارەكانی كەســانی 
دیكــە، لەكاتێكــدا ئــەو رێكارانــە پشــتگوێ دەخرێــن كــە 
دەبنە هۆی درووســتبوونی تیرۆر، لێرەدا هاوپەیمانییەكی 
چەپەڵ ســەرهەڵدەدات لەنێوان كاریگەریی گشتگیریی و 
كاریگەریــی تــاك و لاكردنەوە بۆ تاكــڕەوەی و داخراویی، 
دكتۆر نەجاڕ جەختی كردەوە لەسەر ئەوەی كە بڵاوبوونەوەی 
تیــرۆر بە هەردوو جۆرییــەوە )تیرۆری دەوڵەت و تیرۆری 
كەســانی دیكە( لە چارەكی كۆتایی ســەدەی بیســتەم و 
ســەرەتای ســەدەی بیســت و یەكەم و تا ئێستا، بووە هۆی 
پەیدابوونی دیاردەی شــەڕی ناوخۆی جیهانی، كە چەند 
پرســیارێك دەورووژێنێــت گرنگترینیــان: ئایــا ئــەم شــەڕە 
شــەڕێكی بــەردەوام دەبێــت )مادامەكی تیــرۆر بە هەموو 
شــێوازەكانییەوە هەر بوونــی هەبێت( كە ژیانێك دەخوازێت 
لە قۆناخی راڕایی لەنێوان دیموكراســی و ســتەمكاریدا؟ 
لــە كۆتایــی وتارەكەیــدا گوتــی: لەبــەر ئــەوە پــڕۆژەی 
دیموكراســی )كــە ئامانجــی جەوهەریــی ســیمینارەكەیە( 
لەبەردەم بەرپرســیارییەتێكی مەترســیداردایە كە پەیوەستە 
بــە وەڵامێكــی پرســیارێكی گرنگ: ئایا دیموكراســی و 
بەدیهێنانــی بــە واتــای لەناوبردنی یەكجارەكیــی تیرۆرە؟ 
ئایا دیموكراسی چارەسەری كۆتاییە بۆ كێشەی مرۆڤ و 
حوكمڕانیی؟ دیموكراســی چارەسەری كۆتایی نییە لەبەر 
هۆیەكی ســادە ئەویش ئەوەیە كە بریتییە لە درێژبوونەوەو 
بەردەوامبوون و هەمیشەیی كە دووچاری نسكۆ دەبێتەوەو 
لەكاتــی هەوڵــی چارەســەركردنی كێشــەكان و لەهەمــان 
كاتدا كێشــەی دیكە دروســت دەكات، كەواتە دیموكراســی 
وەك پــڕۆژە لەناوەڕۆكــدا مەترســیی نســكۆو لەناوچــوون 
هەڵدەگرێــت، تەنانــەت دیموكراســییە پێشــكەوتووەكان لــە 

دیــاردەی تیــرۆر رزگاریــان نەبــووە، بەتایبەتــی لەوەتــەی 
هەفتاكانی سەدەی رابردوو.

مامۆســتا ســەلاحەدین بەدرەدیــن لــە وتارەكەیــدا باســی 
پرســێكی گرنگی كرد كە بریتی بوو لەوەی كاتێ فیكر 
ســەركەوتن بەدەســت دێنێــت لــە چەســپاندنی كەلتــووری 
یەكترقبوڵكردنــی جیاواز، دەكــرێ بەرەیەكی یەكگرتووی 
دژی تیرۆری لێ بەرهەم بێت، هەروەها گوتی: ئیشێكی 
باشــتان كرد بۆ ئەم كۆبوونەوەیەمان بە بۆنەی سیمیناری 
چوار نەتەوەكە تەنیا بۆ بژاردەیەكی فیكری و رۆشنبیریی 
عەرەبــی نییــە لە رۆژئاواو رۆژهــەڵات، بەڵكو نوێنەرانی 
گەلانی دیكەش دەگرێتەوە كە بەشــدارییان لە بەهێزكردن 
و بڵاوكردنەوەی شارستانیی ئیسلامی و عەرەبیدا كردووە، 
كە مەبەستم كورد و تورك و ئێرانییە، بێگومان لەنێوانماندا 
بەڕەچەڵــەك ئەمازیغیــش بوونــی هەیــە و دەیــان نــاوی 
كــوردی رەســەنم لایە كــە لەوەتەی بڵاوبوونەوەی ئیســلام 
بەشــدارییان كــردووە لــە چەندین بواری زانســتی مێژوو و 
فیقهـــ و ئیجتهــاد و رێزمانــی عەرەبــی و توانیویانــە زۆر 
بوێرانە بەرگری لە گەلانی ناوچەكە بكەن و بەرەو ڕووی 
داگیــركار ببنەوەو شــوێنە پیــرۆزەكان رزگاربكەن، لەگەڵ 
ئەوانــەی بەشــدارییان كــردووە لە خەباتــی رزگاریخوازانە 
دژی كۆڵۆنیالیزم و بەدیهێنانی ســەربەخۆیی نیشــتمانی 
لــە مێــژووی هاوچەرخــدا بەتایبەتیش لە ســووریاو عێراق 
و دواتریــش بەرەنگاربوونــەوەی تیرۆر لەم ســەردەمەماندا، 
هەروەهــا گوتــی: ســیمینارەكە بیرۆكــەی )رۆژهەڵاتــی 
رەســەن( بەهێــزدەكات و بەرەنگاربوونــەوەی تیــرۆر تەنیــا 
لایەنــی ســەربازی ناگرێتــەوە بەڵكــو لایەنــی فیكــری 
و رۆشــنبیری و كۆمەڵایەتــی و ئابووریــش دەگرێتــەوە، 
هەروەهــا دووپاتیكــردەوە كــە ئەم قســەیە لایەنــی دیكەی 
لێدەبێتــەوە و ئەركگەلێكــی تیۆری دەكەوێتە ســەر شــانی 
بیرمەنــد و پێویســتە وەڵامــی پرســیارەكان بداتــەوە تاكــو 
مەبەســتەكە بگەیەنێــت و دەردو دەرمان دەستیشــان بكات 
بۆ چارەســەركردنی پەتای تیــرۆر، دواتر گوتی: رێمبدەن 
بە هەمان شــێوە كە پەیوەســتە بە بابەتەكەمان بەتایبەتیش 
پرسی دانپێدانانی بەرامبەر لەنێوان پێكهاتەكان لە نەتەوەو 
ئاییــن و ئایینــزاكان و قبوڵكردنــی یەكــدی و پێكەوەژیان 
و لێبووردەیــی، لێــرەدا ئەوەتــان پێڕادەگەیەنــم كــە رۆژانــە 
بەدواداچوونــی بــۆ دەكــەم بــە حوكمی ئــەوەی پتر لە دوو 
دەیەیــە لــە هەرێمــی كوردســتانی عێــراق نیشــتەجێم، كە 
پــڕۆژەی دەســتوورەكەی بــەو شــێوەیە پێناســەی گەلــی 
هەرێم بە ) كورد و كلدان و ئاشــوورو ســریان و توركمان و 
عــارەب و ئەرمــەن( دەكات، ئەوانەی هەموویان بەشــدارن 
لــە هــەردوو دەســەڵاتی یاســادانان و جێبەجــێ كردنــداو 
هەموو مافێكی نەتەوەیی و رۆشنبیری و ئایینیان هەیە، 
هەرێمی كوردستانی فیدڕاڵ نموونەیەكی ئازادیی نەتەوە 

كاتێ فیكر سەركەوتن بەدەست 
دێنێت لە چەسپاندنی كەلتووری 
یەكترقبوڵكردنی جیاواز، دەكرێ 

بەرەیەكی یەكگرتووی دژی 
تیرۆری لێ بەرهەم بێت 

دیموكراسی و تیرۆر، 
هەردووكیان لە خاڵێكی گرنگدا 
كۆدەبنەوەو تازەش نین، بەڵكو 

رەهەندی مێژووییان هەیە، 
دیموكراسی رەهەندی مێژوویی 

هەیە تەنیا بۆ رۆژگاری 
گەشەسەندنی شارستانی گریك 

)نزیكەی سەدەی پێنجەمی 
بەر لە زایین( ناگەڕێتەوە، 

بەڵكو ئەو رەهەندە مێژووییە 
دەگەڕێتەوە بۆ رۆژگاری 

گەشەسەندنی شارستانی لە 
میسۆپۆتامیا 

و بیروباوەڕو تێكەڵیی شارستانیی لە سەرجەم رۆژهەڵاتی 
ناوەڕاســتدا، بــە شــاهیدیی كەســانی پەیوەندیــداری ئــەو 
پێكهاتانە و رێكخراوە نێودەوڵەتییەكان و وڵاتانی ئەوروپی 
و پاپای فاتیكان. لە كۆتاییدا گوتی: ســڵاوم بۆ گەلی 
خۆشەویســتی تونــس كــە ئەبولقاســم ئەلشــابی و حەبیــب 
بورقێبەو ئەلبوســەعیدی هێناوە كە تا ئێســتا پارێزگاریی 
لە میراتی شۆڕشی بەهارو پەرەپێدانی دەكات كە هانمان 
دەدات وەك گــرەوكار لەســەر شۆڕشــەكانی بەهــار و زیاتر 
پێــوە پابەندبــوون بــە واتــاو پرەنســیبەكانیان و دابینكردنی 
هۆكارەكانی سەركەوتنیان، سەرەڕای هەموو ئاستەنگێك، 
لێرەدا دەڵێین بەڵێ ســەفاقس ئەو شــارە دڵڕفێنەی تونســە 
كە شــایانییەتی ببێتە پایتەختی رۆشــنبیریی عەرەبی بە 

هەموو ناوەڕۆكە نیشتمانی و دیموكراسییەكان.
لــەلای خۆشــیەوە دكتــۆر ســاحب قارەمــان دووپاتــی لــە 
گرنگیــی ســیمینارەكە كــردەوە بــۆ نزیكبوونــەوەی نێــوان 
چــوار نەتەوەكــە و چەســپاندنی پرەنســیبی دیالــۆگ و 
لێكگەیشــتن، بــەڵام دكتــۆر حمــود ئەلعجــلان لــە كوێــت 
باســی لــە گرنگیــی ســازكردنی ســیمینارەكە كــرد لەنێو 
جەرگەی ململانێكانی ناوچەكە و جەختی كردەوە لەسەر 
ئــەو بڕگانــەی كــە رەنگدانــەوەی پەیوەندییــەكان بوون لە 
پێكەوەژیانــی ئاشــتییانەی نێــوان چــوار نەتەوەكە، لەلای 
خۆشــییەوە بیرمەندی ئیســلامیی تونس مازن ئەلشەریف 
گوتــی: قســەكردن لە بابەتــی ســیمینارەكە بەلایەنی كەم 
بۆ ماوەی 50 ســاڵی داهاتوو خەریكمان دەكات، چونكە 
بابەتــی تیــرۆر جۆرێكە لە جەنگی تازە، ئەم بارودۆخەش 
دەكرێت بە دوو زانستی گرنگ شیبكرێتەوە، كە بریتین لە: 
ئیستراتیژییەت و دوورڕوانینی ئاییندە. لێرەوە زاراوەیەكی 
تــازە پەیدادەبێــت كــە بریتییە لە: ئاسایشــی سەرتاســەری 
كــە هەمــوو جۆرێكــی ئاسایشــی ســەربازی و ئابووری و 
كۆمەڵایەتی و دەروونی دەگرێتەوە، پێویستە چارەیەك بۆ 
تیــرۆر دابنرێــت بە فرەڕێگا و زیاتر جەختكردنەوە لەســەر 
هۆیەكانــی ســەرهەڵدانی لەوانەش هۆیەكانــی دەروونی و 
ئابــووری و كۆمەڵایەتــی، ئەو زیاتر باســی دیموكراســی 
كــرد كــە بە بەرهەمێكــی گرنــگ و هەنگوینێكی پاكی 
ئازادیــی وەســفكرد، بــەڵام دەبێتــە ژەهــر كاتــێ خــراپ 
بەكاردەهێنرێت، پێویستە رێڕەوەی دیموكراسی بە رێڕەوەی 
رەوشتەوە گرێبدرێت لەپێناو چنینەوەی بەری دیموكراسی، 
بــە رای ئــەو دیموكراســی پەیوەندیــی بــە تیــرۆرەوە نییە، 
چونكە دیموكراســی بێبەرییە لە تیرۆر، پێشبینیشــی كرد 
كــە جیهــان بــەرەو جەنگی ســێیەمی جیهانــی دەڕوات بە 
دەرهاویشتەگەلێكی مەترسیدار، وەك شەڕی بە وەكالەت، 
شــەڕی ســەپێنراو، شــەڕی پارتیزانیی بــە تەكنەڵۆجیای 

زۆر پێشكەوتوو.
بــە ڕای دكتــۆر محەمــەد ســاڵح ســدیقیان ســیمینارەكە 

هەنگاوێكــی گرنگــە بــۆ لێكنزیكبوونــەوەی نێــوان هــەر 
چوار نەتەوە، بەم پرسیارەش دەستیپێكرد: ئایا دیموكراسی 
دەتوانێــت رووبەڕووی تیرۆر بوەســتێتەوە؟ ئایا پیادەكردنی 
دیموكراســی ســەردەگرێت كــە ببێتــە ئەلتەرناتیڤــی ئــەو 
تیــرۆرەی لــە دەوڵەتانی عەرەبی و ئیســلامی بە تایبەتی 
بڵاوبۆتەوە، لە رۆژهەڵاتی ناوەڕاست و باكووری ئەفریقیا 
بــە شــێوەیەكی گشــتی؟ هەروەهــا گوتــی: پرســیارێكی 
و  زەوی  خاوەنــی  ئێمــە  بــۆ  و چارەنووسســازە  گرنــگ 
ئــەم ناوچەیــە، پێموانییــە كــە جیــاواز بین كاتــێ گلەیی 
لــەو سیاســەتانە دەكەیــن كــە دەوڵەتانــی رۆژئــاوا لەگەڵ 
رژێمــە ســتەمكاركاندا پیادەیــان كــردووە، ئەوانــەی كە لە 
مــاوەی ســەد ســاڵی رابــردوودا حوكمڕانیــی وڵاتانمــان و 
گەلەكانمانیــان كــردووە. ئێمــە كە لێــرەدا كۆبووینەتەوە لە 
وڵاتــان و نەتــەوەی جیاوازیــن، لە ویژدانمانــدا ئەزموونی 
زۆرمان دیوە لە جەورو ستەم و چەوساندنەوەو پاوانخوازی 
كــە رژێمە فرەســەرچاوەكان پیادەیان كــردووە، ئەو رژێمانە 
ئاسســتێك  هەمــوو  لەســەر  هاوكارییــان  و  پشــتیوانیی 
لــە دەوڵەتانــی رۆژئــاوا وەردەگــرت، جارێك لە فەرەنســاو 
جارێكــی  هۆڵەنــدا،  ئیســپانیاو  بەریتانیــاو  و  ئیتاڵیــا 
دیكــەش لــە ویلایەتــە یەكگرتــووەكان و بــەم شــێوەیە.من 
بەتەواویــی تۆپەكــە هەڵنادەمــە ئــەم یاریگایــە، چونكــە 
ئــەو یاریزانانــە زانیــان چــۆن یارییەكە ببنــەوەو دەوڵەتانی 
ئێمەیــان دابەشــكرد و پارچەپارچەیــان كــرد و گەلەكانیان 
لەژێــر بارگرانیی نەخوێندەواری و هەژاری و بێبەشــبوون 
هێشــتەوە، نەخوێندەواریی رۆشــنبیری، هەژاریی ئابووری 

و بێبەشكردنی سیاسی.
ســەنتەرەكانی توێژینــەوە لــە دەوڵەتانــی رۆژئــاوا لەســەر 
حەق بوون كاتێ بینیان كە دیموكراسی پاڵ بە ئیسلامی 
سیاســییەوە دەنێــت بــۆ گەیشــتن بــە ناوەندەكانــی بڕیــار، 
چونكــە ئــەوان چــاك دەزانــن كــە پێشــتر لەگــەڵ كــێ 
دەوەســتان، دەشــزانن كــە رژێمــە سیاســییەكان كــە پێشــتر 
پاڵپشتییان دەكردن و دروشمی نەتەوەیی و سۆسیالیستیان 
بەرزدەكــردەوە لــە راســت و چــەپ، ئەوانــە لەژێر چەتری 
سیاســی و ئەمنی و ســەربازیی ئەواندا هەناســەیان دەدا، 
تاكــە لایەنیــش كــە چەوســاوەو پەراوێزخرابــوو گــەلان و 
كەلتــوورو مێــژووی ئــەم ناوچەیــە بــوون، مــن لایەنگری 
ئەو خوێندنەوەم كە دەڵێت: دیموكراســی بەتەنیا بەس نییە 
بــۆ لەناوبردنــی تیرۆر، بەڵكــو هــەژاری و نەخوێندەواری 
و بێبەشــكردن ئــەو فاكتەرانــەن كــە تیــرۆر لــە ناوچەكــە 

بەهێزدەكەن.
گــەلان  لای  هۆشــیاری  زیادكردنــی  لەســەر  كاركــردن 
و  مەدەنــی  كاری  دامەزراوەكانــی  پشــتیوانیكردنی  و 
بەهێزكردنی رۆڵی یاســا بۆ پاراســتنی ئازادیی رادەربڕین 
راهێنانــە  لەبــەردەم  بــواردان  و  ئازادییــە گشــتییەكان  و 

كاركردن لەسەر زیادكردنی 
هۆشیاری لای گەلان و 
بەهێزكردنی رۆڵی یاسا بۆ 
پاراستنی ئازادیی رادەربڕین و 
ئازادییە گشتییەكان، بوارێكی 
دیكەی هیوا بە گەلان دەبەخشن 
بۆ گۆڕانكاری و بەدیهێنانی 
دادپەروەریی كۆمەڵایەتی

بــە گــەلان  دیموكراســییەكان، بوارێكــی دیكــەی هیــوا 
دەبەخشــن بــۆ گۆڕانــكاری و بەدیهێنانــی دادپەروەریــی 

كۆمەڵایەتی.
نــەوزەت ســواش رۆژنامەنووســی تورك ئامــاژەی كرد بۆ 
گرنگیی سیمینارەكە و بە پێویستی لەقەڵەمدا لەم قۆناخە 
مێژووییــەی ناوچەكــەی پێدا تێدەپەڕێت كە پێویســتی بە 
لێكگەیشــتن و دیالۆگــی زیاتــر هەیــە بــۆ بەدیهێنانــی 
بەرژەوەندییــە هاوبەشــەكان و ســەقامگیری. دوای ئــەم 
بەدواداهــات  داخــراوی  دانیشــتنی  چەندیــن  دانیشــتنە، 
تایبــەت بــە گفتوگــۆی درێــژ و قــوڵ و راگەیاندنێكــی 

لێكەوتەوە:   
دەقــی راگەیاندنــی تونــس دەربــارەی دیالۆگــی )چــوار 

نەتەوە(
و  مافنــاس  چالاكوانــی  رۆشــنبیرو  كۆمەڵێــك  ئێمــەی 
مەدەنــی لــە هەر چــوار نەتەوەكە )كوردو تــورك و ئێرانی 
و عەرەبــی( لــە رۆژانــی 23و 24و 25ی دیســەمبەری 
2016 لە تونســی پایتەخت كۆبووینەوە، بەپێی ئەم بنەما 

پرەنسیبانە:
یەكەم: دیموكراسی، بە هەموو ماناكەیەوە لە رێزگرتنی 
مافەكانی مرۆڤ و ئازادییە گشــتییەكان و پابەندبوون 

بە میكانیزمەكانی حوكمڕانی باش.
بــۆ  ئامــاژەن  ئەوشــتانەی  هەمــوو  ئاشــتی،  دووەم: 
بەهاكانــی ناتوندوتیــژی و لێبووردەیــی و دیالــۆگ و 
بەرەنگاربوونــەوەی ئەشــكەنجەو پاراســتنی مافەكانــی 
كۆمەڵە رۆشنبیرییەكان و سەرجەم شێوەكانی فرە ئیتنی 

و زمان و ئایین و تائیفە.
سێیەم: پەرەپێدان، بە هەموو ئەوانەی كە دەیانگرێتەوە لە 
پابەندبوون بە بنەماكانی بەردەوامبوون و حوكمدارێتی و 
هاوكاریی ئابووری و ئاڵوگۆڕی زانستی و رۆشنبیری و 
پەیوەندیی كۆمەڵایەتی وكاری هاوبەشی نێوان گەلانی 
ناوچەكــە كــە پێشــكەوتنی دەوڵەتــان و خۆشــگوزەرانیی 
كۆمەڵگاكانــی تێدایــە. ئــەم ئامانجانەشــمان بۆ خۆمان 
داڕشــت و كاردەكەیــن بــۆ بەدیهێنانیــان بەپێی توانا و لە 

كاتێكی دیاریكراوی گونجاودا:
یەكەم: كاركردن بۆ لێك نزیكردنەوەی بیروبۆچوونی نێوان 
نەتەوەكانمــان كــە هــاوكارن بــۆ دۆزینــەوەی چارەســەری 

گونجاو بۆ كێشە گەورەكان.
دووەم: بەشداریكردن لە بڵاوكردنەوەی كەلتووری دیالۆگ 
و پاڵپشــتیكردنی بەهــا مرۆییــەكان و بەرەنگاربوونــەوەی 
فیكــرو پــڕۆژە دەمارگیریی و پەڕگیــری و تیرۆرییەكان 
كە كار بۆ كاولكردنی ناوچەكە دەكەن و رابردوو ئێســتاو 

ئاییندە لەبەین دەبەن.
سێیەم: هاندانی ناوەندەكانی بڕیار بۆ بنیادنانی سیاسەتی 
دانایانــە كــە پشــت ببەســتێت بــە كەناڵەكانــی پەیوەندیی 

بنیادنەرانــەو هــاوكاری و كاری هاوبــەش لەنێوان دەوڵەت 
و هەرێمەكانی چوار نەتەوەكە كە هاوكارە بۆ زامنكردنی 

بەرژەوەندییەكانیان و بەدیهێنانی ئامانجەكانیان.
دوای تێڕوانینی واقیعی ناوچەكەو دیراسەكردنی توانای 
بەردەســتمان، بڕیارمان دا لەسەر زامنكردنی بەردەوامیی 

دەستپێشخەرییەكان ئەم رێگایانە بگرینەبەر:
یەكەم: رێكخستنی دیداری ساڵانەی هاوبەشی دیالۆگی 
چــوار نەتەوەكــە، لەگــەڵ هەوڵــدان بــۆ میوانداریكردنــی 
دیدارەكــە بــە نــۆرە لەلایەن هەر چــوار نەتەوەكە، هەروەها 
فراوانكردنــی، تاكــو ژمارەیەكــی زۆری رۆشــنبیران و 

چالاكوانانی مەدەنی لەخۆبگرێت.
چەنــد  و  ئەنتەرنێــت  لــە  ماڵپەڕێــك  كردنــەوەی  دووەم: 
لاپەڕەیەكی تۆڕی كۆمەڵایەتی، ئەمە دەبێتە ئامراز بۆ 
بەدیهێنانــی زیاتــری پەیوەندیی نێوان رۆڵەكانی ناوچەكە 

و پێناسەكردنی زیاتری گرنگیی دەستپێشخەرییەكە.
ســێیەم: راســپاردنی پەیمانگەی عەرەبی بۆ دیموكراسی 
لە تونس تا ئەركی سكرتاریەت و بەڕێوەبردنی كاروباری 
دیدارەكــە لەئەســتۆبگرێت، هەروەهــا پێشــنیاركردنی پلان 
بــاڵای  لیژنەیەكــی  پێكهێنانــی  و  چالاكییەكانــی  بــۆ 
بەدواداچــوون لەنێــوان بەشــداربووانی ســیمینارەكە، كــە 
كاربكات بۆ نەخشەســازیی و بنیادنانی ستراتیژگەلێكی 
بــەو  دەرككــردن  رێڕەوەكــەو  سەرخســتنی  بــۆ  زامنــكار 
ئامانجانەی كە لەپشت خستنەڕووی ئەم دەستپێشخەرییەوە 

بوون.
لــە كۆتاییدا بەشــداربووان رێككەوتن لەســەر گرتنەبەری 
ئەم هەڵوێستانەی خوارەوە لەهەمبەر كێشە سەرەكییەكانی 

ناوچەكە:
هێــزە  هەمــوو  هاندانــی  لــە  بەشــداریكردن  یەكــەم: 
بــۆ  رۆشــنگەرەكان  رزگاریخــوازو  دیموكراســیخوازو 
بەرەوڕووبوونەوەی پڕۆژەی تیرۆریســتی داعش و هەموو 

پڕۆژەكانی هاوشێوە.
دووەم: بانگەوازكــردن بۆ پارێزگاریكردن لە ســەربەخۆیی 
بڕیــاری نیشــتمانی و پێدانی ئەولەویــەت بۆ دۆزینەوەی 
كێشــە  بــۆ  ناوچەكــە  رۆڵەكانــی  لەنێــوان  چارەســەر 
دیاریكــراوەكان، بەشــێوەیەك كــە دەســتتێوەردانی دەرەكــی 
دووربخاتــەوەو تواناكانــی خودیــی ئــەو چــوار نەتەوەیــە 

بەهێزبكات. 
رێڕەوەكانــی  پشــتیوانیكردنی  بــۆ  هەوڵــدان  ســێیەم: 
گواســتنەوەی دیموكراســی لە ناوچەكە، لە ســەروویانەوە 
ئەزموونی پێشڕەوی تونس و بانگەوازكردن بۆ چاولێكردن 
و گشــتاندنی ئــەو وانانــەی ســوودیان لێوەرگیــراوە بــە 

فراوانترین چوارچێوە كە دەستەبەربكرێت. 
بژی برایەتی و دۆستایەتی نێوان چوار نەتەوەكە
تونسی پایتەخت لە 25ی دیسەمبەری 2016 

لەم قۆناخە مێژووییەی 
ناوچەكەی پێدا تێدەپەڕێت 

پێویستی بە لێكگەیشتن 
و دیالۆگی زیاتر هەیە بۆ 
بەدیهێنانی بەرژەوەندییە 
هاوبەشەكان و سەقامگیری

ساڵی تازە چی بۆ گەلی 
كورد لەهەگبەدایە؟

سەلاح بەدرەدین 

لەســـەروبەندی بەڕێكردنـــی ســـاڵی رابـــردوو و پێشـــوازیكردن 
لـــە ســـاڵی تـــازەدا هەمـــوو میللەتـــان دەڕواننـــە رۆژێكـــی 
ئامانجەكانیـــان  خۆزگـــەو  تێیـــدا  كـــە  ئایندەیـــەك  باشـــترو 
ـــك  ـــە كوردیشـــەوە وەك گەلێ ـــتە ب ـــە پەیوەس ـــەوەی ك ـــەدی، ئ بێت
یەكجارەكـــی،  رزگاربوونـــی  و  ئـــازادی  دەڕوانێتـــە  هـــەردەم 
ــەدەی  ــەی سـ ــە و لەوەتـ ــان رەوایـ ــواو ئامانجەكانیـ ــە هیـ چونكـ
بەدیهێنانـــی  ئاواتـــی  نـــەوە  دوای  نـــەوە  نۆزدەیەمـــەوە 
دەخـــوازن  ئاشـــتییانە  ژیانێكـــی  و  چارەنـــووس  مافـــی 
ــە  ــە بـ ــی دیكـ ــی گەلانـ ــێكانیان و هاووڵاتیانـ ــەڵ دراوسـ لەگـ
تـــورك و ئێرانیـــەكان و پێكهاتەكانـــی  تایبەتـــی عـــارەب و 
ــش و  ــارو ئێـ ــی و پەلامـ ــەڕو ناخۆشـ ــوازن شـ ــە، هیوادەخـ دیكـ
ئـــازارو چەوســـانەوەو ســـەركوتكردن و گۆڕینـــی پێكهاتـــەی 
ـــد  ـــەی كـــە كوردیـــن و چەن ـــەو وڵاتانان دیمۆگرافـــی دەرحـــەق ئ
ـــان كۆتایـــی بێـــت.  ـــە شـــانۆی ململانێـــی دەوڵەت ســـەدەیەكە بۆت
بـــەر لـــە چوونـــە نێـــو وردەكاریـــی ئەگەرەكانـــی داهاتـــووی 
كـــورد لـــە ســـاڵی تـــازەدا، پێویســـتە ئـــەو هێزانـــە دەستنیشـــان 
ـــە  ـــان هەی ـــە بوونی ـــەرە جوگرافیای ـــەو رووب ـــە لەســـەر ئ ـــن ك بكەی
كـــە گەلانـــی دیكەیـــان تێـــدا دەژیـــن، هەروەهـــا ئـــەو پڕۆژانـــە 
ـــەو گـــەلان  ـــدەی ناوچەك ـــارەی ئاین ـــن دەرب دەســـت نیشـــان بكرێ
لەوانـــە گەلـــی كـــورد، ئـــەو پڕۆژانـــەش كـــە لەئێســـتادا بوونەتـــە 
بنكـــەی ململانـــێ لـــە رۆژهەڵاتـــی ناوەڕاســـت و ناونیشـــانی 

ــەروویانەوە: ــە سـ ــەرەكین لـ سـ
یەكـــەم: پـــڕۆژەی فراوانخوازیـــی ئێرانـــی لـــە رووكەشـــدا 
ئایینـــی و مەزهەبییـــە و لـــە ناوەڕۆكـــدا نەتەوەیـــی و فارســـیی 
و مەبەســـتی ســـەپاندنی دەســـەڵاتە لـــە ســـەرجەم ناوچەكـــەدا 
هـــەر لـــە جەلـــەولاوە تـــا دەگاتـــە كەنارەكانـــی ســـووریا و لوبنـــان 
و كۆتاییەكـــەی لـــە یەمـــەن و دەوڵەتانـــی كەنـــداو دەبێـــت، 
رژێمـــی ئێـــران رێكەوتننامـــە ئەتۆمییەكـــەی لەگـــەڵ رۆژاوا 
قۆســـتەوە تاكـــو جبەخانـــەی هێرشـــكاریی ســـەربازیی خـــۆی 
زیاتربـــكات بـــۆ ســـەركوتكردنی نەتەوەكانـــی دیكـــە لەوانـــەش 
ــێل دەكات،  ــان پێشـ ــە مافەكانیـ ــران كـ ــتانی ئێـ گەلـــی كوردسـ
ئامانجەكانـــی  و  خواســـت  دژی  پڕۆژەیـــە  ئـــەم  بێگومـــان 
كـــوردە لـــە ســـەرجەم ناوچەكـــەدا، هەروەهـــا دەبینیـــن چـــۆن 

ـــی شـــیعە و میلیشـــیا  ـــراق پشـــتگیریی ناوەندەكان ـــە عێ ـــاران ل ت
مەزهەبییـــەكان دەكات كـــە لـــە بنەڕەتـــدا دژایەتیـــی مـــاف و 
ئامانجەكانـــی گەلـــی هەرێمـــی كوردســـتان دەكات، هانـــی 
ــوك  ــلێمانی و كەركـ ــە سـ ــش دەدات لـ ــزب و تاقمیـ ــدێ حـ هەنـ
بـــە مەبەســـتی  دژی ســـەرۆكایەتی و حكومەتـــی هەرێـــم 

نانـــەوەی دووبەرەكـــی و ئـــاژاوە لـــە ریـــز كـــورددا.
رژێمـــی ئێـــران بەشـــێكی زۆری بەرپرســـیارێتیی مەینەتیـــی 
ســـورییەكانی لـــە ئەســـتۆدایە بەتایبەتیـــش كـــوردی ســـووریا، 
ــداران، فەیلەقـــی  ــووەو پاسـ ــە بـ ــاندەری پەكەكـ ــە رێنیشـ چونكـ
ــتنەوەی  ــە گواسـ ــداربوون لـ ــولەیمانی بەشـ ــم سـ ــودس و قاسـ قـ
ـــش  ـــووریا بەتایبەتی ـــۆ س ـــەوە ب ـــە قەندیل ـــە ل ـــی پەكەك چەكداران
بـــۆ ناوچـــە كوردنشـــینەكان كـــە بـــە زەبـــری چـــەك و بـــە پاڵپشـــتی 
رژێمـــی ئەســـەد دەســـەڵاتیان لـــەو شـــوێنانەدا گرتەدەســـت بـــە 
هێـــزی لقـــی ســـووریای پەیـــەدە كـــە دژی هەمـــوو ئەوانەیـــە 
لـــە ناوچەكـــە كـــە ســـەرپێچیان دەكـــەن، بەمـــەش دانیشـــتوانە 
رەســـەنەكەی لـــێ دەركـــرد، هـــاوكات ئێـــران رۆڵیشـــی هەبـــوو لـــە 

ـــورد.  ـــا – ك ـــتیی توركی ـــەی ئاش ـــی پرۆس تێكدان
پشـــت  كـــە  توركیـــا  فراوانخوازیـــی  پـــڕۆژەی  دووەم: 
دەبەســـتێت بـــە خەونەكانـــی ئیمپراتۆریەتـــی عوســـمانی بـــە 
ــە نـــاوی  ــە بـ كۆنتڕۆڵكردنـــی چارەنووســـی گەلانـــی ناوچەكـ
خەلافەتـــی ســـوننەو بـــە ســـەرۆكایەتیی تـــورك كـــە داننانێـــت 
ـــی  ـــە پێشـــەوەیان گەل ـــەوەكان و ل ـــی چارەنووســـیی نەت ـــە ماف ب
كـــورد، ئەوانـــەی ئـــەو پـــڕۆژە پەیڕەودەكـــەن دژایەتیـــی تـــەواوی 
مافەكانـــی كـــورد دەكـــەن نـــەك هـــەر لـــە توركیـــا بەڵكـــو لـــە 

هـــەر شـــوێنێك كـــە كـــوردی لـــێ بێـــت.
ســـێیەم: سیاســـەتی رووســـیا لـــە ناوچەكـــە، كـــە بۆتـــە 
پڕۆژەیەكـــی تـــەواو بـــۆ دەســـەڵات ســـەپاندن دوای ئـــەوەی 
دەســـتیگرتووە بەســـەر جومگەكانـــی بارودۆخـــی ســـووریادا 
ســـەربازی،  دەریایـــی  و  وشـــكانی  بنكـــەی  بنیادنانـــی  و 
هـــاوكات ئـــەم پڕۆژەیـــە خـــۆی لـــەوەدا بینییـــەوە كـــە پڕۆســـەی 
ــە  ــگەزدەبێتەوە چونكـ ــر پاشـ ئاگربەســـت رادەگەیەنێـــت و دواتـ
ــەدە،  ــی ئەسـ ــی رژێمـ ــیا هاوپەیمانیـ ــا رووسـ ــۆی واتـ ــەر خـ هـ
و  دەكوژێـــت  ســـووریا  ســـڤیلی  خەڵكـــی  رۆژانـــە  رووســـیا 

تایبە ت بۆ گوڵانی نووسیوە 

پێگەی ئێستای هەرێم و رێزی 
گەورەی سەرۆك مسعود بارزانی 
دەرفەتێكی مێژوویی پێكدەهێنن 
بۆ رێكخستنەوەی هەردوو ماڵی 
كوردو كوردستان و بەدیهێنانی 

خواست و ئامانجە رەواكانی كورد 
بە ویستی خۆیان

بەر لە چوونە نێو وردەكاریی 
ئەگەرەكانی داهاتووی كورد لە 

ساڵی تازەدا، پێویستە ئەو 
هێزانە دەستنیشان بكەین كە 

لەسەر ئەو رووبەرە جوگرافیایە 
بوونیان هەیە كە گەلانی 

دیكەیان تێدا دەژین، هەروەها 
ئەو پڕۆژانەش دەست نیشان 

بكرێن دەربارەی ئایندەی 
ناوچەكەو گەلان لەوانە گەلی 

كورد 

ئێران بەشێكی زۆری 
بەرپرسیارێتیی مەینەتیی 
سورییەكانی لە ئەستۆدایە 

بەتایبەتیش كوردی سووریا، 
چونكە رێنیشاندەری پەكەكە 
بووە، پاسداران و فەیلەقی 
قودس و قاسم سولەیمانی 

بەشداربوون لە گواستنەوەی 
چەكدارانی پەكەكە لە 
قەندیلەوە بۆ سووریا 

بە تایبەتیش بۆ ناوچە 
كوردنشینەكان 

و  قایمتـــردەكات  وڵاتـــە  لـــەو  خـــۆی  بەرژەوەندییەكانـــی 
هەڵوێســـتی هەلپەرســـتانەی خـــۆی لـــە هەمبـــەر كێشـــەكانی 
ناوچەكـــە ئاشـــكرادەكات، بەتایبەتیـــش كێشـــەی كـــورد دوای 
رێككەوتـــن لـــە گـــەڵ توركیـــادا و رووســـیاش هەرگیـــز لەگـــەڵ 

مافـــی چارەنووســـی كـــورددا نییـــە . 
ئەوروپـــا  ئەمریـــكاو  بۆچوونەكانـــی  ناكرێـــت  چـــوارەم: 
ــی روون  ــە پڕۆژەیەكـ ــت بـ ــی ناوەڕاسـ ــە رۆژهەڵاتـ ــەت بـ تایبـ
ــان  ــتا كۆیـ ــە ئێسـ ــەوەی كـ ــت، ئـ ــوو دابنرێـ ــار و یەكگرتـ و دیـ
دەكاتـــەوە تەنیـــا شـــەڕە دژی تیـــرۆر، نـــەك لەپێنـــاو لەناوبردنـــی 
دەوڵەتـــی خەلافەت)داعش(لـــە ســـووریاو عێـــراق، بەڵكـــو بـــۆ 
پاراســـتنی ئاسایشـــی ناوخـــۆو رزگاربوونـــە لـــە بەرپرســـیارێتیی 
ـــاوا  ـــوون و كۆچكـــردن، بێگومـــان هەڵوێســـتەكانی رۆژئ ئاوارەب
راڕاو  بـــەڵام  نییـــە،  كـــورد  مافەكانـــی  دژی  بەگشـــتی 
دوودڵییـــە ســـەبارەت بـــە شـــێوەو وردەكاریـــی مافـــی چـــارەی 
خۆنووســـی و یەكێتیـــی وڵاتـــەكان و ســـنوورە نێودەوڵەتییـــەكان، 
ئەمـــەش پەیوەســـتە بـــە پرســـی بەرەنگاربوونـــەوەی تیـــرۆرو 
تایبەتـــی،  بەشـــێوەیەكی  ئیســـرائیل  ئاسایشـــی  و  نـــەوت 
خـــۆی  رۆژئـــاوا،  كـــە  هـــەن  ئامـــاژە  هەنـــدێ  هەروەهـــا 
ئامادەكـــردووە بۆكاركـــردن لەســـەر كێشـــە ناوخۆیـــی و ئابـــووری 
و كۆمەڵایەتییـــەكان لەەســـر حیســـابی تێـــوەگلان لـــە كاروبـــاری 

دەرەوەو ســـەربازیدا. 
فاكتـــەری خـــودی لاوازتریـــن ئەلقەیـــە لـــە بارودۆخـــی 
یەكێتییەكـــی  هیـــچ  لەلایـــەك  كوردســـتاندا،  ئێســـتای 
ئاســـتە  لـــە  ئەگـــەر  هەتـــا  نییـــە،  ئـــارادا  لـــە  نەتەوەیـــی 
بزاڤـــی  حزبەكانـــی  ناوەنـــدو  لەنێـــوان  بێـــت  نزمەكەیشـــیدا 
نەتەوەیـــی كـــورد لـــە هـــەر چـــوار پارچـــەی كوردســـتاندا، 
بەڵكـــو ململانێـــی گـــەرم وســـارد دەبینیـــن، هەرچەنـــدە دوو 
ئاراســـتەی فیكریـــی سیاســـی هـــەن یەكێكیـــان نەتەوەیـــی 
دیموكراســـیی میانـــڕەوە كـــە ناوەنـــدی هەرێمـــی كوردســـتانی 
عێـــراق ســـەركردایەتیی دەكات و ســـەرۆك مســـعود بارزانـــی 
هێمـــای ئـــەو ناوەندەیـــە، ئـــەوی دیكـــە سەركێشـــەو پەیوەســـتە 
ســـەركردایەتیی  ناوەنـــدی  كـــە  ئیقلیمییـــەكان  هێـــزە  بـــە 
پەكەكـــە لـــە قەندیـــل بەرجەســـتەی دەكات، بـــەڵام ئاكارەكانـــی 
ململانـــێ هێشـــتا گەڵاڵـــە نەبـــووە لەســـەر ئاســـتی میللـــی، 
هۆكارەكەیشـــی بـــۆ ئـــەوە دەگەڕێتـــەوە كـــە كەمتەرخەمیـــی لـــە 
ئاراســـتە میانڕەوەكەدایـــە تایبـــەت بـــە چەســـپاندنی بنكەكانـــی 
دانانـــی  هەروەهـــا  رێكخســـتنەوە،  و  سیاســـی  و  فیكـــری 
بەرنامەیـــەك بـــۆ خەباتـــی دیموكراســـیی هاوبـــەش. بـــەڵام 
ـــا،  ـــێك بەجی ـــەر بەش ـــە ه ـــۆ ل ـــەر ئاســـتی بارودۆخـــی ناوخ لەس
ـــە  ـــەكان ك ـــە كوردیی ـــە، چونكـــە حزب ـــارە رەوشـــەكە زۆر خراپ دی
ـــەو  ـــەدا، ئ شكســـتخواردوو و بێدەســـەڵاتن لەپێشـــەوەی دیمەنەك
ـــی  ـــەرەوەی نەتەوەی ـــی روون و یەكلاك ـــچ پڕۆژەیەك ـــە هی حزبان
ونیشـــتمانییان نییـــەو لەســـەر پەرچەكـــردار كاردەكـــەن، لـــە 
ـــە  ـــان گۆڕانكارییـــان ل ـــدا هیـــچ چاكســـازی ی مێـــژووی خۆیان
ـــە  ـــەت ئـــەو حزبان ـــووە، تەنان فیكـــرو ســـەركردایەتییەكانیاندا نەب
كـــە لەســـەر ئاســـتی نەتەوەیـــی بـــە هەزارانـــن، زۆر دوورن 

ــییان  ــی هاوبەشـ ــییەكان و هەماهەنگیـ ــە دیموكراسـ ــە نەریتـ لـ
نییـــە و لێكدانـــەوەی جیاوازیشـــیان بـــۆ پرەنســـیبی مافـــی 
چارەنـــووس هەیـــەو بەشـــێكی زۆریشـــیان كەوتوونەتـــە ژێـــر 
كاریگەریـــی لایەنـــە شـــۆڤینییەكانی حوكمـــڕان لـــە تـــاران و 

ئەنكـــەرەو دیمەشـــق و تەنانـــەت بەغـــدا. 
ـــۆ زۆر پرســـی پەیوەســـت  ـــەوەو هەڵســـەنگاندنم ب ـــە خوێندن ل
بـــە ئاینـــدەی كـــورد لەگـــەڵ بـــراو هاوڕێكانـــم لـــە بیرمەنـــدو 
نییـــە  گرنـــگ  كـــورددا،  راگەیاندكارانـــی  و  سیاســـەتوان 
بكـــەن، چونكـــە  باســـم  رەشـــبین  بـــە  هەندێكیـــان  ئەگـــەر 
ـــەرە  ـــەم فاكت ـــە ئێســـتادا ئ ـــن ل ـــە، م ـــودی بنەمای ـــەری خ فاكت
بـــە نەرێنـــی دەستنیشـــان دەكـــەم، بـــەڵام لەهەمـــان كاتـــدا 
وای دەبینـــم كـــە دەكـــرێ لـــە نەرێنییـــەوە ببێتـــە ئەرێنـــی بـــە 
بوونـــی چەنـــد مـــەرج و هۆكارێـــك، كاتـــێ ئیـــرادەو بڕیـــار و 
ـــان  ـــدێ هـــەن ئومێدی ـــە هەن ـــۆ نموون بەرنامـــە دەســـتەبەردەبن، ب
ــە  ــرائیلی هەیـ ــی و ئیسـ ــی و رۆژئاوایـ ــەری دەرەكـ ــە فاكتـ بـ
ئەمـــە  ئەگـــەر  كوردســـتان،  دەوڵەتـــی  دامەزراندنـــی  بـــۆ 
ئاواتێكـــی رەوا بێـــت مەبەســـت مافـــی چارەنـــووس بێـــت بـــۆ 
ـــن، چونكـــە  ـــوود ناب ـــە بەس ـــرازو میكانیزمەك ـــەوا ئام ـــورد، ئ ك
ـــە روانگـــەی پێشـــمەرگەو  ـــاوا هاوســـۆزە لەگـــەڵ كـــورد ل رۆژئ
بەرەنگاربوونـــەوەی تیـــرۆرەوە، كـــە تـــا ســـەر بـــەردەوام نابێـــت، 
ـــت و ئەگـــەر  ـــەدوای شـــەریكیێكدا دەگەڕێ ـــەڵام ئیســـڕائیل ب ب
ئـــەو خاوەنـــی چەكـــی ئەتـــۆم بێـــت و بتوانێـــت بەرگـــری 
ــەڵ  ــاوازە لەگـ ــورد جیـ ــەی كـ ــەوا كێشـ ــكات، ئـ ــۆی بـ ــە خـ لـ
ئەزموونـــی ئیســـڕائیل، چونكـــە كـــورد دوژمنـــی عـــەرەب و 
تـــورك و ئێرانییـــەكان نیـــن و خاكـــی كەســـیان داگیرنەكـــردووە، 
كێشـــەكەیان بـــە ئاشـــتییانە چارەســـەردەكرێت، بەرژەوەندیـــی 
ـــارەب و  ـــۆن ع ـــەدان ملی ـــە لەگـــەڵ س ـــە پێكەوەژیاندای ـــورد ل ك
تـــورك و ئێرانـــی، نـــەك لەگـــەڵ چەنـــد ملیـــۆن ئیســـڕائیلی 

كـــە لەســـەر ســـنووری كوردســـتان نیـــن. 
ـــە دەستپێشـــخەریی  ـــس ب ـــە تون ـــەك ل پێـــش نزیكـــەی هەفتەی
پەیمانگـــەی عەرەبـــی بـــۆ دیموكراســـی دیدارێـــك لەنێـــوان 
رۆشـــنبیرانی )چـــوار نەتـــەوە( عـــارەب و تـــورك و ئێرانـــی 
ــە  ــداربووان بـ ــە بەشـ ــووم لـ ــك بـ ــن یەكێـ ــرا، مـ ــورد رێكخـ و كـ
درێژیـــی گفتوگـــۆ لەســـەر لێبووردەیـــی و داننـــان بـــە بـــوون 
ـــرۆرو مافـــی  ـــەوەی تی و مـــاف و دیموكراســـی و بەرەنگاربوون
چـــارەی خۆنووســـینی گـــەلان كـــرا، ئێمـــە ئەزموونـــی هەرێمـــی 
ـــارەی  ـــە هەمـــوو شـــانازییەكەوە خســـتەڕوو دەرب كوردســـتانمان ب
ــە  ــتان كـ ــی كوردسـ ــەوەو ئایینەكانـ ــەر نەتـ ــت لەهەمبـ هەڵوێسـ
ـــم تاكـــە شـــوێن  ـــەی كـــە هەرێ ـــەو رادەی ـــا ئ ـــن، ت بەیەكـــەوە دەژی
نەتـــەوەو  تـــاك و كۆمـــەڵ  ئازادیییەكانـــی  بـــۆ  و مێرگـــە 
بیروبـــاوەڕە جیاجیـــاكان لای كـــوردو كریســـتیان و توركمـــان و 
عـــارەب و ئەرمـــەن، بۆیـــە دەڵێیـــن پێگـــەی ئێســـتای هەرێـــم 
ــی  ــی دەرفەتێكـ ــعود بارزانـ ــەرۆك مسـ ــەورەی سـ ــزی گـ و رێـ
ــی  ــەردوو ماڵـ ــتنەوەی هـ ــۆ رێكخسـ ــن بـ ــی پێكدەهێنـ مێژوویـ
ئامانجـــە  و  خواســـت  بەدیهێنانـــی  و  كوردســـتان  كـــوردو 

رەواكانـــی كـــورد بـــە ویســـتی خۆیـــان. 

باشووری كوردستان 
ڕووی لە ئایندەیەكی گەش و 

چارەنووسسازە

د. عومەر ڕەنگێنەیی* 

هـــەر چاودێـــرو توێژەرێكـــی سیاســـی و بەویـــژدان و 
ــرۆڤەی ڕووداو و گۆڕانكارییەكانـــی ســـێ  ــژ شـ بیرتیـ
ســـاڵی ڕابـــردووی عێـــراق و ناوچەكـــە و كوردســـتان و 
بەتایبەتـــی پارســـاڵ بـــكات، دەگاتـــە ئـــەو دەرەنجامـــەی 
ـــەرەو  ـــی ب كـــە كوردســـتان بەگشـــتی و باشـــوور بەتایبەت
هەڵدەگرێـــت  هەنـــگاو  گۆڕانكاریـــی چارەنووسســـاز 
واتـــە  دەكات.  چاوەڕوانـــی  گـــەش  ئایندەیەكـــی  و 
میكانیـــزم و هـــەل و مەرجگەلێكـــی لەبـــاری سیاســـەتی 
ڕابـــردوو  ســـەدەی  لـــە  كـــە  ڕەخســـاوە  نێودەوڵەتـــی 
و پێشـــتریش دەرفەتـــی لەوجـــۆرە بـــۆ كـــورد بوونـــی 

نەبـــووە. 
و  داعـــش  تیرۆریســـتیی  گرووپـــی  ســـەرهەڵدانی 
ــتی و  ــی بەگشـ ــی دژی مرۆڤایەتـ ــاكارە قێزەوەنەكانـ ئـ
كـــورد و ئایینزاكانـــی دیكـــەی كوردســـتان و عێـــراق 
هێزەكانـــی  كـــە  خســـتەڕوو  ئـــەوەی  بەتایبەتـــی، 
پێشـــمەرگە تاكـــە هێـــزی زەمینـــی ناوچەكـــەن كـــە 
بـــە جـــددی و بەبـــێ هیـــچ چارشـــێو و دەمامكێـــك 
لەباتـــی گەلانـــی ناوچەكـــەو جیهـــان تـــا كۆتاییهێنـــان 
بـــە دواچەكـــداری داعـــش و هاوبیرەكانیـــان نەبەردانـــە 
بەهـــا  پاراســـتنی  لەخەمـــی  هـــەردەم  و  دەجەنگـــن 
لـــەم  هـــەر  ئایینییەكانـــدان.  و  مرۆیـــی  باڵاكانـــی 
ســـۆنگەیەوە بـــۆ جـــاری یەكـــەم كۆمەڵگـــەی نێودەوڵـــی 
بەگشـــتی و هاوپەیمانـــی دژی داعـــش لـــەوە گەیشـــتن 
ــەزن  ــی مـ ــت نەتەوەیەكـ ــی ناوەڕاسـ ــە خۆرهەڵاتـ ــە لـ كـ
ئەویـــش  هەیـــە،  بوونـــی  مرۆڤدۆســـت  زینـــدووی  و 
نـــاوی كـــوردە، ئـــەوە بـــۆ ســـەدەیەكیش دەچـــێ قوربانـــی 
دەســـتی تیـــرۆری سیاســـی و رەشـــەكوژی و جینۆســـاید 
بـــووە، لەهەمـــان كاتیشـــدا دەرفەتـــی ڕاســـتەقینەی 
كاتێـــك  بـــەڵام  پێنـــەدراوە،  لەخۆكردنـــی  بەرگـــری 

ئـــەو دەرفەتـــەی لـــە ڕێگـــەی هێـــزی پێشـــمەرگەوە 
بـــۆ ڕەخســـا، دەركـــەوت كـــە گەلـــی كـــوردو هیـــزە 
ــدا  ــی جەنـــگ و ئاشتیشـ ــە كاتـ ــەی - لـ بەرگریكارەكـ
- هێزیكـــی مرۆڤدۆســـت و پابەنـــدن بـــە بەهـــا بـــاڵا 
هێـــزە  كـــە  وایكـــرد  ئـــەوەش  هـــەر  مرۆییەكانـــەوە، 
كاریگـــەرە نێودەوڵەتییـــەكان رۆڵـــی گەلـــی كـــورد و 
ـــتان لەبەرچـــاو بگـــرن و گرنگـــی  پێشـــمەرگەی كوردس
پـــێ بـــدەن و وەكـــو هێزێكـــی هاوپەیمانـــی كاریگـــەری 

خۆیـــان لـــەو جەنگـــەدا ســـەیری بكـــەن.
هەڵبەتـــە نابێـــت ئـــەوەش لەبیـــر بكرێـــت كـــە لـــە 
بەســـەر  پێشمەرگەشـــەوە  ســـەركەوتنەكانی  پشـــت 
دڵســـۆزو  ســـەركردایەتییەكی  تیرۆریســـتیدا،  هێـــزی 
ــە،  ــاوی هەیـ ــی بەرچـ ــی كاریگەریـــش ڕۆڵـ بەئەزموونـ
بـــۆ گرێدانـــی پێوەنـــدی و هەماهەنگـــی دیپلۆماســـی 
ـــودی  ـــە لەخ ـــرۆر ك ـــەربازی دژی تی و لۆجیســـتی و س
هێـــژا ســـەرۆكی هەرێمـــدا خـــۆی دەبینێتـــەوە، هـــەر لـــەم 
ــرۆر  ــەوە: دەوڵەتانـــی كاریگـــەری دژی تیـ سۆنگەیەشـ
ـــەی  ـــە پێویســـتە مامەڵ ـــەو دەرەنجامـــەی ك گەیشـــتنە ئ
ــەڵ  ــەربەخۆ لەگـ ــی سـ ــێوەی وڵاتێكـ ــی و هاوشـ فەرمـ
بۆیـــە  بكـــەن.  كوردســـتاندا  حكومەتـــی  و  ســـەرۆك 
ناكرێـــت هەرگیـــز ســـەردانی چەنـــد جـــارەی كەســـێكی 
وەكـــو ســـەرۆكی فەرەنســـاو ســـەرۆك وەزیـــرو وەزیرانـــی 
هـــەرە  ســـەربازییە  فەرمانـــدە  و  بەرگـــری  دەرەوەو 
ـــی  ـــاو هاوپەیمان ـــكاو ئەوروپ ـــی ئەمەری ـــی وڵاتان باڵاكان
نێودەوڵەتـــی دژی تیـــرۆر بـــۆ كوردســـتان نادیـــدە بگریـــن، 
بـــواری  دەچنـــە  هەمـــووی  ئەوانـــە  چونكـــە 
حكومەتـــی  ناســـاندنی  بەفەرمـــی  و  پڕۆتۆكـــۆڵات 
كوردســـتان، بەتایبەتـــی دواهاتنـــی فرانســـوا ئۆلانـــدی 
ســـەرۆكی فەرەنســـا لـــە كۆتایـــی ســـاڵی ڕابـــردوودا 

تایبە ت بۆ گوڵانی نووسیوە 

ـی
سـ
ـــا
سیـ

ناكرێت هەرگیز سەردانی چەند 
جارەی كەسێكی وەكو سەرۆكی 

فەرەنساو سەرۆك وەزیرو 
وەزیرانی دەرەوەو بەرگری و 
فەرماندە سەربازییە هەرە 

باڵاكانی وڵاتانی ئەمەریكاو 
ئەوروپاو هاوپەیمانی 

نێودەوڵەتی دژی تیرۆر بۆ 
كوردستان نادیدە بگرین

زۆر گرنگە هێزە سیاسییەكانی 
سەر گۆڕەپانی خەباتی 

كوردایەتی سەرلەنوێ بەخۆیاندا 
بچنەوە، تاوەكو لە ئاستی ئەم 
پیشهاتە گرنگانەو دۆخەكەدا 
بن و ئامانجە گەورەكەمان كە 

پرسی سەربەخۆییە لەبارنەچێت

هاتنەوە سەركاری پارتی 
كۆماری لە ئەمەریكا بە 

سەرۆكایەتی )دوناڵد ترەمپ( 
ئەوە دەگەیەنن كە ئەمجارەش 

كورد لە باشوور زێدەتر جێگەی 
گرنگیپێدانی ئەو وڵاتە بێت و 

لەوێشەوە دەستكەوتی زیاتر بۆ 
كورد فەراهەم ببێت، ئەگەر بێتو 

هێزە سیاسییەكان بە كۆدەنگی 
و یەكڕیزی بەپیر پرسی 

سەربەخۆیی كوردستانەوە بچن

ـی
سـ
ـــا
سیـ

*ســـەرۆكی رێكخـــراوی بزاڤـــی ئاشـــتی ناوخۆیـــی- 

ســـلێمانی

كـــە هەمـــوو ئەتەكێتێكـــی پڕۆتۆكۆڵـــی و بـــە فەرمـــی 
كەواتـــە  بـــوو.  دیـــار  پێـــوە  كوردســـتانی  ناســـاندنی 
ســـەركەوتنە مەزنەكانـــی پێشـــمەرگەو گەڕاندنـــەوەی 
ناوچـــە كوردســـتانییەكانی دەرەوەی هەرێـــم بـــۆ ژێـــر 
ـــزە كاریگـــەرە  ـــی هێ ـــە ڕەزامەندی ـــان، ب ـــی هیزەكانی ڕكێف
ــەوە،  ــوو جیهانـ ــاوی هەمـ ــە بەرچـ ــەكان و بـ نێودەوڵەتییـ
زۆر بەتایبەتیـــش بەبەرچـــاوی هێـــزە دژەكانـــی پرســـی 
ـــە ناوچەكـــەدا، ئاماژەگەلـــی  ســـەربەخۆیی كوردســـتان ل
هـــەرە ڕوونـــن كـــە كوردســـتان بـــەرەو ئایندەیەكـــی گـــەش و 
ـــزە  ـــە زۆر گرنگـــە هێ ـــت. بۆی چارەنووسســـاز هەنگاودەنێ
سیاســـییەكانی ســـەر گۆڕەپانـــی خەباتـــی كوردایەتـــی 
ــتی  ــە ئاسـ ــو لـ ــەوە، تاوەكـ ــدا بچنـ ـــەرلەنوێ بەخۆیانـ س
ــە  ــن و ئامانجـ ــەدا بـ ــەو دۆخەكـ ــهاتە گرنگانـ ــەم پێشـ ئـ
ــت،  ــەربەخۆییە لەبارنەچێـ ــی سـ ــە پرسـ ــان كـ گەورەكەمـ
و  یەكڕیـــزی  لێبووردەیـــی  بـــە  تەنیـــا  ئـــەوەش 
بەخۆداچوونـــەوەی ئەرێنـــی مســـۆگەر دەبێـــت. هـــەر بـــۆ 
نموونـــە كاتێـــك قســـە لەســـەر ئـــەوە كـــرا كـــە بزووتنـــەوەی 
گۆڕان و یەكێتی نیشتمانی ڕووەو یەكگرتنەوە دەڕۆن، 
بەخشـــییە خەڵكـــی دەڤەرەكانـــی  لەهیـــوای  جۆرێـــك 
زۆنـــی )ســـەوز نیلـــی( لەپێنـــاوی كۆتاییهێنـــان بـــەو 
پشـــێوی و بـــێ ســـەروبەرییەی دامـــودەزگا فەرمـــی 
و نافەرمییەكانـــی ئـــەو دەڤەرانـــەی گرتۆتـــەوە، كـــە 
دڵەڕاوكـــێ و نائارامییەكـــی دەروونیـــی ئێجـــگار زۆری 
لـــەلای خەڵكـــی دروســـت كـــردووە، چونكـــە زۆر بەزەقـــی 
هەســـت بـــە دەســـتتێوەردانی دەرەكیـــی دەرو دراوســـێ لـــەو 
دەڤەرانـــە دەكرێـــت، بـــەڵام كـــە ئـــەوە نەبـــوو، پێناچێـــت 
ـــزە  ـــەڵام لەئێســـتادا زۆر گرنگـــە هـــەر دوو هێ بشـــبێت، ب
گەورەكـــەی باشـــووری كوردســـتان )پارتـــی دیموكراتـــی 
كـــە  كوردســـتان و یەكێتـــی نیشـــتمانی كوردســـتان( 
لەســـەر  هاوهەڵوێســـتییان  و  هاوپەیمانـــی  پێشـــتریش 
پرســـە نەتەوەییـــەكان كاریگـــەری زۆر ئەرێنـــی هەبـــووە 
لەفەراهەمبوونـــی دەســـتكەوتە مەزنـــەكان، لەئێســـتادا 
 - هێـــزە  دوو  ئـــەم  یەكهەڵوێســـتیی  و  یەكڕیـــزی 
ئەگـــەر دڵســـۆزی گـــەل و نیشـــتمان لەخـــۆ بگرێـــت 
خۆێـــدا  بـــەدوای  زۆر چارەنووسســـاز  دەرەنجامـــی   -
دەهێنێـــت، چونكـــە دەســـتكەوتی گـــەورە بـــە لەخۆبـــوردن 
و هەنـــگاوی گـــەورە وەدی دێـــت، تەنیـــا شـــتێكیش 
كـــە بتوانێـــت كۆتایـــی بـــە دەســـتتێوەردانی دەرەكـــی 
و نەیارانـــی ســـەربەخۆیی كوردســـتان بێنێـــت، بۆیـــە 
پێویســـتە هەمـــوو هێـــزە سیاســـی و ســـەربازییەكانی 
كوردســـتان بەگشـــتی و باشـــوور بەتایبەتـــی گوتـــەو 
كـــردارو هەڵوێســـتی خۆیـــان یـــەك بخـــەن لەپێنـــاوی 
ســـتراتێژیكی هاوبەشـــداو پێكـــەوە كار بـــۆ ئاینـــدەی 
خەڵـــك و خاكـــی كوردســـتان بكـــەن، ئـــەوەش شـــاراوە 

ــوور  ــەربەخۆبوونی باشـ ــی سـ ــزە نەیارەكانـ ــە هێـ ــە كـ نییـ
ـــەو پرســـە مـــەڵاس داوە  ـــی ئ ـــۆ دژایەت ـــان ب ـــژە خۆی لەمێ
ــۆ لەناوبردنـــی  ــان بلوێـــت ســـێ و دوو بـ ــەر بۆیـ و ئەگـ
هێزێـــك  هـــەر  ئەگـــەر  بەپێچەوانەشـــەوە  ناكـــەن. 
بەپێچەوانـــەی تەوژمـــی بەرژەوەندیـــی بـــاڵاو خەونـــە 
بجمـــێ،  كوردســـتانەوە  دانیشـــتووانی  لەمێژینەكانـــی 
ئـــەوە ئۆباڵـــی هـــەر شكســـتێكی سیاســـی دەچێتـــە ملـــی 
ــەوە،  ــدا نایەتـ ــە كەسـ ــی بـ ــژووش بەزەیـ ــزەو مێـ ــەو هێـ ئـ
خاڵـــی هـــەرە گەشـــیش بـــۆ گەیشـــتن بـــە ئامانجـــە 
پیرۆزەكانـــی نەتەوكەمـــان ئەوەیـــە: كـــە قەوارەیەكـــی 
سیاســـیی خۆماڵیمـــان هەیـــەو هێـــژا ســـەرۆكی هەرێمـــی 
و  پێكهاتـــن  بـــۆ  دەستپێشـــخەرییەكی  كوردســـتانیش 
یەكڕیزیـــی هێـــزو لایەنـــە سیاســـییەكان خســـتۆتەڕوو كـــە 
دەشـــێت بكرێتـــە هەوینـــی یەكگرتنـــەوەی لایـــەن و هێـــزە 
سیاســـییەكان و پێكهێنانـــی حكومەتێكـــی هاوبـــەش 
و فرەڕەنـــگ، بـــەڵام بەهێـــز و ســـتراتیژی نەتەویـــی 
دەوڵەتبوونـــی  بـــە  و  سیســـتەماتیكی  ئامانجـــی  و 
نوێخوازانـــەو ڕاســـتەقینە كـــە وانـــەی باشـــی لـــە هەڵـــە 

ئیدارییەكانـــی ڕابـــردوو وەرگرتبـــێ. 
لەڕاســـتیدا بـــۆ وەدیهاتنـــی ئـــەم ڕەوشـــە، زۆرگرنگـــە 
بـــۆ یەكێتـــی نیشـــتمانی كوردســـتان كـــە ئیـــدارەی 
هێزێكـــی زەبەلاحـــی ســـەربازی و ئاسایشـــی دەكات 
گرنـــگ  پێداچوونـــەی  كوردســـتان،  لەهەرێمـــی 
خـــۆی  دابەشـــبوون  لـــە  و  بـــكات  لەناوخۆیـــدا 
قوتـــار بـــكات، تاوەكـــو ڕۆڵـــی كاریگـــەری خـــۆی 
دروســـتكردنی  بـــۆ  پشـــتیوان  ببێتـــە  وەربگرێتـــەوەو 
حكومەتێكـــی بەهێـــز لەگـــەڵ هاوپەیمانـــە كۆنەكـــەی و 
ـــی خـــۆی لەگـــەڵ  ـــی و ناوخۆی ـــنوورەكانی نێودەوڵەت س
ــەوە،  ــە بكاتـ ــی دی تۆكمـ ــدا جارێكـ ــی بەغـ حوكمڕانیـ
تاوەكـــو بـــەرەی شـــیعیزم كـــە لـــە تـــاران و بەغـــداوە 
ــە  ــەی نەكەنـ ــتان و خەڵكەكـ ــەرچاوەدەگرێت، كوردسـ سـ
ـــۆ ململانێـــی تائیفـــی  ـــان ب دەســـتەچیلەی ئاگـــری خۆی
و مەزهەبییەكانیـــان كـــە بێجگـــە لـــە زیـــان هیچـــی 
بـــۆ كـــورد لێناكەوێتـــەوە. لەهەمـــان كاتـــدا ئامـــاژە 
ـــاری  ـــی كۆم ـــەركاری پارت ـــەوە س ـــەرەتاییەكانی هاتن س
ــپ(  ــد ترەمـ ــەرۆكایەتی )دوناڵـ ــە سـ ــكا بـ ـــە ئەمەریـ ل
ــوور  ــە باشـ ــورد لـ ــارەش كـ ــە ئەمجـ ــن كـ ــەوە دەگەیەنـ ئـ
زێدەتـــر جێگـــەی گرنگیپێدانـــی ئـــەو وڵاتـــە بێـــت و 
لەوێشـــەوە دەســـتكەوتی زیاتـــر بـــۆ كـــورد فەراهـــەم 
ـــە كۆدەنگـــی  ـــزە سیاســـییەكان ب ببێـــت، ئەگـــەر بێتـــو هێ
ـــتانەوە  ـــەربەخۆیی كوردس ـــر پرســـی س ـــزی بەپی و یەكڕی

ــن. بچـ

* چــۆن لــەو بارودۆخــە دەڕوانیــت كــە ئێســتا لــە 
رۆژهەڵاتــی ناوەڕاســت لەئارادایــە، بەتایبەتــی لەپێوەنــدی 

ــەوە؟ ــی دەســەڵاتی دەوڵەت ــە داڕووخان ب
- پێموایــە مەســەلەكە ئــەوە نییــە ئایــا دەوڵەتەكــە 
پتــر  لەئێســتادا  بەڵكــو  دیموكراتییــە،  یــان  خۆســەپێنە، 
لەجێبەجێكردنــی  بێتوانایــە  دەوڵــەت  بــەوەی  پەیوەســتە 
ئەركــە گشــتییەكانی، وەك ئــەوەی لــە ســووریا و لیبیــا و 

یەمــەن و هەروەهــا لەعێراقیشــدا بــەدی دەكەیــن. 
* چــۆن لەئاكامــی ئــەم شســكتە دەڕوانیــت لەســەر 
ئاســتی جیهانی و لەســەر ئاســتی نێودەوڵەتی، بەتایبەتی 
كــە بۆتــە هــۆی ئــەوەی شــەپۆلێكی گــەورەی كۆچبــەران 

روو لــە وڵاتانــی ئەوروپــا بكــەن؟
- لــە راســتیدا زۆربــەی ئــاوارەكان هــەر لــە وڵاتانــی 
ناوچەكــەدا نیشــتەجێ بــوون، بــەڵام بەدڵنیاییــەوە ئــەوەش 
ــەوە  ــەر ئ ــەوە، لەب ــەم بارەی ــە ل ــا نیگەران راســتە كــە ئەوروپ
دەبێــت زیاتــر پرســیاری ئــەوە بكەیــن كــە ئایــا بوونــی 
ئــەم ژمــارەی زۆرەی ئــاوارە چ كاریگەرییەكــی لەســەر 
ــردووە  ــە دروســت ك ــەی ناوچەك ــەو وڵاتان ســەقامگیری ئ
كــە ئــەو پەنابەرانەیــان لەخۆگرتــووە، وەك لوبنان و ئەردەن؟
ــدارەی  ــارەی هەڵوێســتی ئی ــە لەب * پێشــبینیت چیی
خســتنەگەڕی  بــە  لەپێوەنــدی  ئەمەریــكاوە  داهاتــووی 
هەوڵەكانــی بــۆ چارەســەركردنی قەیرانەكانــی رۆژهەڵاتی 

ناوەڕاســت؟
ــووی  ــدارەی داهات ــن هەڵوێســتی ئی ــە بزانی - زەحمەت
ئەمەریــكا چــی دەبێــت، لەبــەر ئــەوەی بەڕێــز ترەمــپ 
لێدوانــی ناكــۆك بــە یــەك و بگــرە دژ بــە یەكــی داوە. 
بــەڵام رەنگــە ئەمــە هەواڵێكــی خــۆش بێــت بــۆ رژێمــە 
رژێمەكــەی  یــان  ســووریا،  رژێمــی  وەك  خۆســەپێنەكان 
ئــەوەی چیتــر  لەبــەر  كەنــداو،  یــان وڵاتانــی  سیســی، 
ــارەی پێشــێلكارییەكانی  ــەوە لەب ــی نابن ــەڕووی گلەی رووب

پەیوەســت بــە مافەكانــی مرۆڤــەوە. هەروەهــا پێدەچێــت 
وا  نموونــە  بــۆ  بــن،  بەیــەك  ناكــۆك  سیاســەتەكانیش 
ــە ســووریادا  ــت دەســتی رووســیا ل ــە بیەوێ ــت ك دەردەكەوێ
بــە  بــكات  داعــش  بــە  دژ  شــەڕی  و  بــكات  واڵا 
ئەولەوییــەت، بــەڵام لەلایەكــی دیكــەوە دەیەوێــت فشــاری 
پشــتیوانی  كــە  بــكات،  دروســت  ئێــران  لەســەر  زیاتــر 
ئەســەدە و هەڵوێســتی بــاش نییــە لــە ئاســت رێككەوتنــە 

ناوكییەكــەدا. 
كــە  هاوڕایــت  ئــەوەدا  لەگــەڵ  چەنــد  تــا   *
ناوچەیــە  ئــەم  تەنگژەكانــی  و  قەیــران  چارەســەركردنی 
پێویســتی بەخســتنەگەڕی هەوڵێكــی نێودەوڵەتــی هەیــە؟
هەروەهــا  بێــت،  یارمەتیــدەر  ئەمــە  ڕەنگــە   -
كارێكــی بــاش دەكــەن ئەگــەر بێتــو كەمتــر دەســتتێوەردان 
لەكاروبــاری ناوخــۆی وڵاتانــی ناوچەكــەدا بكــەن، بــۆ 
نموونــە كەمكردنــەوەی دەســتتێوەردانی رووســیاو وڵاتانــی 
دەبێــت  هــەر  بــەڵام  ســووریادا.  وڵاتــی  لــە  ناوچەكــە 
ناوچەكــە خــۆی چارەســەرێك بــۆ ئــەم كێشــانە بدۆزێتــەوە. 
قەیرانانــە  كێشــەو  ئــەو  سروشــتی  لــە  چــۆن   *
ــا  ــە ئای ــۆ نموون ــارادان، ب ــەدا لەئ ــە لەناوچەك ــت ك دەڕوانی
پێتوایــە بەڕاســتی ناكۆكییەكــی تائیفەگــەری لەئارادایــە، 
تائیفەگــەری  مەســەلەی  ئەوەیــە  مەســەلەكە  یاخــود 
بەكارهێنــراوە بــۆ بــرەودان بــە ئەجێندایەكــی دیاریكــراو؟
ــەوە  ــەوەدا هــاوڕام كــە مەســەلەكە ئ - مــن لەگــەڵ ئ
ــە  ــت ل نییــە ناكۆكییەكــە سروشــتێكی تائیفەگــەری هەبێ
بنەڕەتــدا، بەڵكــو لایەنــەكان هەڵســاون بــە كەڵــك وەرگرتــن 
و بەكارهێنانــی ئــەم پرســی تائیفەگەرییــە بــۆ بەرژەوەنــدی 
خۆیــان. بۆیــە پێموایــە چارەســەرەكە ئەوەیــە وڵاتانــی ئــەم 
ناوچەیــە دەســت بدەنــە پرۆســەیەكی بنیادنانــی دەوڵــەت 
كــە تێیــدا ئاییــن ببێتــە بابەتێكــی تاكەكەســی و شەخســی 

نــەك پرســێكی گشــتی. 

ئیكارت وۆرتز پسپۆڕی كاروباری نێودەوڵەتی بۆ گوڵان:

كێشەی هەندێ لەدەوڵەتانی ناوچەكە 
ئەوەیە ناتوانن ئەركەكانی خۆیان ئەدا بكەن

باشترین رێگاچارە ئەوەیە 
ئێران و وڵاتانی كەنداو دەست 
هەڵگرن لەپشتیوانیكردنی 
گروپە وەكیلەكانیان لەسووریا 
و هاوكاربن لەهێنانەئارای 
سازشێكی سیاسیدا، ئەمەش 
مەرجی پێشوەختە بۆ بەدیهێنانی 
ئاشتییەكی درێژخایەن

گومانێكی زۆر هەیە لەسەر 
ئەو دەستڕۆیشتووییەی ئێران 
هەیەتی، بەڵام لەهەمان كاتدا 
رۆڵی وڵاتانی كەنداویش لە 
سووریا ئیجابی نییە

چارەسەرەكە ئەوەیە وڵاتانی 
ئەم ناوچەیە دەست بدەنە 

پرۆسەیەكی بنیادنانی دەوڵەت 
كە تێیدا ئایین ببێتە بابەتێكی 

تاكەكەسی و شەخسی نەك 
پرسێكی گشتی

مەسەلەكە ئەوە نییە ناكۆكییەكە 
سروشتێكی تائیفەگەری هەبێت 
لە بنەڕەتدا، بەڵكو لایەنەكان 

هەڵساون بە كەڵك وەرگرتن 
و بەكارهێنانی ئەم پرسی 

تائیفەگەرییە بۆ بەرژەوەندی 
خۆیان

* چــۆن لــە رۆڵــی ئێــران دەڕوانیــت لــەم ناوچەیــەدا، 
پێتوایــە ئێــران لــە ناســەقامگیركردنی وڵاتانــی دەوروبەریدا 

رۆڵــی هەبێــت؟
- ئــەوە راســتە كــە ئێــران هەوڵیــداوە دەستڕۆیشــتوویی 
لــەم رووەوە  بهێنێــت و بەدەستیشــی هێنــاوە و  بەدەســت 
بێتــاوان نییــە، بــەڵام ئایــا ئێــران لــە وڵاتانــی دیكــەی 
ناوچەكــە زیاتــر یــان كەمتــر شــەڕانگێزتر بــووە؟ ئەمــە 
وەك پرســیارێكی كــراوە دەمێنێتــەوە، بــەڵام ئــەوە ئاشــكرایە 
ــەر  ــەد دەكات، لەب ــەی ئەس ــران پشــتیوانی رژێمەك ــە ئێ ك
ئــەو  لەســەر  كــە گومانێكــی زۆر هەیــە  راســتە  ئــەوە 
لەهەمــان  بــەڵام  هەیەتــی،  ئێــران  دەستڕۆیشــتووییەی 
كاتــدا رۆڵــی وڵاتانــی كەنداویــش لــە ســووریا ئیجابــی 

ــە.  نیی
* بــە تێڕوانینــی ئێــوە بــۆ ســنوورداركردنی ئــەو رۆڵ 
و كاریگەرییــە ســلبییەی ئێــران و وڵاتانــی دیكــە كــە 

ئامــاژەت پێكــردن، پێویســتە چــی بكرێــت؟
- باشــترین رێگاچــارە ئەوەیــە ئێــران و وڵاتانــی كەنداو 
ــان  ــە وەكیلەكانی ــتیوانیكردنی گروپ دەســت هەڵگــرن لەپش
سازشــێكی  ئــارای  لەهێنانــە  هاوكاربــن  و  لەســووریا 
سیاســیدا، ئەمــەش مەرجــی پێشــوەختە بــۆ بەدیهێنانــی 

ئاشــتییەكی درێژخایــەن. 
* هەنــدێ لــە توێــژەران باســیان لــەوە كــردووە كــە 
لەنێــوان  نــوێ  كۆمەڵایەتیــی  گرێبەســتێكی  پێویســتە 
ئــەوەی  بــۆ  بدرێــت  ئەنجــام  دەوڵەتــدا  كۆمەڵگــەو 
ســەقامگیری و ئاســایش بــۆ ئــەم وڵاتانــە بگەڕێتــەوە، 

راتــان چییــە؟ بارەیــەوە  لــەو 
لــە راســتیدا دەبێــت دەرفەتــی بەشــداری زیاتــر   -
لەســەر ئاســتی مەحەلــی بڕەخســێندرێت و ســنوورێك بــۆ 

رۆڵــی ســوپا و هەواڵگــری لــەم وڵاتانــەدا دابنرێــت. 
وڵات  چەندیــن  لەناوچەكــەدا  دەبینیــن  ئێمــە   *

گــەورەی  بەشــێكی  بەســەر  كۆنتڕۆڵیــان  كــە  هــەن 
ــن  ــۆ بەرگرت ــە ب ــە دەســتداوە، پێتوای ــان ل ــی وڵاتەكەی خاك
بەداڕووخانــی زیاتــری ئــەم وڵاتانــە پێویســت بــەوە بــكات 

بنرێنــەوە؟ بنیــاد  لەنــوێ  ســەر 
باشــترین  رەنگــە  قورســەو  پرۆســەیەكی  ئەمــە   -
بێــت  دەوڵــەت  بنیادنانــی  رووەوە  لــەم  چارەســەرێك 
ــی  ــە ژیان ــت ب ــن پەیوەســت بێ ــەوەی ئایی ــا ئ لەســەر بنەم

گشــتی. بــواری  بــە  نــەك  تاكەكەســییەوە، 
* ئایــا پێشــبینی ئــەوە دەكــەن ئــەم وڵاتانــە لەئاینــدەدا 

بەیەكگرتوویی بمێننەوە؟
- زەحمەتە بتوانین پێشــبینی بكەین، بەڵام لەهەندێ 
دابەشــبوونی  درێژخایەنــی  دۆخێكــی  ئێمــە  حاڵەتــدا 
ئەمــری واقیــع دەبینیــن، هاوشــان بــە بوونــی قــەوارەی 
هەرێمــی  لــە  ئــەوەی  چەشــنی  بــە  نیمچەســەربەخۆ، 

كوردســتانی عێراقــدا هەیــە. 
* ئێــوە ئاماژەتــان بــە هەرێمــی كوردســتان كــرد، 
ئایــا چ تێڕوانیــن و بۆچوونێكتــان لەســەر ئــەم هەرێمــە لا 

ــووە؟ دروســت ب
- ئــەم هەرێمــە توانیویەتــی خــۆی بــەدوور بگرێــت لــە 
ــە بەشــەكانی دیكــەی عێراقــدا  ــەو كێشــانەی ل هەنــدێ ل
ــەر  ــان بكــەن لەبەرامب ــە بەرگــری لەخۆی هــەن و توانیویان

داعشــدا. 
* چ لێكچوونێــك، یــان جیاوازییــەك لەنێــوان هەوڵــی 

كەتەلۆنیــا و هەرێمــی كوردســتان بــۆ جیابوونــەوە هەیــە؟
ئیســپانیا  دەســتووری  پێــی  بــە  راســتیدا  لــە   -
جیــاوازی  هەروەهــا  جیاببێتــەوە،  ناتوانێــت  كەتەلۆنیــا 
پێوەنــدی كەتەلۆنیــا بــە ئیســپانیا بــە بــەراورد بــە هەرێمــی 
كوردســتان بەعێراقــەوە ئەوەیــە كــە لەنێــوان كەتەلۆنیــاو 
ئیســپانیادا مێژوویەكــی خوێنــاوی نییــە، بــەڵام لەنێــوان 
كوردســتان و عێراقــدا مێژوویەكــی خوێنــاوی بوونــی هەیە. 

ئیـــكارت وۆرتـــز توێـــژەرە لەســـەنتەری بەرشـــەلۆنە بـــۆ كاروبـــاری 
نێودەوڵەتـــی، پێشـــتر بەڕێوەبـــەری دیراســـاتی ئابـــووری بـــووە لـــە ســـەنتەری 
ــەندنەكانی  ــرۆڤەكردنی پەرەسـ ــداو لـــە دوبـــەی. بـــۆ شـ توێژینـــەوەی كەنـ
رۆژهەڵاتـــی ناوەڕاســـت و تیشكخستنەســـەر داڕووخانـــی دەســـەڵاتی 
دەوڵـــەت و كاریگەرییەكانـــی لـــەم ناوچەیـــەدا گـــوڵان دیمانەیەكـــی 

لەگەڵـــدا ئەنجامـــداو ئەویـــش بـــەم شـــێوەیە وەڵامـــی پرســـیارەكانی 
داینـــەوە. 

یاسای حەشدی شەعبی 
چۆن و بۆچی واژۆكرا؟

یاســا  یەكــەم  بــە  یاســای حەشــدی شــەعبی 
و  نیگەرانــی  مایــەی  بــووە  كــە  دەژمێردرێــت 
كێشمەكێشــی دەنگــدان و زۆر بــە پەلــە لەم خولەی 
پەرلەمان بە زۆرینەی پەرلەمانتارانی هاوپەیمانیی 
نیشــتمانی و بــێ ئەوەی رەچاوی فراكســیۆنەكانی 
دیكــە بكــرێ، )بەتایبەتــی فراكســیۆنی ســوننە( 
دەنگی لەســەر درا، بەشــێوەیەك كە پەرلەمانتارانی 
هاوپەیمانیی نیشتمانی هەڕەشەیان لە سوننە دەكرد، 
ئەگەر نەگەنە كۆتائەنجام دەربارەی ئەم یاسایە، ئەوا 
بــە زۆرینە دەنگی پێ دەدرێت. هەرچەندە مەهدی 
عەللاق ئەمینداری گشتیی ئەنجومەنی وەزیران بە 
وەكالەت نووســراوێكی بۆ فەرمانگەی راگەیاندنی 
پەرلەمــان ناردبــوو بــۆ چاوپێخشــاندنەوەی، كاتــێ 
حەیدەر عەبادی ســەرۆك وەزیرانیش دەركی بەوەكرد 
كە فراكسیۆنە سوننییەكان لە دانیشتنەكە كشانەوە، 
چونكــە ئــەم كشــانەوەیە لــە بەرژەوەندیی پرۆســەی 

سیاســی و حكومەتــدا نییــە، بــەڵام هاوپەیمانیــی 
نیشــتمانی و ســوننەی مالیكــی و هەندێ كوردی 
لایەنگریــی مالیكــی ســووربوون لەســەر دەنگپێدان، 
تــا كار گەیشــتە ئەوەی هەندێ لــە پەرلەمانتارانی 
تۆمەتــی  دەداو  توندیــان  لێدوانــی  هاوپەیمانیــی 

مەترسیدارییان دەبەخشییەوە. 
دیارە هۆی ئەم پەلەكردنەی دەركردنی یاســاكە 
بۆ فشــاری ئیقلیمی دەگەڕێتەوە، چونكە حەشدی 
شــەعبی هێزێكی سەربازیی ئایدیۆلۆژییەو بە پێی 
فتوایەكــی ئایینــی و مەزهەبیی عەلی سیســتانی 
بــۆ دۆخێكی فریاگوزاریــی دژ بە داعش دامەزرا، 
دوای ئــازادی دەبــێ ئــەم پێكهاتەیە هەڵوەشــێتەوەو 
تاكەكانــی سەرپشــك دەكرێــن یــان بێنە نێو ســوپای 
عێراقــەوە یانیــش بگەڕێنــەوە ماڵەكانــی خۆیــان و 
پێدەدرێــت.  هەمــوو دەســتكەوت و مافەكانیشــیان 
بــۆ شــەهیدەكانیان، چونكــە  بــە هەمــان شــێوەش 

بۆ گوڵان نووسیویەتی

د.عەرەفات كەرەم ستونی*

ـی
سـ
ـــا
سیـ



45 ژمارە )1105(  2017/1/10

ـی
سـ
ـــا
سیـ

هاوپەیمانیی نیشتمانی و 
سوننەی مالیكی و هەندێ كوردی 

لایەنگریی مالیكی سووربوون 
لەسەر دەنگپێدان، تا كار 
گەیشتە ئەوەی هەندێ لە 

پەرلەمانتارانی هاوپەیمانیی 
لێدوانی توندیان دەداو تۆمەتی 

مەترسیداریان دەبەخشییەوە

حەشدی شەعبی هێزێكی 
سەربازیی ئایدیۆلۆژییەو بەپێی 
فتوایەكی ئایینی و مەزهەبیی 

بۆ دۆخێكی فریاگوزاریی دژ 
بە داعش دامەزرا، دوای 

ئازادی دەبێ ئەم پێكهاتەیە 
هەڵوەشێتەوەو تاكەكانی 

سەرپشك دەكرێن، یان بێنە 
نێو سوپای عێراقەوە، یانیش 
بگەڕێنەوە ماڵەكانی خۆیان 

ئەو كوردانەی رازین بێنە نێو 
حەشدی شەعبییەوە لەجیاتی 
ئەوەی بێنە نێو پێشمەرگەوە، 

ئەوانە یان هەلپەرستن و 
بەرژەوەندیی تەسكی خۆیان 

لەسەر حیسابی نەتەوەو 
نیشتمانەكەیان لا گەرەكە، 

یاخود ئەوانەن كە مەزهەبیان 
لە نەتەوە لا پەسندترە

ـی
سـ
ـــا
سیـ

قوربانیــی زۆری داوە، شــرۆڤەكارانیش پێیــان وایــە 
كە ئەم حەشــدە كاتییە و دوای ئازادكردنی موســڵ 
رەنگــە ببێتــە گورزێكی بەهێز بۆ بەرژەوەندییەكانی 
ئێــران، دیــارە فراكســیۆنە ســوننەكانیش لەســەر ئەم 
یاســایە رێكنەكەوتــوون، چونكــە دەركردنــی دژی 
ســوننەیە، لەبەرئــەوەی رۆڵی دامەزراوە ســەربازییە 
نیشــتمانییەكان پەراوێزدەخرێــت، هەروەهــا حەشــدی 
هەوڵیانــدا  ئایدیۆلۆژییــە،  حەشــدێكی  شــەعبی 
مۆركێكــی نیشــتمانی پێبــدەن، بەتایبەتیش هەندێ 
پۆســتی لابەلایــان بــە چەنــد كەســێكی ســوننە دا، 
ئەوانــەی بەوە ناســراون كە وەلایان بــۆ هاوپەیمانیی 
نیشــتمانی هەیــە، هەرچەنــدە ژمــارەی ئەوانە دیار 
نییــە، چونكــە زۆربەشــیان بندیوارن، كە ســەرۆكی 
دەســتەی حەشــدی شــەعبی دەبــێ هەتــا كۆتایــی 
هەر شــیعە بێت، جێگرەكەشــی ســوننەی لایەنگری 
ئەوان بێت، ناوی زۆر بۆ پۆستی جێگری سەرۆكی 
دەســتەكە پێشــنیاركرا لەوانــە یەزن كوڕی مەشــعان 
جبوری، هەروەها رێژەیەكیان دایە پێكهاتەكانی دیكە 
بــەڵام زۆر كــەم بــوو، تەنیا بۆ ئەوەی شــەرعییەتی 
نیشــتمانی بەبــاڵا ببەخشــن، هەروەهــا هەوڵگەلــی 
دیكە لە ئارادایە كە رێژەیەك بدەنە كورد، لەراستیدا 
ئەو كوردانەی رازین بێنە نێو حەشــدی شــەعبییەوە 
لە جیاتی ئەوەی بێنە نێو پێشــمەرگەوە، ئەوانە یان 
هەلپەرســتن و بەرژەوەندیی تەســكی خۆیان لەســەر 
گەرەكــە،  لا  نیشــتمانییەكەیان  نەتــەوەو  حیســابی 
یاخود ئەوانەن كە مەزهەبیان لە نەتەوە لا پەسندترە، 
كــە ناشــێن ببنــە پێشــمەرگە، چونكــە پێشــمەرگە 
هێزێكــی نیشــتمانییە نــەك ئایدیۆلــۆژی، جێگەی 
مرۆڤــی تایفیــی تێدا نابێتەوە، بۆیــە دەبینین هێزی 
پێشــمەرگە هــەر بەدرێژایی مێــژوو چەندین تایفەو 
نەتــەوە و ئایینــی تێدابووە، ناســنامەی پێشــمەرگە 
بریتییە لە بەرگریكردن لە كوردستان دژی ئەوانەی 
شــەڕی پێدەفرۆشــن، دیارتریــن نموونــەش شــەڕی 

پێشمەرگەیە دژی تیرۆریستانی داعش.
هۆیەكی دیكەش كە وای لە سوننە كرد دەنگ 
بەو یاسایە نەدەن ئەوەیە كە هاوپەیمانیی نیشتمانی 
پڕۆژەی یاســای پاسەوانی نیشتمانی رەتكردەوە كە 
ســوننە دەیانەویســت بە زۆری دەری بكەن، لەگەڵ 
رەزامەنــدی  وەزیرانیــش  ئەنجومەنــی  كــە  ئــەوەی 
لەســەر دابوو، هەروەها ئەمریــكاو دەوڵەتانی كەنداو 
بەتایبەتیش ســعودیە پشــتگیرییان كردبوو، پاساوی 
هاوپەیمانیــی نیشــتمانی ئــەوە بــوو كە ئەم یاســایە 

وڵات هەڵدەوەشــێنێتەوە، هەرچەندە یاســای حەشدی 
شەعبی بە تەواوی وڵاتی لەبەریەك هەڵوەشاند نەك 
یاسای پاسەوانی نیشتمانی، چونكە ئەوەی دوایی 
هێزێكی نیشــتمانیی لۆكالییە و بەرگری لە خاكی 
عێراق دەكات، لەكاتێكدا حەشدی شەعبی هێزێكی 
ســەربازیی ئایدیۆلۆژیــی ســنووربڕە، بــە بەڵگــەی 
ئــەوەی كــە هەنــدێ ســەرانی حەشــدی شــەعبی 
بــەردەوام دووپاتــی دەكەنــەوە كــە دوای ئازادكردنی 
موسڵ روو لە سووریا دەكەن، رەنگە بچنە یەمەن و 
لوبنان و بەحرەین و ناوچەی رۆژهەڵاتی ســعودیە، 
تەنانــەت بــۆ چەنــد ناوچەیەكــی كوردســتانیش كە 
رێژەیەكی زۆری شیعەی لێ بێت، هەروەها هەندێ 
پێكهاتــەی چەكداریــی شــیعەی عێراقــی هــەن لە 
سووریا لەپاڵ بەشار ئەسەد شەڕدەكەن، بەر لەچەند 
رۆژێكیش شــاندێكی ئاستبەرزی سووریا سەردانی 
لەگــەڵ  هەماهەنگیكــردن  بــۆ  كــردووە  بەغــدای 
ســەرانی حەشــدی شــەعبی و بە ئامادەبوونی ئێران 
تاكــو بەشــداریی لە ســووریادا بكەن، بۆیــە دەبینین 
نوری مالیكی لە وتارەكەیدا لە كۆنگرەی سەحوەی 
ئیســلامی لــە بەغــدا گوتــی: پرۆســەی )هاتووین 
ئەی نەینەوا( بە لایەكی دیكە مانای وایە هاتووین 
ئــەی رەقــە، ئــەی حەلەب، ئــەی یەمــەن، هاتووین 
بــۆ هەمــوو ئــەو ناوچانەی كە موســڵمانان شــەڕی 
تێدا دەكەن دژی هەڵگەڕاوان لە فیكری ئیسلامی، 
شــاردراوەش نییــە كە مەبەســتی ئەو لەو ئیســلامە 
ئیســلامی شــیعەیە، بۆیــە هــەر یــەك لە ســەرۆكی 
فراكســیۆنی موتەحیــدون بە ســەرۆكایەتیی نجێفی 
و ســەرۆكی پــڕۆژەی عەرەبــی خەمیــس خەنجــەر 
داوایان لە حكومەتی عێراق كرد میلیشــیا شــیعییە 
عێراقییەكان لە ســووریا بكێشــێتەوە كە بەرگریی لە 

بەشار ئەسەد دەكەن.
رەنگــە ترســی ســوننە و ئەوەی كــە دەنگی بەم 
یاســایە نــەدا لە بــەر هەژموونی ئێرانــەوە بێت لەنێو 
حەشــدی شەعبیدا، هەر ئەوەندە نا، بەڵكو لەمیانی 
لێدوانەكانــی هەندێ لە ســەركردەكانی حەشــدەوەش 
بێــت، چونكــە بــە فەرمانــی رابــەری بــاڵا عەلــی 
خامنەیی دەجووڵێنــەوە، هەندێكیان لێدوانی ئەوەیان 
دابوو كە دژی عێراق شەڕدەكەن ئەگەر شەڕ كەوتە 
نێوان عێراق و ئێران، چونكە بە فەرمانی ئەو ئیمامە 
رەفتاردەكەن، بۆیە دەبینین هەندێكیان لە سەردەمی 
شــەڕی عێــراق و ئێرانــدا دژی عێــراق دەجەنگیــن، 
لەبەرئــەوە شــرۆڤەكارن وای دەبینــن كــە حەشــدی 

رەنگە ترسی سوننەو ئەوەی كە 
دەنگی بەم یاسایە نەدا لەبەر 
هەژموونی ئێرانەوە بێت لەنێو 
حەشدی شەعبیدا، هەر ئەوەندە 
نا، بەڵكو لەمیانی لێدوانەكانی 
هەندێ لە سەركردەكانی 
حەشدەوەش بێت، چونكە بە 
فەرمانی رابەری باڵا عەلی 
خامنەیی دەجووڵێنەوە

شرۆڤەكارن وای دەبینن كە 
حەشدی شەعبی پلانێكی ئێرانە 
و ژەنەڕاڵ موحسین رەفیقدۆست 
فەرماندەی پێشووی پاسدارانی 
ئێران رایگەیاندووە، ئەو 
پشتیوانیی وڵاتەكەی دەربڕی 
لە پڕچەككردن ومەشقكردن و 
گواستنەوەی شارەزایی بۆ ئەو 
حەشدە

موحســین  ژەنــەڕاڵ  و  ئێرانــە  پلانێكــی  شــەعبی 
رەفیقدۆســت فەرماندەی پێشــووی پاسدارانی ئێران 
رایگەیاندووە، ئەو پشتیوانیی وڵاتەكەی دەربڕی لە 
پڕچەككردن ومەشــقكردن و گواستنەوەی شارەزایی 
بۆ ئەو حەشدە، جا بۆ ئەوەی ئەم پەیوەندییە مێژووییە 
بەهێــزە و ئایدیۆلۆژییە پتەوە تێبگەین، لێدوانەكانی 
حامد جەزائیری یەكێك لە ســەركردەكانی حەشــدی 
شــەعبی دەخوێنینەوە كە ئاژانســی میزانی ئێرانی 
لە دیدارێكدا لەگەڵی ســازدابوو، ئەو بە راشــكاوی 
دەڵێت: حەشدی شەعبیی عێراقی لە باوەشی ئێران 
پێگەیشت و پەروەردەبووە، زۆرینەی سەركردەكانیشی 
ئێــران  پاســدارانی  لەپــاڵ  كــە  عێراقییانــەن  ئــەو 
بەشــداری شــەڕی عێــراق- ئێرانیــان دژی ســەدام 
حوســێن كردبــوو، هەروەها دەڵێت: ئێمە لە حەشــدی 
شەعبی پێمانوایە كە سەر بە یەك نەتەوەین، ئەویش 
نەتــەوەی ویلایەتــی فەقیهە و هیــچ جیاوازی نییە 
لەنێوان شــەڕكردن لە ســووریا یان عێــراق یان ئێران، 
بۆیــە هێزەكانمــان هێزێكــی شــیعیەی فرەڕەگەزە لە 
لوبنــان و ئەفغانســتان و عێــراق و ئێران و پاكســتان 
و ئەوانــی دیكــە كــە لــە ریــز هێــزە شــیعییەكاندان 
ئەوانــەی لــە عێــراق و ســووریا شــەڕدەكەن، دواتــر 
باس لە بوونی قاســم ســلێمانیی دەكات لە عێراق و 
دەڵێت: ئێمە پێمانوایە ئەو پیاوە كەســێكی ئاســایی 
ئیســلامی  نەتــەوەی  نوێنــەری  بــە  بەڵكــو  نییــە، 
لەقەڵــەم دەدەیــن، كــە نەتــەوەی ویلایەتــی فەقیهە، 
بۆیە حەیدەر عەبادی هەموو دۆســێیە ســەربازی و 
ئەمنییەكانی رادەســتی قاســم ســلێمانیی كردووە و 
پێگەی ئەویش لە حوكمڕانیی عێراقدا شانبەشــانی 
پێگەی عەبادییە. من پێموایە ئەم یاسایە دەرئەنجام 
ئاینــدەی  بۆســەر  مەترســیداری  دەرهاویشــتەی  و 
سیاسیی عێراق لێدەكەوێتەوە، مەترسییە گەورەكەش 
بۆســەر هەرێمــی كوردســتان دەبێــت، چونكــە چەند 
فراكســیۆنێكی كوردســتانی هــەن پشــتیوانییان لــە 
دەركردنــی ئــەم یاســایە كرد و دەنگیــان بۆ دا، تاكو 
دەستكەوتی سیاسیی و مەرامی تەسكی حزبایەتی 
لەسەر حیسابی نیشتمان بەدەست بێنن، بەتایبەتیش 
فراكســیۆنانە  ئــەم  كاتــێ  كەركــوك،  لەشــاری 
بەتایبەتیش هەردوو فراكسیۆنی گۆڕان و یەكێتیی 
نیشــتمانیی كوردســتان، جگە لە ناوەندی بڕیار، كە 
ئەوانــە پابەندن بــە هاوپەیمانێتی لەگەڵ مالیكیدا، 
ئــەم  بەهێزتریــن پشــتیوانیكاری  دیــارە مالیكیــش 
یاســایەیە، بەڵكو پێیوایە كــە ئەو خاوەنی بیرۆكەی 

دامەزراندنی حەشدی شەعبییە، بەڵێ رەنگە خەونی 
بــە دامەزراندنــی هێزێكــی ئایدیۆلۆجــی وەك ئەمە 
دەبینــی، تەنانەت سیســتانیش ئــەم فتوایە بەهێزەی 
داوە، دواتــر سیاســەتمەدارەكانی شــیعە گۆڕیــان بۆ 
حاڵەتێكی هەمیشەیی، دوای ئەوەی لە پەرلەمانی 
عێراق دەنگیان پێدا، كەواتە یەكێك لەو هۆیانەی كە 
وای لە فراكســیۆنە كوردستانییەكان كرد دەنگ بە 
یاســای حەشدی شەعبی بدەن پابەندبوونیان بوو بە 
هاوپەیمانێتیی لەگەڵ مالیكی، هۆیەكی دیكە كە 
گرنگە، هەوڵی ئەو فراكســیۆنانە بوو كە پشــت بە 
حەشــدی شەعبی ببەســتن دژی پارتی دیموكراتی 
كوردســتان، تاكو نەوتی كەركوك لەسەر سینییەكی 
ئاڵتــوون رادەســتی بەغــدا بكــەن، هەمــوو ئەمانــە 
لەپێنــاو شكســتپێهێنانی فەلســەفەی ســەربەخۆیی 
حكومەتــی  تاكــو  هەروەهــا  كوردســتان،  نەوتــی 
هەرێمی كوردســتان ملكەچی بەغدا بێت، بێگومان 
حكومەتــی كوردســتان قوربانییەكی بێ شــوماری 
داوە لەپێناو سەرخستن و بەردەوامبوونی سەربەخۆیی 
نەوت، هەرگیز ملكەچی بەغدا نابێت هەتا ئەگەر 
باجــی لەناوچــوون و كۆتاییشــی بــدات، بەداخــەوە 
كوردســتانییەكان  فراكســیۆنە  هەڵوێســتانەی  ئــەم 
خزمــەت بــە بەرژەوەندیی گەلی كوردســتان ناكەن، 
بــا لای ئــەو فراكســیۆنەش دیــار بێت كە حەشــدی 
شەعبی هێزێكی سەربازیی ئایدیۆلۆژییە، پێوانەی 
بنەڕەتــی ئەو حەشــدە ئەوەیە: ئەگەر لەگەڵم نەبیت 
كەواتــە تــۆ دژی منیــت، بۆیــە ناتوانرێــت متمانــە 
بــە هێــزی ئایدیۆلــۆژی بكرێــت، بــەڵام لــە هیــچ 
سیاســەتمەدارێكم ناوێــت كــە دەنگــی بــەم یاســایە 
چارەســەری  و  مەدەنــی  دەوڵەتــی  لــە  بــاس  داوە 
یەكلاكەرەوەی مێژوویی و ســازانی سیاســی بكات، 
هەروەها باســی چاودێریكردنی مافی كەمایەتی و 
پێكهاتەكان و دەوڵەتی هاووڵاتی و سەروەریی عێراق 
و رەتكردنــەوەی دەســتتێوەردانی دەرەكــی و بابەتــی 
لەم شــێوانە بــكات، چونكە ئەم یاســایە كۆتایی بە 
هەمــوو ئەوانە هێناوە. ســەیر لەوەدایــە ئەوانەی ئەم 
یاسایەیان نووسیوە پشتیان بە ماددە دەستوورییەكان 
بەســتووە، چونكە دەڵێن یاســای حەشــدی شــەعبی 
زەمانەتــی مــاددەی نۆیەمــی دەســتووری عێــراق 
دەكات، بــا بگەڕێینــەوە بــۆ ئەم ماددەیــە، با بزانین 

چی دەڵێت؟ ماددەكە دەڵێت:
یەكــەم:-أ- هێــزە چەكدارەكانی عێــراق و دەزگا 
ئەمنییــەكان لــە پێكهاتەكانــی عێــراق پێكدێــن، بە 

شێوەیەك رەچاوی هاوسەنگی و نوێنەرایەتیكردنیان 
لەژێــر  پەراوێزخســتن،  و  جیــاوازی  بــێ  دەكرێــت 
سەركردایەتیی دەسەڵاتی مەدەنیشدا دەبن، داكۆكی 
لــە عێــراق دەكــەن، نابنە ئامــرازی ســەركوتكردنی 
گەلی عێراق، دەست لە كاروباری سیاسی وەرنادەن، 

رۆڵیان لە دەستاودەستكردنی دەسەڵاتدا نابێت.
ئــەم  نێــوان  لێــرەدا جیاوازییەكانــی   دەمــەوێ 
یاســایەو ئــەم مــاددە دەســتووریەدا روونبكەمــەوە، 
یەكەم:هیــچ هاوســەنگییەك لە حەشــدی شــەعبیدا 
نییە، جیاوازییەكی ئاشكرا و پەراوێزخستنێكی دیار 
هەیــە، ئەمە لە كاتــی دەنگداندا بەدەركەوت، كاتێ 
هاوپەیمانیــی نیشــتمانی بــێ رەچاوكردنی گلەیی 
و رەخنەكانــی فراكســیۆنەكانی دیكــە دەنگیــان دا، 
ئــەوەی پەیوەستیشــە بــە هاوســەنگی، ئــەوا هیــچ 
هاوســەنگییەك نییــە، بەڵكو جیاوازیــی تەواو هەیە 
لەنێــوان رێــژەی دابەشــكراوی نێــوان پێكهاتەكانــی 
كۆمەڵــگا، دووەم: ناكەوێتــە ژێــر فەرمانــی هیــچ 
دەســەڵاتێكی مەدەنییــەوە، بەڵكــو لەژێــر فەرمانی 
ئەو پێكهاتانەیە كە ئەو ناوەیان لێیە، دواتر حەشدی 
فەرمانــی  لەژێــر  یاســایە  ئــەم  بەپێــی  شــەعبی 
ســەرۆك وەزیراندایە، كە ئەمە راســت نییە، چونكە 
ســەرۆك وەزیــران هیــچ بەهایەكی نییــە، ئایا هیچ 
كەســێك پێی وایە كە ســەركردەكانی ئــەم پێكهاتانە 
پابەنــدی فەرمانی ســەرۆك وەزیــران دەبن، دیارە كە 
سەركردەكانی حەشد لە سەرۆك وەزیران زیاتر خاوەنی 
هێــزو تواناو دەســەڵات و هەژموونن، ئەم بڕگەیەش 
لەبــەر ئەوە نووســراوە تاكو لەكاتــی دەنگداندا كەس 
گلەیــی نەبێــت، هەروەها بەرگری لە عێراق ناكات، 
بەڵكــو بەرگــری لە تایفەیەكیــی دیاریكراو دەكات، 
سێیەم: پێكهاتەكانی حەشد ئامرازی سەركوتكردنی 
گەلــی عێــراق بوونــە، كاتــێ چەندیــن تاوانیــان لە 
ناوچــە سوننەنشــینەكان و بەتایبەتــی لــە دیالــە و 
فەلوجە ئەنجامداوە، چوارەم: ئەو پێكهاتانە دەستیان 
كارە،  لــەم  بەردەوامیشــن  وەرداوەو  سیاســەت  لــە 
بەڵگــەش ئەوەیــە هەنــدێ لەوانــە رایدەگەیەنــن كــە 
پێیان باشــە داعش كۆنتڕۆڵی هەندێ ناوچە بكات 
لەجیاتــی پێشــمەرگە، دەبینیــن كــە پێكهاتەكــەی 
عەســائیب ئەهلــی حــەق بــە ســەرۆكایەتی قەیــس 
خەزعەلی كاتێ پێشمەرگە شارۆچكەی شنگالیان 
رزگاركرد، بەئاشــكرا گوتی: شــاری شنگال كەوتە 
ژێــر دەســتی داگیركارێــك كە لە داعــش بەهێزترە و 
هــەر لــەو داگیركارە رزگاری دەكەینــەوە، ئەم جۆرە 

قســانە دەســتتێوەردانە لــە سیاســەت، بۆیــە وەڵامی 
سەرۆك بارزانی توندبوو كاتێ گوتی: رزگاركردنی 
شــنگال بە شــارۆچكەی بەعاجدا تێدەپەڕێت، بۆیە 
پشتبەســتنی ئەوانــە بــەم مــاددە دەســتوورییە هیچ 
مانایەكــی نییە، ئەگەر هەر باســیان نەكردبایە زۆر 

باشتر بوو.
یاســایەكە  لەســەر  دەنــگ  ئــەوەی  دوای   
درا، موقتــەدا ســەدر تێبینــی كــرد كــە زۆربــەی 
بۆیــە  تــووڕەن،  غەیرەشــیعی  فراكســیۆنەكانی 
نووســراوێكی پێشكەشكرد چەندین مەرجی قورسی 
تێــدا دەستنیشــان كرد بــۆ ئەوانــەی دەیانەوێت ببنە 
حەشــدی شــەعبی، بەكورتی ئەمانــەن: یەكەم جار 
دابەشــی چەند بەشــێكی كرد، یەكەم: مەرجەكانی 
پەیوەنــدی پێوەكــردن، دواتر مەرجەكانــی پێكهێنان، 
ئینجــا میكانیزمــی گۆڕیــن و پەیوەندیكــردن یــان 
تێكەڵكردن، دواتر تێبینییە گشــتییەكانی نووســی، 
ئامانــج لــەو نووســراوەش ئــەوە بوو تاكــو وێنەیەكی 
ئــەو  خــۆی،  تاقمەكــەی  ببەخشــێتە  شارســتانی 
حەشدێكی نیشتمانی دەوێت نەك مەزهەبی، دووەم: 
وەســتان دژی ئــەو لایەنانە تاكــو تاكەكانیان نەچنە 
نێو حەشدەكەوە چونكە تاوانیان ئەنجامداوە و وەلایان 

تەنیا بۆ نیشتمان بێت. 
هاوپەیمانیــی نیشــتمانیی شــیعی هەڵەیەكــی 
مێژوویی كرد كاتێ ئەم یاسایەی دەركرد، هەڵەیەكی 
دیكەشی كرد كاتێ دەنگی پێدا و گوێی بە گلەیی 
و ناڕەزایــی لایەنەكانــی دیكە نەدا، لــەوەش خراپتر 
هەڵەیەكی زۆر زەقی كرد دەرحەق كوردســتان كاتێ 
بوودجــەی تەواوی بۆ حەشــدی شــەعبی دیاریكرد 
دەستنیشــان  ژمارەكەشــی  و  دامــەزراوە  تــازە  كــە 
كــرد، بــەڵام هێــزی پێشــمەرگەی پەراوێزخســت كە 
ئەفسانەی داعشی تێكشكاند، پێشمەرگە هێزێكی 
ســەربازیی مێژووییــەو مایەی شــانازییە بۆ هەموو 
هاوپەیمانیــی  دیكــە  جارێكــی  بــا  بۆیــە  جیهــان، 
و  یەكلاكردنــەوە  چارەســەری  باســی  نیشــتمانی 
هاووڵاتیبوونــی راســتەقینەو مافــی پێكهاتــەكان و 
پێكەوەژیانــی ئاشــتییانەو لێبووردن و جێبەجێكردنی 
یاســاو برایەتیــی ئیســلامی و یەكێتیی نیشــتمانی 
نــەكات، پێموایــە ئەم زاراوانە لــە بنەڕەتدا كۆتاییان 

هاتووە.

 
* پەرلەمانتاری فراكسیۆنی پارتی دیموكراتی 

كوردستان لە ئەنجومەنی نوێنەرانی عێراق 

هاوپەیمانیی نیشتمانیی شیعی 
هەڵەیەكی مێژوویی كرد كاتێ 
ئەم یاسایەی دەركرد، لەوەش 
خراپتر هەڵەیەكی زۆر زەقی 
كرد دەرحەق كوردستان كاتێ 
بوودجەی تەواوی بۆ حەشدی 

شەعبی دیاریكرد، بەڵام هێزی 
پێشمەرگەی پەراوێزخست كە 
ئەفسانەی داعشی تێكشكاند

دوای ئەوەی دەنگ لەسەر 
یاسایەكە درا، موقتەدا 

سەدر تێبینی كرد كە زۆربەی 
فراكسیۆنەكانی غەیرەشیعی 
تووڕەن، بۆیە نووسراوێكی 

پێشكەشكرد چەندین مەرجی 
قورسی تێدا دەستنیشان كرد 
بۆ ئەوانەی دەیانەوێت ببنە 

حەشدی شەعبی


